
VEIKA SA LALAWATAKI TIKO ENA TOLU NA VULA OQO:

ITAKITAKI 2 | 2026
Evereli – Me – Jiune

PERSONAL INFORMATION

Na iTukutuku Vinaka E Veisiga e vakarautaki me vukei kemuni mo ni 
tubu ena Vosa ni Kalou ena veisiga. Wilika vakamalua na ivola  oqo 
ka vakasamataka vakatitobu na kena itukutuku.

Masulaka na masu ka cavuta na itukutuku ni parofisai ena vakabauta, 
ka nuitaka tiko na Kalou me cakacaka ena nomu bula.

Vakamuria nai bolebole ni wili iVola Tabu ena veisiga kei na so tale 
na tikina me vakaukauwataki na nomuni kila na Vosa ni Kalou ka tarai 
cake kina na nomu bula ni veitokani tudei kei Koya.

Ni ko vakayagataka na iVola oqo ena veisiga, namaka me tuberi 
kemuni na Vosa ni Kalou, me vakayaloqaqataki kemuni, ka kauti 
kemuni ki na qaqa.

Marautaka na nomuni gauna kei na Kalou ena veisiga ena iVola ni  
iTukutuku Vinaka E Veisiga, me vakalougatataki kemuni na Kalou.

Na Parofita ko Uebert Angel

WASEWASEI NI VOSA WASEWASEI NI VOSA 
2 Timoci 2:15 
Gumatua sara mo  vakaraitaki iko mo vinaka ena mata ni Kalou, a 
tamata daucakacaka sa sega e dua na ka me madua kina, mo wasea 
vakadodonu nai vakavuvuli dina.

E vuqa era cavuta na tikini volatabu nikua ka ra vakaliuca ga e dua na tiki 
ni kena i balebale. E sega walega ni vakaraitaka na bibi ni dua na gon-
evuli maqosa ena vosa ia e vakaraitaka talega na i walewale e gadrevi 
me vulici kina. Me vaka ga na veiwasei ena fika, e wasea na naba ki na 
veitiki tautauvata, na veidusimaki me “wasea vakadodonu na vosa dina” 
e vakaraitaka na kena gadrevi me vakatabakiduataki na gauna kei na 
sasaga me tautauvata ena veiyasa ni veivanua kecega ni tiki ni volatabu.

Se na veika vakailavo, vakawati, veimaliwai, se so tale, na I Volatabu e 
yaga ki na Lotu. Vulica mo dau wasea vakatabakidua na nomu gauna 
ena veika kece e solia na Vosa. Ni o sa taura rawa oqo, o sa vakaiyaragi-
taki iko mo valuta na meca veitalia na I yaya ni cakacaka cava e saga me 
vakayagataka me valuti iko. Ena yabaki oqo ni Ilumu veivakakurabuitaki, 
me vakatubura e dua na kakana bulabula kei na veiganiti ni bula qaqa.

KURI NI  LESONI
Cakacaka 17:11

NAI BOLEBOLE NI WILI VOLA TABU 
- 91 NI SIGA
Nomu ivolanikalou nikua: 
Josua 13-15; Joni 3:1-21

VUKELULU, EVERELI 1

MASU NI SIGA NIKUA

VAKATUSA

Turaga, ni vukei au meu vulica vagumatua na nomuni Vosa ka veiganiti. 
Solia vei au na kila ka ena veivanua kecega ni volatabu me rawa ni’u 
bula vakaiyaragi, vakadonui, ka qaqa ena veivanua kecega ni noqu bula.

Ko au e dua na gonevuli ka vulica vakalevu na Vosa ni Kalou. Au solia 
kece vakatabakidua na noqu vakasama ki na veitiki ni Volatabu kecega, 
Ka ‘ u vakaiyaragitaki au ena veiwalewale kecega meu rawa ni valuta na 
nodra cakacaka na meca.

NA BIBI NI ROROGO NA BIBI NI ROROGO 
1 Koronica 14:10 
E dina beka, ni sa vuqa na vosa sa duidui e vuravura, a sa sega e dua 
sa sega ni vakaibalebale

Ena veiqaravi vakavuniwai, e dau vakatulewataka e dua na bula,sai koya 
na rorogo. Na kena sucu mai e vuravura e dua na gone vou,e vakaraitaka 
e dua na rorogo, sa I koya na nona tagi. Era na rairai saga  sara mada ga 
vakamalua na vuniwai na gone lailai  ka sucu oya, me rogoca ga kina na 
nona tagi, ka me ivakatakilakila ni  sa bula kei nona bulabula  vinaka . Na 
rorogo talega e dua vei ira na iotioti ni vakanananu ni sa cava na bula, ka 
vakabibitaka na kena bibi mai na gauna e sucu kina me yacova na nona 
mate. Na dina vakayago oqo e vakaraitaka e dua na titobu ni bula vakay-
alo dina: na rorogo e kauta mai na  bibi ni balebale ena vanua vakayalo.

Na nomu lotu Vakarisito e yavutaki ena rorogo o vakaraitaka ena nomu 
vakatutusa. E vuqa na bolebole era sotava na tamata e rawa ni vakade-
wataki mai na rorogo era vakatara ki na nodra bula, na ivakatagi, veivosa-
ki, veivakamarautaki, kei na vanua  ka ra kauta kece mai na I balebale 
vakayalo. E matata vinaka na Vosa ni Kalou: na rorogo kece e tiko na kena 
ibalebale. Vakadeitaka ni se rogo levu cake tikoga na rorogo ni Vosa ni 
Kalou mai na veika ka vakai latilati kecega, ka  wavoliti iko.

KURI NI  LESONI
Vosa Vakaibalebale
 4:20–21

NAI BOLEBOLE NI WILI VOLA TABU 
- 92 NI SIGA
Nomu ivolanikalou nikua: 
Josua 16-18; Joni 3:22-36

VUKELULU, EVERELI 2

MASU NI SIGA NIKUA

VAKATUSA

Tamaqu, ni vakatudaligaqu meu rogoca na domomuni mai na vei rorogo 
kecega. Vukei au meu maroroya na veika au vakarorogo kina, ka laiva 
na rorogo ni nomuni vosa me vakavotuya kina noqu vakasama, digidigi, 
kei na vakabauta.

Au sega ni vatara meu vakarorogo ki na domo kecega. Sa vakatu  
daligaqu ki na rorogo dodonu, E veiliutaki cecere na Vosa ni Kalou ena 
noqu bula.

NAI QAQALO KINA VAKASARIBARIBANAI QAQALO KINA VAKASARIBARIBA
2 Tui 3:15 
Ia oqo, dou  kauta mai vei au e dua na dauqiriqiri.Ia ni sa qiriqiri tiko 
na dauqiriqiri, sa yaco vei koya na liga I Jiova.

Sa soli vei ira yadua na luve ni Kalou na kaukauwa me ra vorata na 
tevoro. Ia e vuqa era sotava na veivakalolomataki baleta walega ni ra 
sega ni kila na sala me ra dreta kina na kaukauwa ka sereka na kaukau-
wa oqori ena nodra gagadre. Ena loma taucoko ni Volatabu, e tiko na 
veivakauqeti vakayalo o rawa ni vakayagataka mo vakarautaki iko kina 
ki na i valu. Ena tikina nikua, a kerea kina na Parofita ko Ilaisa e dua na 
dau ni vakatagi. Cava na vuna? Me vakarautaki koya me ciqoma e dua 
na itukutuku mai vua na Turaga. Na sokalou e sala ni nona uqeti.

Ena yabaki oqo ni Ilumu veivakakurabuitaki, raica na veika e uqeta mai 
na  yalomu. E rawa ni dua na sere ni so-kalou, ka bulia na draki dodonu 
me toso kina na Kalou, e dua na tikina e vakanamata sara ga kina na 
nomu vakasama, se vakatabakidua ki na duidui vosa eso ka uqeta mai 
vu ni yalomu. Ena gauna ga o sa ciqoma kina na mona livaliva vakayalo 
oqo, na nomu I qaqalo e sa na tu ga ena vakasaribariba, ka vakarau me 
sereka na kaukauwa, ena gauna se vanua cava ga.

KURI NI  LESONI
Isikeli 3:22

NAI BOLEBOLE NI WILI VOLA TABU - 
93 NI SIGA
Nomu ivolanikalou nikua: 
Luke 6:25-49; Same 35-37

VAKARAUBUKA, EVERELI 3

MASU NI SIGA NIKUA

VAKATUSA

Turaga, ni vakatakila mai na veivakauqeti vakayalo ka vakauqeta na 
yaloqu, ka vakatikori au ki na nomuni kaukauwa. Vakavulici au meu 
sauma vakatotolo ka dodonu me rawa niu sereka na nomuni kaukauwa 
ena veigauna e gadrevi kina.

Au sa kunea na veika e vakauqeta na yaloqu ka meu sereka na 
kaukauwa. Na noqu iqaqalo e tiko ena vakasaribariba, ena gauna e lau 
donu kina , ena sega vakadua ni qaqa na meca!

NA MATA E YADRA TIKO NA MATA E YADRA TIKO 
1 Pita 5:8 
Dou yalomatua, dou vakatawa sa veilakoyaki voli na nomudou meca 
na tevoro, me vaka na laione sa tagi, a sa vakasaqara eso me tiloma.

E vuqa na veibolebole era sotava tiko na lotu Vakarisito ena gauna nikau, 
e vu sara ga mai na nodra sega ni raica na veika e yaco tiko ena vanua 
vakayalo. Vakasamataka mada na veimatanitu kaukauwa e vuravura, o 
Rusia, Merika, kei Jaina, era dui vakatubura e vica vata na bilioni na ilavo 
ena veiqaravi me ra  vakaraici vakavoleka  ka me ra taqomaki kina. Oqo 
duadua ga e vakaraitaka na bibi ni kena maroroi na mata me yadra tiko. 
E vakatokai ira na na Volatabu mera matanitu yalosavasava, qai salavata 
mai kei na I vakatakilakila oqori na kena bibi na I tavi.

Na vosa vakasama kei na yadra ena tikina nikua e tukuna na vakarorogo 
vakayalo kei na yadra, kauta laivi na vei vakayalolailaitaki ka vakanama-
ta ki na daligamu ki na veika e tukuna tiko na Kalou. Mo ni yadra tiko! 
Vakadeitaka na vanua o sikova, na tamata o veimaliwai vata kei ira, kei 
na itukutuku o vakayagataka, ka me na kua ni vanua me curu mai kina  
meca. Ni o vulica vagumatua na Vosa, o na kila na nona toso na tevoro ka 
dro tani mai na veivakarerei kecega e vakarautaki vei iko. Mo dua na lotu 
Vakarisito e yadra tiko!

KURI NI  LESONI
1 Cesalonaika 5:6

NAI BOLEBOLE NI WILI VOLA TABU 
- 94 NI SIGA
Nomu ivolanikalou nikua: 
Josua 19-21; Joni 4:1-38

VAKARAUWAI, EVERELI 4

MASU NI SIGA NIKUA

VAKATUSA

Tamaqu, ni vukei au meu yalomatua tikoga ka yadra tiko ena yaloqu. 
Vakatovotovotaka na noqu vakasama me rawa niu kila na I walewale 
kecega ni meca ka lako ena taqomaki kina nomuni dina.

Me vaka e dua na matanitu kaukauwa e vuravura raraba, au taura vinaka 
na bibi meu dau yadra tiko. Au vakaiyaragitaki au ena Vosa ni Kalou. Au  
yalomatua,ka yadra tiko ka me kakua vakadua ni ‘u na mataboko!

VAKADIKEVA NA CAGI VAKADIKEVA NA CAGI 
Na Dauvunau 11:4 
Ko koya sa nanuma na cagi ena sega ni kaburaka na sila; kei koya 
sa vakaraica na o ena sega ni tamusuka. 

Ena kena vulici na veisau ni uca, e veivuke na cagi me kilai kina na iva-
karau ni uca kei na kaukauwa ni uca ena veisiga ni mataka. Oqo e solia 
na titobu ni tikina eda wilika ena siga ni kua  O koya e raica na cagi ena 
sega ni kaburaka na sorenikau. E vuqa na lotu Vakarisito era vakaleka-
lekataka na nodra veivakalougatataki ena nodra vakabauta na veika era 
rawa ni raica, se ena kena vakayacori, ka sega ni vakabauta ni nodra 
gagadre ena vakaraitaki ni ra tudei ena Vosa ni Kalou. 

Kua ni vakasamataka, Au na vakabulai vakacava mai na mate e vaka-
toka na vuniwai ni sega ni wali rawa? Se, Au na rawa vakacava ni 
vakailavotaka na Matanitu ni Kalou ni se bula dravudravua tu na noqu 
matavuvale? vakanamata na matamu ena uca, sega ni o, cagi, se dua 
tale na ka e rawa ni raica na matamu vakayago. Eda qarava e dua na 
Kalou e sega vakadua ni druka ka na sega vakadua ni dau druka ena 
dua na gauna!

KURI NI  LESONI
2 Koronica 4:18

NAI BOLEBOLE NI WILI VOLA TABU 
- 95 NI SIGA
Nomu ivolanikalou nikua: 
Josua 22-24; JonI 4:39-54

SIGATABU, EVERELI 5

MASU NI SIGA NIKUA

VAKATUSA

Turaga, vaqaqacotaka na noqu vakabauta meu kakua kina ni vakararavi 
ki na veika au raica se kila. Vukei au meu vakararavi vakatabakidua vei 
Kemuni ka kaburaka ena vakabauta, niu kila ni kemuni na kauta mai na 
tatamusuki.

Sa mai cava na uca ena veigauna kece ni dravuisiga ena noqu bula. 
Au sega ni via raica na cagi se vakasamataka na o. Au na sega ni 
vakanamata ki na bula ni “cava?” Kau sa vakararavi vakaoti vua na 
Kalou, ka’u sa kila ni na veivakabulai, ena Yaca i Jisu. Emeni!

MO CAKAVA!MO CAKAVA!
Maciu 17:27 
Ia me da kakua ni vakacalai ira, mo lako ki matasawa, ka viritaka 
na siwa, ka taura na ika ena yavi mada mai;ia ni ko sa basuka na 
gusuna, ko na kunea kina e dua nai lavo;oqori mo kauta, ka solia 
vei ira me nodaru i tavi.

Ena loma taucoko ni Volatabu, e cakava na Kalou na cakacakamana, 
ivakatakilakila kei na veika veivakurabuitaki e sega ni vakamacalataki 
rawa, ia e sega vakadua ni tokona na Kalou na vakasavuliga kei na vuc-
esa. Ena veigauna kece e soli kina e dua na vosa ni parofisai, e dau mu-
ria na cakacaka. Ena tikina nikua, a vakaroti Pita o Jisu me vakasaqara 
na I lavo ni vakacavacava ni valeni So-Kalou ena gusu ni ika. Oqo e dua 
na cakacaka mana veivakurabuitaki, ka gadrevi kina na nona veitokoni 
nei Pita. Ka dodonu me cakacakataka na Vosa e ciqoma. 

E vuqa na lotu Vakarisito era sa matau tu ena nodra rogoca na Vosa 
ka ra sega ni vakayagataka. Na vosa e vakatakilai ka sega na kena 
cakacakataki e sega ni vuavuai vinaka. Me tekivu mai na siga nikua, mo 
nakita e lomamu mo kakua ni dau rogoca walega, ia mo  cakacakataka 
na Vosa. Kitaka na cakacaka e sala muria na ka e  tukuna vei iko na 
Kalou, ka ko na lako ena rawaka e vakaitamera.

KURI NI  LESONI
Jemesa 2:17

NAI BOLEBOLE NI WILI VOLA TABU 
- 96 NI SIGA
Nomu ivolanikalou nikua: 
Na Dauveilewai 1-3; Joni 5:1-24

MONITI, EVERELI 6

MASU NI SIGA NIKUA

VAKATUSA

Tamaqu, solia vei au na vakaukauwa meu cakacakataka sara ga 
na nomuni Vosa. Vukei au meu dau cakava, ka sega walega ni dau 
rogoca, me rawa niu sotava na taucoko ni nomuni veivakalougatataki 
e vakasakiti.

Ena veigauna kece au rogoca na vosa,au vakayacora saraga vakina. 
Ena noqu cakava oqo, au sa  vakatikori au ki na dua na bula ni rawaka 
vakaitamera.

E SEGA NA VURAVURA ME SEGA NA KENA VOSA E SEGA NA VURAVURA ME SEGA NA KENA VOSA 

Vosa Vakaibalebale 18:21 
Na mate kei na bula sa rawa ena yame ni  tamata;Ia ko koya sa 
vinakata sa na kania na vuana.

Ena etymology e dua na tabana ni vosa e dau dikeva na I tekitekivu ni 
vosa, era se veiletitaka tikoga na dau volaitukutuku, na gauna ka tekivu 
tauyavutaka kina na kawa tamata e dua na vosa tautauvata. E dina ni 
se veilecayaki  tikoga o vuravura, ia nai volatabu e se vakadei tikoga. E 
vakaraitaka na I Volatabu ni se sega ni bau dua na vuravura e sega kina 
na kena vosa. Ni bera ni tauyavutaki na Vuravura, e a bulia na ka kecega 
na Turaga ko Jisu ena kaukauwa ni nona vosa. Na bibi ni vosa e cavuti, a 
sa uto taumada ni veibulu,ka sa vakatokai kina o Karisito vakataki Koya 
me Vosa.

Ni da luvena, sa soli vei keda na kaukauwa ni veibuli vata ga oqori. E 
vakaraitaka na i-Volatabu ni gauna eda vakamareqeta kina na vosa eda 
cavuta, eda sa vakavuna na veisau ena bula vakayalo. Oqo na yabaki ni 
Ilumu veivakakurabuitaki. Cavuta na bula ki na veivanua kecega ni nomu 
bula voli, baleta ni sa tiko na kaukauwa ena yamemu!

KURI NI  LESONI
Vosa Vakaibalebale
 15:4

NAI BOLEBOLE NI WILI VOLA TABU 
- 97 NI SIGA
Nomu ivolanikalou nikua: 
Na Dauveilewai 4-5; Joni 5:25-47

TUSITI, EVERELI 7

MASU NI SIGA NIKUA

VAKATUSA

Turaga, ni tubera na yamequ me dau vosataka na bula ena veigauna 
kecega.Vukei au meu vakayagataka vakavuku na noqu vosa, Ni 
vakadodonutaka na noqu vosa me sala vata vei na nomuni dina ka meu 
bula taki kina na veika va-Kalou.

Na kaukauwa vata ga ka vakasinaiti ena vosa ka vakayagataka na 
Kalou me bulia kina na yavu ni vuravura, ka sa nuitaki vei au. Ka ni ‘u sa 
vakarota ka vakatusa, au sa vagaluya  na nodra toso na meca,ka dolava 
na sala vou ni rawaka.

VEILIUTAKI MAI VUA NA KALOUVEILIUTAKI MAI VUA NA KALOU
Lako Yani 3:6 
Sa kaya talega, Koi au na Kalou ni nomu qase, na Kalou i  Epa-
ra-ama, na Kalou i Aisake, kei na Kalou i Jekope.A sa tabonaka na 
matana ko Mosese ni sa rere ni raica na Kalou.

Na kaukauwa ni Kalou e sega ni vakatakilai duadua ga mai na ligana 
vakai koya; ena loma taucoko ni  Volatabu, e vakaraitaki ena vukudra 
na tagane kei na yalewa e digitaka o koya,me ra vakayagataka me ra 
dau liutaka ena nona cakacaka ni  veivakurabuitaki. Ena tikina nikua, 
e vakatakilai Koya kina na Dauveibuli ni lomalagi kei na vuravura, ena 
nona vakayagataka na nodra bula na tamata , ko Eparama, Aisake kei 
Jekope. Vakasamataka ni o taura tu e dua na tutu vakaoqo ena yalo ka 
vakaraitaka  koya kina na Kalou ena nomu lako vata kei koya.

Dina ga ni ra cala, na Kalou e sega ni raica na nodra malumalumu, ia e 
vakanamata ga ni ka buli ira me ra tamata kaukauwa ena nona veiliutaki. 
Na Kalou e vinakata me vakaraitaka na nona kaukauwa ena nomu bula. 
O iko na nona I yaya ni cakacaka digitaki. Mo cakacaka ena doudou ena 
lewa e solia vei iko ko koya, ka lako voli kina ena siga nikua.

KURI NI  LESONI
Cakacaka 1:8

NAI BOLEBOLE NI WILI VOLA TABU 
- 98 NI SIGA
Nomu ivolanikalou nikua: 
Na Dauveilewai 6-7; Joni 6:1-21

VUKELULU, EVERELI 8

MASU NI SIGA NIKUA

VAKATUSA

Tamaqu,au vakavinavinaka ni ko ni digitaka mo ni cakacaka ena vukuqu. 
Vukei au meu lako voli ena doudou kei na lewa o ni sa solia vei au, ka 
me’u dua na I yaya me vakatakilai kina na nomuni kaukauwa.

Au sa dua na dau ni veiliutaki ni kaukauwa ni Kalou! E vakaraitaka na 
Kalou na nona cakacaka ni veivakurabuitaki ena vukuqu. Ni’u lako voli 
ena dina ni  bula vaka-Karisito, e sega ni dua na tevoro e tu me na rawati 
au, Kau sa sega ni rawa ni vakacacani!

NAI TUVAKI KA DEI TUNAI TUVAKI KA DEI TU
Josua 10:13 
A sa tu vakadua na mata-ni-siga, a sa tu vakadua na vula,Me ra cu-
druvi ira tiko na nodra meca ko ira na tamata.Sa sega li ni volai oqo 
e na i vola I Jeseri?A sa tu vakadua na mata-ni-siga mai na loma ni 
lagi, ka sega ni kusa rawa me la’ki dromu,ka me rauta e dua beka 
na siga taucoko.

Na nona vakarota o Josua na matanisiga me tu vakadua e se dua tikoga 
na cakacakamana e veibataki vakalevu duadua ena I Volatabu. Eso era 
vakabauta ni vosa vakatautauvata oqo e vakamacalataka na rarama ni 
siga balavu, ka so tale era taura vakaidina. Se cava ga na nomu digitaka 
mo vakadewataka, e dua na ka dina e sega ni vakatitiqataki rawa: e 
dua na tamata ena  veiyalayalati makawa a vakayacora e dua na caka-
cakamana levu duadua ena   I tukutuku ni kawa tamata.

O keda na lotu Vakarisito, eda kauta voli na lewa , ka levu cake sara 
mai vei Josua. Ke rawa ni vakarota na matanisiga kei na vula me rau tu 
vakadua, sa dodonu tale ga me sauma na ituvaki ni nomu bula na nomu 
vosa. E sega ni solia duadua ga vei keda ko Karisito na bula tawamudu, 
e solia talega  na kaukauwa tawamudu, me da rawa ni bulia kina na noda 
vuravura. Vosa kina draki veilecayaki ena nomu bula, me ra tu vakadua!

KURI NI  LESONI
Roma 12:2

NAI BOLEBOLE NI WILI VOLA TABU 
- 99 NI SIGA
Nomu ivolanikalou nikua: 
Na Dauveilewai 8-9; Joni 6:22-41

LOTULEVU, EVERELI 9

MASU NI SIGA NIKUA

VAKATUSA

Turaga, ni vukei au meu vakayagataka na lewa o ni sa biuta vei au. 
Vakavulici au meu vosa ena vakabauta me veiganiti kina na draki 
veilecayaki kecega ka tu ena noqu bula , ka me na salavata kei na 
nomuni lewa.

Me vaka ga ni a tarova o Josua na matanisiga, na vei tuvaki kece au 
sotava, e dodonu me ra sa na  salavata kei na vosa au cavuta. Au 
taukena na kaukauwa ka vakavotukanataka na noqu vuravura. Na noqu 
ituvaki e tudei tu ena noqu ivakaro!

VAKASUCUMA NAI NUINUI VINAKAVAKASUCUMA NAI NUINUI VINAKA
1 Samuela 23:16 
A sa cavu tu ko Jonacani na luve I Saula, ko lako yani vei Tevita ki na 
vanua veikau, ka vakaukauwataki koya ena vuku ni Kalou.

Ena veiqaravi vakavuniwai, e dua na dau ni veivakasucumi e dusimaka 
ka tokona e dua na marama ena nona bukete, vakasucu, kei na veika e 
tarava mai. E vaka talega kina na I Volatabu e vakaraitaka na kena gadrevi 
me tiko e dua na “dau ni veivakasucumi” ka veivuke ena kena kau mai na 
nomu vei-gauna vinaka ena gauna e lokuci. Ena gauna e vinakata kina na 
Kalou me vakayagataki iko, e vakavolivoliti iko ko koya kei ira na tamata 
era va-kaukauwataka ka tokona na nona I tuvatuva me baleta na nomu 
bula. 
Me vaka ni da lewe ni yago i Karisito, e sega ni dua vei keda e buli me 
cakacaka vakataki koya. Ko na  gadreva eso tale me ra na veivuke ena 
vaqaqacotaka na ligamu ki vua na Kalou, ka ko sa kacivi mo dau ni vakay-
aloqaqataki talega vei ira  na tani. Vakavolivoliti iko vata kei ira na tamata 
yadua era veiqaravi me vaka na dau ni veivakasucumi ni nuinui vinaka, ka 
veivuke ena kena vakadewataki na veika sa biuta na Kalou e lomamu. E 
vakarautaka na Kalou e so na tamata vakaoqo; ka sa nomu itavi mo kilai 
ira, ka vakatara me ra vakayacora na nodra I naki ena nomu bula.

KURI NI  LESONI
Vosa Vakaibalebale 
27:17

NAI BOLEBOLE NI WILI VOLA TABU - 
100 NI SIGA
Nomu ivolanikalou nikua: 
Luke 7:1-25; Same 38-40

VAKARAUBUKA, EVERELI 10

MASU NI SIGA NIKUA

VAKATUSA

Tamaqu, au vakavinavinaka vei kemuni ena vukudra na tamata ko ni 
biuta ena noqu bula me ra vakaukauwataka ka vei dusimaki au. Vukei 
au meu kila na veivuke ni tuvatuva ka meu I vurevure talega ni kaukauwa 
vei ira na tani.

Ena yabaki oqo ni Ilumu veivakakurabuitaki.E wavoliti au na Kalou kei ira 
na tamata era tosoya na nona ituvatuva me baleta na noqu bula. Au lako 
ena veivakadonui, ka kauta mai na Kalou na veivakasucumi ni niuniu 
vinaka vei au ena veigauna kecega!

VAKACURUMI KI NA MATANITU NI KALOU VAKACURUMI KI NA MATANITU NI KALOU 
Kolosa 1:13 
O koya  sa vakabulai keda mai na lewa ni butobuto, a sa kauti keda 
ki na matanitu nei koya na nona Gone ni toko;

Na kena tauri  vakaukauwa, e dau yaco ena gauna e curuma kina e 
dua na matanitu kaukauwa na vanua ni dua tale, me nona vanua. Na 
matanitu kaukauwa oya e vakarabailevutaka na nona veiqaravi, lawa, 
kei na I vakarau ena vanua vou ka ko sa taukena. Vakakina, ni o sa sucu 
vou, o sa vakacurumi ki na Matanitu ni Kalou. Na nomu bula e liu e sega 
kina na kaukauwa. Na qaqa kei na veiqaravi ni vanua lagilagi ni Kalou, 
ia ena vuku ni veivakabulai, ka ko sa kau ki na dua na matanitu vou, ka 
lewa na Kalou. 

Lako ena dina ni nomu bula vou,e na yabaki oqo ni Ilumu vei-
vakakurabuitaki, na bula ni vutuniyau  kei na bula vinaka,ka ko sa sega 
ni vauci ena lawa ni nomu vanua makawa. Ka ko sa bula tiko oqo ena 
ruku ni lawa kei na I vakarau ni matanitu vakalou ena bula vou ka  sa 
solia vei iko ko koya me nomu.

KURI NI  LESONI
Roma 12:2

NAI BOLEBOLE NI WILI VOLA TABU - 
101 NI SIGA
Nomu ivolanikalou nikua: 
Na Dauveilewai 10-11; Joni 6:41-71

VAKARAUWAI, EVERELI 11

MASU NI SIGA NIKUA

VAKATUSA

Tamaqu, ni vukei au me taucoko na noqu lako ena dina ni bula vou vei 
Karisito. Vakavulici au meu bula ena ruku ni lawa ni nomuni Matanitu ka 
kakua tale ni lesu ki na vakaiyalayala ni noqu bula makawa.

Au sa vakacurumi ki na Matanitu ni Kalou! Au sa sega ni bula tiko ena 
ruku ni lawa kei na ituvatuva ni vuravura. Na I yaya ni cakacaka e dau 
vakayagataka ena dua na gauna na meca ,me vakarusai au kina ena noqu 
bula makawa,  e sa sega tale ni dua na kaukauwa vei au ena gauna oqo!

ENA LOMA KEI NA TAUDAKU NI GAUNAENA LOMA KEI NA TAUDAKU NI GAUNA
Marika 11:13–14 
Ia ni sa raica vaka yawa na vuni lolo sa vakadrauna,sa lako de 
kunea kina e dua na ka;ia ni sa yaco kina, sa sega ni kunea e dua 
na ka, a drauna walega; ni sa sega ni yaco na vula I lolo.A sa vosa 
ko Jisu ka kaya kina, Me kakua na vuamu e kani e muri ka sega ni 
mudu.A ra sa rogoca na nona tisaipeli.

Ena imatai ni  gauna, e rairai vaka me kaukauwa na nona vosa vakaca-
cataka ko Jisu e dua na vunilolo ni sega ni vuataka na vuana ni se bera 
ni kena gauna. E namaka ko Jisu ena vunikau, me I sau ni nona tiko, me 
vuavuai vinaka veitalia na gauna se draki.

 Me vaka ni o luve ni Kalou, o sega ni gadreva na ituvaki ni vuravura me 
veiganiti mo rawaka kina. Kevaka e sega ni sauma lesu mai na vuravura 
vakayago na nomu gagadre, vunauca! E tu vei kemuni na lewa me bale-
ta na lawa ka lewa na vuravura oqo; kevaka o sega ni taleitaka e dua na 
ka, e rawa ni ko veisautaka wale ga na nomu vosa. Vakarota na vuavuai, 
toso, kei na tubu!

KURI NI  LESONI
Efeso 1:19–21

NAI BOLEBOLE NI WILI VOLA TABU - 
102 NI SIGA
Nomu ivolanikalou nikua: 
Na Dauveilewai 12-13; Joni 7:1-31

SIGATABU, EVERELI 12

MASU NI SIGA NIKUA

VAKATUSA

Turaga, ni vukei au meu dau vuavuai vinaka ena veigauna kecega. 
Vakaukauwataki au meu vakayagataka na noqu lewa ena vei tuvatuva, 
ka vosataka na toso, tubu, kei na vuavuai vinaka ki na veigauna kece ni 
noqu bula.

Na noqu bula e vuavuai vinaka ena loma kei na taudaku ni veigauna! 
Se cava ga na I tuvatuva ni vuravura, ena  vakadeitaki  tu ga na noqu 
rawaka. Ni dau basika cake mai vei au na vei bolebole ni bula, au na dau  
vunauci ira ena Yaca i Jisu!

CECERE MAI NA VAKABAUTA CECERE MAI NA VAKABAUTA 
Iperiu 11:1 
Ia na vakabauta sa vaka ni sa vakayacori na veika sa vakanuinuita-
ki, e vaka ni sa vakaraitaki na veika sa tawa kune.

Ena I vola vakavavalagi, na yaca e vakatakilakilataki ira na tamata, va-
nua, se veika, ia na veivosa e vakamacalataka na cakacaka, ituvaki, se 
veika e yaco. Ena lotu nikua, e vuqa na lotu Vakarisito era nanuma ni 
nodra vakabauta walega ena vuku ni dua na ka ena kauta mai na nodra 
itinitini era vinakata. Ia e vakaraitaka vakamatata na Vosa, ni vakabauta 
e dua na vosa e dodonu me cakacakataki. 

Na nomu rawa ni vakabauta walega vakataki koya, e sega kina na kau-
kauwa ena vakavotui ni vakabauta. Na nuinui e dua na takete e vakarau-
taki, ia na vakabauta e dua na takete-me rawati! Tara cake na nomu 
vakabauta ena nomu kelia vakatitobu na I Volatabu me baleta na ka ko 
gadreva. E sega ni rauta mo tukuna ni o vakabauta, na vakabauta e bula 
ga ni sa sotava na vakabauta na cakacaka ni talairawarawa. Cakacaka-
taka na nomu vakabauta ena yabaki oqo ni Ilumu veivakakurabuitaki ka 
ko na raica ni sa tekivu me veisau na nomu bula me na lai vinaka cake.

KURI NI  LESONI
Jamesa 2:17

NAI BOLEBOLE NI WILI VOLA TABU - 
103 NI SIGA
Nomu ivolanikalou nikua: 
Na Dauveilewai 14-15; Joni 7:32-53

MONITI, EVERELI 13

MASU NI SIGA NIKUA

VAKATUSA

Tamaqu, ni tosoi au mai na vakabauta ki na dua tale na vakatagede 
ni vakabauta. Vukei au meu cakacakataka na nomuni Vosa ena 
talairawarawa me rawa kina ni vakatubura na noqu vakabauta,ka me 
vua  ka  laurai ena noqu bula.

Vakabauta e vosa cakacakataki! E vinakati kina na cakacaka. Ni’u vulica 
tiko na I Volatabu, au sa tara cake tiko na noqu vakabauta me’u tudei ka 
kaukauwa, ka vorata na cakacaka kecega ni meca. 

NA KAMA NI BUKAWAQANA KAMA NI BUKAWAQA
Filipai 1:6 
Ia na  ka oqo ka’u sa vakadinata sara, o koya sa tekivuna na cak-
acaka vinaka ena lomamudou, ena kitakata tiko me yaco mada na 
siga I Jisu Karisito.

Ni tekivu kama na bukawaqa, ena kama tiko ga me vaka ga ni se tiko ga 
na katakata, cagi kei na waiwai. Na yameyame  e sega ni cegu vakataki 
koya, e dodonu ga me bokoci. Sa vakakina, ni sa tekivuna na Kalou e 
dua na cakacaka vinaka ena nomu bula, sa yalodina ko koya me vaka-
otia. Na I naki ni nona lako mai me tawasei iko tani mai ki vuravura. E 
vinakata ko koya mo rawa ka ka bula rawati iko me vaka na nona lewa. 

Kakua ni bokoca na bukawaqa sa vakawaqaca ko koya e lomamu ena 
nomu vuki tani mai na bula sa vakarautaka vei iko ko koya. Ia, mo bula 
me vaka na nona lewa, ka lako me salavata kei na nona I tuvatuva vaka-
lou. E tiko na I naki duatani ka vakatabakidua ni Kalou me baleta na 
nomu bula, ka na raica ko koya me yacova ni sa vakacavari. O koya 
gona, mo nuidei tiko ena dina oqo: na ka sa tekivuna na Kalou vei iko  
ona  sega ni rawa ni vakacala.

KURI NI  LESONI
Jeremaia 29:11

NAI BOLEBOLE NI WILI VOLA TABU - 
104 NI SIGA
Nomu ivolanikalou nikua: 
Na Dauniveilewai 16-17; Joni 8:1-20

TUSITI, EVERELI 14

MASU NI SIGA NIKUA

VAKATUSA

Turaga,au vakavinavinaka ena vuku ni cakacaka vinaka ko ni sa 
tekivutaka kina na noqu bula. Vukei au meu salavata tikoga kei na 
nomuni lewa, me kakua kina ni dua na ka e bokoca na bukawaqa ni 
nomuni tuvatuva kina noqu bula.

Me vaka e dua na vunikau e kama tiko, na I naki ni Kalou me baleta na 
noqu bula e waqa vakalevu ka na yacova yani na kena I cavacava. Au 
lako vata kei na nona I tuvatuva vakalou. Au sa qaqa oti!

TAKETE VAKADEITAKITAKETE VAKADEITAKI
Filipai  3:13–14
Oi kemudou na veiwekani, au sa sega ni vakasami au ni’u sa taura 
oti; Ia sa dua bau ga na ka kaú sa kitaka, au sa guilecava na ka sa 
sivi, ka’u sa kakavaki me’u tadolava na ka kiliu,ka’u sa ciciva na 
cere,me’u tauca na cere sa kacivi au kina maicake na Kalou ena 
vuku I Karisito Jisu.

Ena vakasama ni draiva, e tiko e dua na ka e volai vinaka tu ka vakatokai 
na vakadeitaki ni takete. Ni dua na draiva e veisautaka na nona rai mai 
na gaunisala, ena dua mada ga na gauna lekaleka, na ligadra kei nai uli 
e dau muria vakaidina na sala e gole kina na matana. 

E vakakina e vuqa na lotu Vakarisito, era se sotava tikoga na veilecayaki 
vata ga era sotava tiko na tawa vakabauta, baleta ni ra sega ni vaka-
deitaka na nodra rai ki na veika ni Kalou se ra vuki tani mai na nodra 
i-vakarau ni bula makawa. Na vanua e lako kina na nomu vakasama, 
ena muria mai na i varau ni nomu bula. Oqo na vuna e vakauqeti keda 
kina na I Apositolo ko Paula me da toso ki liu ka ciciva me da rawata na I 
cocovi ni vei kacivi cecere. Ena yabaki oqo ni ni Ilumu veivakakurabuitaki 
mo vakaraica tikoga na sala e liu; biuta na ka sa sivi, ka toso ki liu!

KURI NI  LESONI
Kolosa 3:1–2

NAI BOLEBOLE NI WILI VOLA TABU - 
105 NI SIGA
Nomu ivolanikalou nikua: 
Na Dauveilewai 18-19; Joni 8:21-38

VUKELULU, EVERELI 15

MASU NI SIGA NIKUA

VAKATUSA

Tamaqu, ni vakadodonutaka na noqu vakasama ki na nomuni veikacivi 
me baleta na noqu bula. Vukei au meu biuta laivi na veika sa oti ka toso 
ki liu ena yalodei ki na veika kece ko ni sa vakarautaka vei au.

Me vaka na draiva e dei, na mataqu esa dei ena veika va-kalou. Au sa 
biuta na noqu ivakarau ni bula makawa ka sa toso ki liu ki na veikacivi 
cecere nei Karisito Jisu!

NAI VAKADINADINA NI MATUANAI VAKADINADINA NI MATUA
Tiko Voli mai na Lekutu 20:8
Mo kauta nai titoko, ka vakasoqoni ira vata nai soqosoqo, ko iko kei 
Eroni na tuakamu, ia drau vosa ki na uluvatu e na matadra me solia 
mai na kena wai; ia ko na kauta mai vei ira na wai mai na vatu: ko 
na vagunuva kina nai soqosoqo kei na nodra manumanu e yavai va.

Na matua ni nomu lotu Vakarisito e sega ni vakarautaki ena cakamana, 
ivakatakilakila, se veika veivakurabuitaki e muria mai.Na tikina nikua e 
tukuna tale na gauna e vakaroti Mosese kina na Kalou me vosa ki na 
vatu me drodro kina na wai. Ia, e mokuta ga na vatu o Mosese, ia e 
drodro tiko ga na wai. Oqo e vakaraitaka ni veika e laurai e sega ni 
dau vakaraitaka na talairawarawa.Na matua dina e vakadinadinataki ena 
nomu rogoca na domo ni Kalou ka vakatautauvatataki iko kei na Nona 
veituberi.

Na nomu tubu vakayalo kei na matua e vakatau ena nomu veiwekani 
kei na Turaga ena masu kei na Vosa. Vakaraitaka na nomu dinata na 
nomu yalomatua ena nomu bulataka na Vosa ni Kalou me baleti iko kei 
na nomu vuvale. Nanuma tiko, na Kalou e Dauveivakarautaki ka dau 
Vakasakiti; E dau vinaka duadua na nona sala!

KURI NI  LESONI
Aisea 1:19

NAI BOLEBOLE NI WILI VOLA TABU - 
106 NI SIGA
Nomu ivolanikalou nikua: 
Na Dauveilewai 20-21; Joni 8:39-59

LOTULEVU, EVERELI 16

MASU NI SIGA NIKUA

VAKATUSA

Turaga, vakatuburi au ena matua vakayalo. Vakavulici au meu 
talairawarawa ka vakamareqeta na veikilai kei Kemuni ka na vakavua 
ena noqu bula.

Sa vakaukauwataki au na Kalou ena ivakatakilakila kei na veika 
veivakurabuitaki, ia na matua vakayalo dina e vakaraitaki ena noqu 
veikilai kei na talairawarawa ena veisiga. Au muria na domona, nuitaka 
na Nona ituvatuva, ka na toso vinaka na noqu bula!

NA DROSE TAWA MATE RAWANA DROSE TAWA MATE RAWA
Roma 8:11 
Ia kevaka sa tiko vakadua e na lomamudou na Yalo i koya sa vakatu-
ri Jisu cake tale mai na mate, o koya sa vakaturi Karisito tale mai na 
mate, ena vakabula tale na yagomudou sa mate rawa, e na Yalona 
sa tiko vakadua e na lomamudou. 

E levu na manumanu era muria na lawa vakayago ni bula kei na mate. 
Ia, edua na mataqali drose ka vakatokai tiko ena yacana vakavuku na 
Turritopsis dohrnii se vakaperitania na immortal jellyfish e kilai me ika 
tawamate rawa, e tu vua na kaukauwa vakasakiti me lesu tale ina dua 
na ituvaki taumada ni bula ni sa mavoa se voleka ni mate, e vakavoutaka 
tale na nona bula vakavica vata.

Ena rairai kurabuitaki vei keda na lotu Vakarisito yadua e kauta tiko e dua 
na ivurevure levu cake sara ni kaukauwa ni veivakavoui na Yalo Tabu. 
Na Nona kaukauwa vei iko e rawa ni vorata na gasau ni mate. Ni o sa 
kila o cei e bula tiko e yalomu, sa na yali na tauvimate kei na matede-
wa. O sa tokoni ena kaukauwa ni tucaketale, na kaukauwa sara ga ka 
qaqa vei mate. Oqo na yabaki ni ilumu ni veivakarubuitaki; o sa sega ni 
vakamatei rawa!

KURI NI  LESONI
2 Koronica 4:16

NAI BOLEBOLE NI WILI VOLA TABU - 
107 NI SIGA
Nomu ivolanikalou nikua: 
Luke 7:26-50; Psalms 41-43

VAKARAUBUKA, ME 17

MASU NI SIGA NIKUA

VAKATUSA

Tamaqu, vakavinavinaka vei Kemuni ena kaukauwa ni tucaketale e bula 
tiko vei au. Au ciqoma na kaukauwa, bulabula, kei na bula vakalou e 
cakacaka tiko ena yagoqu e vure mai vuwa na Yalo Tabu.

E sega ni dua na kaukauwa vei au na tauvimate kei na mate. Na Yalo 
vata ga ka vakaturi Karisito cake tale mai na mate sa bula tiko vei au; 
o koya gona, au sega ni rawa ni druka. Era sega ni mate vakatotolo na 
tamata vakataki au!

NA CO E DROKADROKA CAKE NA CO E DROKADROKA CAKE 
Kalatia 6:7-8
Mo dou kakua ni vakaisini kemudou; a Kalou ena sega ni vakalialiai; 
na ka kecega sa kaburaka na tamata ena tamusuka talega ko ya. 8 
Ko koy sa kaburaka n aka ni nonai tovo vakayago, ena tamusuka na 
rusa mai nai tovo vakayago; ia ko koya sa kaburaka na ka ni Yalo 
Tabu, ena tamusuka na bula tawa mudu mai na Yalo Tabu.

E tiko e dua na vosa kilai levu: “E drokadroka cake na co ena yasana 
kadua.” E levu era lutu ena vakasama lasu oqo. Eso na lotu Vakarisito 
era sotava na bolebole ka ra tekivu nanuma ni bula ni bera na Karisito 
e rawarawa cake mai na bula vata kei Koya. Ia, na ka dina e sega ni 
drokadroka cake na co ena yasana kadua, e drokadroka cake ena vanua 
o vakasuasuataka kina.

Ena nomu bula makawa, o “vakasuasuataka na qele” ena nomu bula me 
vaka na nodra veivakaroti na tamata. Ia oqo, mo marautaka taucoko na 
yaga ni nomu bula vei Karisito, e dodonu mo vakasuasuataka na nomu 
qele ena Vosa kei na veikilai kei Koya. Na nomu bula e dua na iteitei, 
musuka ena vosa ni Kalou ka vakasuasuataka ena veitaratara tikoga 
kei na Kalou.

KURI NI  LESONI
Jeremaia 17:7-8

NAI BOLEBOLE NI WILI VOLA TABU - 
108 NI SIGA
Nomu ivolanikalou nikua: 
Ruci 1-2; Joni 9:1-22

VAKARAUWAI, EVERELI 18

MASU NI SIGA NIKUA

VAKATUSA

Turaga, vukei au meu tudei tikoga ena veika ni Yalo. Niu vakasuasuataka 
na noqu bula ena Nomuni Vosa, me tubu na noqu bula ka vuataka na 
vua e tudei.

Na noqu bula vei Karisito e dua na iteitei bulabula! Au vakasuasuataka 
ka qarava na Vosa. Niu tudei ena veika ni Yalo, au tamusuka na bula 
tawamudu!

NAI VAKAVUVULI NI IVALAVALA CANAI VAKAVUVULI NI IVALAVALA CA
Joni  3:3
Sa vosa ko Jisu, ka kaya vua, E dina, e dina, au sa kaya vei iko, 
Kevaka sa sega ni sucu tale na tamata, ena sega ni raica rawa na 
matanitu ni Kalou.

Na wa ni kete e semati koya na gone sa tubu tiko kei tinana, e vakarau-
taka na kakana, nai cegu, kei na veitaqomaki me yacova ni sa sucu. Ni 
sa sucu na gone, sa na sega ni gadrevi na dali oya baleta ni sa tekivu 
cakacaka vakataki koya na nona gacagaca na gone.

Vakakina, ni bera na veivakabulai, o se vesuki ena ivalavala ca, ka va-
kararavi taucoko ki na bula tawasei mai vua na Kalou. Ia ni ko sa sucu 
tale, sa qai tamusuki na sema koya. Ia oqo esa nomu itavi mo biuta laivi 
na veika kece e tautauvata kei na nomu bula ni valavala ca e liu. O sa 
tokoni ena gauna oqo ena bula i Karisito vei iko, e dua na bula e solia 
na veitaqomaki vakalou, veivakabulabulataki, kei na veivakarautaki ta-
wamudu ka vakaduiduitaki keda mai vuravura. Kakua ni rai lesu tale ki 
na veika e liu; sa tekivu oqo na nomu bula vou.

KURI NI  LESONI
Roma 6;6

NAI BOLEBOLE NI WILI VOLA TABU - 
109 NI SIGA
Nomu ivolanikalou nikua: 
Ruci 3-4; Joni 9: 23-41

SIGA TABU, EVERELI 19

MASU NI SIGA NIKUA

VAKATUSA

Tamaqu, vukei au meu lako vakatikitiki mai na noqu bula makawa. Au 
digitaka meu bula ena bula i Karisito e lomaqu ka sega vakadua ni lesu 
tale ki na sala ni ivalavala ca.

Au sa sega ni bula ena ivalavala ca! Niu sa sucu tale, au sa ciqoma na 
rarama i Karisito. Na Yalona sa noqu ivurevure kei na veivakarautaki, 
ena Yacai Jisu!

NA TEVORO E GADREVI DUADUANA TEVORO E GADREVI DUADUA
Cakacaka 19: 14-15
A ratou sa lewe vitu na luve I Siva na kai Jutia, ka bete levu, eratou 
sa kitaka vakakina. Sa qai vosa na yalo ca, ka kaya, Ko Jisu kau’s sa 
kila, ko Paula talega ka’u sa kila; ia ko cei koi kemudou.

Ena gauna ka tubucake kina na toso ki na Ra kei Merika, ko ira era 
daubasulawa era vakasaqarai vakalevu mai na matanitu, ea sa qai 
vakaliligi ena taudaku ni veivale ni gunu kei na veivale ni vulagi na ivola 
ka tiko kina na yacadra kei na kedrai vakatakarakara kei na isau ni nodra 
vesu. Era kilai ni ra dau vinakati vakalevu duadua! Na tikina nikua e va-
karaitaka na nodratou saga na luve i Siva me ratou vakasava e dua na 
yalo ca ka sega ni taukena na itutu vakayalo. A sauma na yalo, “Au sa 
kilai Jisu, au sa kilai Paula talega, ia ko cei koi kemudou?” 

Na Turaga ko Jisu kei Paula erau a kauta na kaukauwa ena Matanitu ka 
rau kilai kina ena nodra keba sara madaga na meca. Na ituvaki vakayalo 
vakaoqo e sucu mai na veivolekati titobu kei na Kalou, veimaliwai tudei, 
kei na solibula ki na veika ni Yalo. Mo tara cake ki na vanua e kila kina na 
butobuto na Karisito e tiko vei iko.

KURI NI  LESONI
Marika 16:17

NAI BOLEBOLE NI WILI VOLA TABU - 
110 NI SIGA
Nomu ivolanikalou nikua: 
1 Samuela 1-2; Joni 10:1-18

MONITI, EVERELI 20

MASU NI SIGA NIKUA

VAKATUSA

Turaga, dreti au ki na veiwekani titobu kei Kemuni. Tara cake na noqu 
itutu vakayalo me laurai ka kilai kina na lewa i Karisito vei au ena vanua 
ni Yalo.

Ena Yabaki ni iLumu ni Veivakurabuitaki oqo, au sa tara cake tiko na 
ituvaki vakayalo ka sa kila kina na meca sara mada ga na nona tiko vei 
au na Karisito!

VEITEMAKIVEITEMAKI
Efeso 6:11 
Dou vakaiyaragi e nai yaragi kecega ni Kalou mo dou tu dei rawa ka 
vorata nai lawaki ni tevoro.

Ni dua na daubutako e tuvanaka e dua na butako, e dua na ka era dau 
vakaliuca oya mera vakamalumalumutaka na koli ni yadra cava ga e 
rawa ni vakaroti ira ena nona curu yani na daubutako se ravuti ira. Na 
kena vakamalumalumutaki na manumanu oqo e laurai ni sala vinaka 
duadua me vakaoti kina na rorogo se veivakacacani e rawa ni yaco. E 
dua vei ira na iwalewale e dau vakayagataki vakalevu cake sai koya na 
kena vakapoisonitaki na kakana ni koli. Na kena baca e vaka me sega ni 
veivakaleqai, ia e veivakamatei. E vakayagataka na meca na iwalewale 
vata ga oya. 

Ni sa vakasaqara na tevoro me curu ki na nomu bula, e taketetaka na 
nomu vanua malumalumu ka vakauqeta na veivakadonui ena veika e 
vaka me veivakamarautaki ia e vakalecaleca vata kei na veivakacacani 
poisoni. Me vaka ni o luve ni Kalou, e sega ni dua na iyaragi e buli me 
saqati iko ena rawa ni rawa ka, ia e dodonu mo vakaukauwataka na 
veivanua kecega ni nomu bula ena Vosa. Na tevoro e vala tiko ena dua 
na ivalu lusi, kakua ni solia vua e dua na vanua ni curu.

KURI NI  LESONI
Jemesa 4:17

NAI BOLEBOLE NI WILI VOLA TABU 
- 111 NI SIGA
Nomu ivolanikalou nikua: 
1 Samuela 3-4; Joni 10:19-30

TUSITI, EVERELI 21

MASU NI SIGA NIKUA

VAKATUSA

Tamaqu, vukei au me’u kila ka cata na veivakarerei vuni kece sara ni 
veivakalolomataki. Vakaukauwataki au ena Nomuni Vosa me kakua kina 
ni dua na veivakacalai se veivakayarayarataki ni meca e kunea na sala 
ki na noqu bula.

Au cata na veivakayarayarataki kece mai na nodra keba na meca! Na 
veivanua kece ni noqu bula e vakadeitaki vei Karisito ena Nona Vosa. Na 
veivakarerei kei na veivakarerei kece ni tevoro sa vakaraitaki ena gauna 
oqo, ena Yaca i Jisu!

CABETA NAI CABECABE NI VEIVAKALOUGATAKI CABETA NAI CABECABE NI VEIVAKALOUGATAKI 
NI KALOUNI KALOU

Luke 16:10
O koya sa dina e na ka lailai, ena dina talega e na ka levu; ia ko 
koya sa sega ni dodonu e na ka lailai, ena sega talega ni dodonu e 
na ka levu. 

Ena vuqa na kabani, e tiko na ka e kilai me vaka nai tuvatuva ni veiliutaki 
kai vakatagedegede ni cakacaka ena loma ni kabani.  Ko ira era dau 
tekivu ena vakatagedegede e ra e dau kena ibalebale ni balavu na aua ni 
cakacaka ka sau lailai, ia o ira era vakadinadinataki ira ena veimataqali 
ivakatagedegede yadua era sa qai cabe cake vakamalua ki cake. Na 
toso cake ni itutu e isau ni kena tudei, cakacaka vinaka, kei na nuitaki. 

Ena sala vata ga oqo, na nona vakalevutaki kei na veivakatorocaketaki 
na Kalou e lako mai ena nomu yalodina ena veika sa solia oti vei iko. Ni o 
cakacaka tiko ena kabani ni Kalou, e gadrevi na vinaka sara ena veigau-
na kece ni ikabakaba ni veivakalougatataki. Mo gugumatua ka tudei ena 
ivurevure, itavi, kei na madigi kece sara e sa vakacolata vei iko o Koya, 
ka raici Koya ni kauta mai na tubu.

KURI NI  LESONI
Sakaraia 4:10

NAI BOLEBOLE NI WILI VOLA TABU - 
112 NI SIGA
Nomu ivolanikalou nikua: 
1 Samuela 5-7: Joni 10: 31-42

VUKELULU, EVERELI 22

MASU NI SIGA NIKUA

VAKATUSA

Turaga, vukei au meu yalodina tikoga ena itavi kecega ko ni vakacolata 
vei au. Vakavulica vei au na gugumatua kei na vinaka sara me rawa niu 
tubu tikoga ki na tubu o ni sa vakarautaka vei au. 

Au sa dua na dauniyau yalodina ni ivurevure kecega sa solia vei au na 
Kalou. Au sega ni beca na itekitekivu lalai, ni sa vakarautaka tu vei au na 
Kalou e dua na ka levu cake. Niu cakacaka vagumatua, au cabe cake 
ena ikabakaba ni veivakalougatataki ni Kalou!

NA VEIVAKAISININA VEIVAKAISINI
2 Koronica 2:11 
Me kakua ni rawai keda ko Setani: ni da sa sega ni lecava na nona 
daulawaki. 

Ena matanitu ni manumanu, e tiko e dua na ka ka vakatokai vakaperita-
nia na “Aggresive Mimicry” ka sai koya e dua na mataqali walewale ni 
veivakaisini, na vanua era vakadadamuria kina na veika bula e dua na ka 
ka sega ni vakaleqai mera vesuka na nodra manumanu ka vakalailaitaka 
na kena yadra. Era dau malumalumu cake na manumanu oqo mai na 
manumanu era vakasasataka, sa yaco kina na veivakacalai me nodra 
iyaragi levu duadua. Oqo saraga na sala e cakacaka kina na tevoro.

Ni o sa lotu Vakarisito, sa sega ni kaukauwa na nodra toso mai na meca; 
na nona matamata ni curu duadua ga na veivakacalai. E sega ni ka kece 
e vakaleqai iko e dua ga na kena gaunisala. Na lutu i Atama e lako mai 
vakavolivoliti ena dua na tiki ni vuanikau, ka vunitaki na veitemaki nei 
Mosese ena marau lekaleka ni Ijipita. Na nomu itavi vaka luve ni Kalou 
mo kakua ni lutu ki na veivakaisini ni tevoro. Vakaukauwataka na nomu 
bula ena Vosa me rawa kina, na sala cava ga e vakayagataka me rawata 
kina na curu, me tiko vei iko na kaukauwa mo vorati koya.

KURI NI  LESONI
Efeso 6:11

NAI BOLEBOLE NI WILI VOLA TABU - 
113 NI SIGA
Nomu ivolanikalou nikua: 
1 Samuela 8-9; Joni 11:1-16

LOTULEVU, EVERELI 23 

MASU NI SIGA NIKUA

VAKATUSA

Tamaqu, vakasavasavataka na noqu vakasama me’u kakua vakadua ni 
lecaika ena nodra ilawaki na meca. Vakaukauwataka na noqu bula ena 
Nomuni Vosa ka maroroi au meu tudei mai na veimataqali veivakacalai 
kecega.

Au sega ni lecava na nona ilawaki na tevoro. E vakaukauwataki noqu 
bula ena Vosa ni Kalou. Se cava ga na iyaya ni cakacaka se veivakaisini 
e vakayagataka na meca, au dau vosota ka qaqa ena nona toso kecega. 
Au na sega ni rawai ena Yaca i Jisu!

VAKARURUYA NA CAVAVAKARURUYA NA CAVA
Efeso 4:26-27
Ni dou sa cudru, kakua ni dou cala kina; me kakau ni dromu na 
mata ni siga ni dou sa cudru tiko; kakau talega ni vakarawarawataki 
kemudou vua na tevoro.

Na cagilaba balavu duadua e vuravura e volai tu e rauta ni tolusagavulu 
ka dua na siga. Ia e vuqa na tamata era vosota vakabalavu sara na 
cagilaba ena nodra bula, sega ena vuku ni draki, ia baleta ni ra susuga 
tikoga na veicati ka taura matua tikoga na cudru. E vakaraitaka na vosa 
ni Kalou ni kena maroroi na veicati kei na veicati e lomamu e solia vua 
na tevoro e dua na itutu levu, ka vakalevutaka na veika. 

Na veivosoti e ki ni kena vakacegui na cagilaba ena nomu bula. Na yalo-
ca kei na veivakacudrui era iyaragi ka vesuki iko tikoga. Ena yabaki ni il-
umu ni Veivakurabuitaki oqo, sereka na veicati kecega ka raica na nomu 
bula me veisau ki na galala e solia o Karisito ena kauveilatai. Sereka na 
sinucodo ni mosi sa oti, veivosoti, ka vakaceguya na cagilaba!

KURI NI  LESONI
Marika 11: 25

NAI BOLEBOLE NI WILI VOLA TABU - 
114 NI SIGA
Nomu ivolanikalou nikua: 
Luke 8:1-25; Same 44-45

VAKARAUBUKA, EVERELI 24

MASU NI SIGA NIKUA

VAKATUSA

Turaga, solia vei au na loloma soli wale meu veivosoti vakatotolo ka 
vakaoti. Au sereka na veivakacacani kecega ka sega ni via solia vua na 
tevoro e dua na yavana ena cudru, yaloca, se veicati.

Au sega ni maroroya na veicati se na yaloca. Ena noqu digitaka na 
veivosoti, au vakaceguya na cagilaba kecega ena noqu bula. Au sega ni 
solia e dua na gaunisala vua na tevoro!

VOSA VAKALOUVOSA VAKALOU
Jemesa 1:26
Kevaka e dua vei kemudou sa nanuma sa lotu, ia ka sega ni tarova 
na yamena, a sa dauvakaisina talega na yalona, sa ka walega na 
nona lotu na tamata oqo.

Me vaka ni o luve ni Kalou, e bibi duadua mo vulica mo digitaka na vosa 
dodonu. E dina ni vuqa na veimatalotu lelevu, veivakasama, se ilawala-
wa ni bula raraba era rawa ni kilai ena ivakatakilakila e tautuba me vaka 
na isala se isulu balavu, a digitaka o Karisito e digia na loloma me nona 
ivakatakilakila ka vakaduiduitakina o ira e muri koya. O vakaraitaka na 
loloma oqori sega walega ena nomu tovo ia ena nomu veivosaki talega.

E veivakauqeti se veivakacacani beka na nomu vosa vei ira na tani? Era 
vakaraitaka beka na loloma i Karisito? Ke sega, me nomu inaki nikua mo 
biuta e dua na vosa mo vosataka. E vakavuvulitaka na Vosa ni Kalou ni 
vakabauta dina e cakacakataki ka vakatau ena nomu rawa ni lewa vina-
ka na yamemu. Na vosa kece o cavuta e tiko kina na kaukauwa me tara 
cake kina eso tale se me vakavuna na veivakataotaki. Nikua, digitaka 
na vosa vakalou.

KURI NI  LESONI
Efeso 4:29

NAI BOLEBOLE NI WILI VOLA TABU - 
115 NI SIGA
Nomu ivolanikalou nikua: 
1 Samuela 10-12; Joni 11:17-29

VAKARAUWAI, EVERELI 25

MASU NI SIGA NIKUA

VAKATUSA

Tamaqu, vukei au meu qarauna na yamequ. Me vakaraitaka na noqu 
vosa na Nomuni loloma, vuku, kei na loloma soli wale, ka me dau tara 
cake na noqu vosa na tani ka vakarokorokotaki Kemuni.

Au kila na bibi meu na kena qarauni na noqu vosa! Na noqu vosa e 
vakaraitaka na bula vakalou, kei na veika kece au tukuna e vakaraitaki i 
Karisito sa bula tiko vei au!

TAMATA VUTUNIYAUTAMATA VUTUNIYAU
Vakatekivu 39:2-3 
A sa tiko kei Josefa ko Jiova, a sa tamata yaco ko koya; a sa tiko 
e na vale ni nona turaga na kai Ijipita. A sa raica na nona turaga ni 
sa tiko vata kaya ko Jiova, ka vakayacora ko Jiova na ka kecega sa 
cakava ko koya.

Ena gauna oqo ena italanoa i Josefa, e a bobula tu ena vale ni nona tur-
aga, ia e se vakatokai tikoga me tamata vutuniyau ena mata ni Kalou! E 
vuqa na lotu Vakarisito era dau vakarautaka na rawaka ena nodra ituvaki 
ena gauna oqo, ia na kena tiko vata kei iko na Kalou e ivakatakilakila 
levu duadua ni rawaka. 

Dina ni a bobula o Josefa ena gauna oqo ena italanoa, ia e qai yaco 
e muri me dua vei ira na tamata kaukaua duadua e Ijipita. Na Kalou e 
vakatikori iko mo rawata na iyau sa solia oti vei iko ena vanua vakayalo. 
Kevaka mada ga e sega ni vakaraitaka na nomu ituvaki ena gauna oqo 
na ka e tukuna na Kalou me baleti iko, tekivu mo bula me vaka ni o sa 
vutuniyau, baleta ni o sa vutuniyau!

KURI NI  LESONI
Joshua 1:8

NAI BOLEBOLE NI WILI VOLA TABU - 
116 NI SIGA
Nomu ivolanikalou nikua: 
1 Samuela 13-14; Joni 11:30-45

SIGA TABU, EVERELI 26

MASU NI SIGA NIKUA

VAKATUSA

Turaga, vukei au meu lako voli ena veisiga ena noqu kila na Nomuni tiko 
vata kei au. Se cava ga na noqu ituvaki, au digitaka meu bula me vaka e 
dua e rawaka dina vei Kemuni.

Au rawa ka ena veika kece au cakava. Se cava ga au raica, au lako ena 
veivakadonui kei na rawaka. O Jisu Karisito, na Tui ni veikakecega, e 
bula vei au ka vakavuna meu rawa ka!

ILOILO ROSI BUWAWAILOILO ROSI BUWAWA
1 Koronica 13:4-5
Sa dauvosota vakadede na loloma, sa yalovinaka; sa sega ni vuvu 
na loloma; sa sega ni vosa doudou na loloma, sa sega ni viavialevu. 
Sa sega ni cakava n aka sa sega ni kilikili kaya, sa sega ni qara n 
aka me nona ga, sa sega ni cudrucudru, sa sega ni daulomaca.

Na raici ni dua ena “iloilo rosi buwawa” e vakamacalataka na ivalavala 
ni kena sega ni raici na cala ni dua na tamata qai raica na ka vinaka 
duadua e tiko vua. Na tikina nikua e vakamacalataka vakamatailalai na 
ibalebale dina kei na ituvaki ni noda lako voli ena loloma ni Kalou. E dua 
vei ira oqo na nomu digitaka mo kakua ni maroroya na itukutuku ni cala 
era cakava vei iko eso tale. 

Na daramaki ni matailoilo vakayalo e sega ni kena ibalebale mo cakitaka 
na nona cala e dua; e kena ibalebale mo digitaka mo lako siviti ira ka 
lomani ira na tani me vaka e lomani iko o Karisito, ka sega na yaloca, 
veibeci, se dua na ivola ni veivakacacani sa oti. Me rokataki na nomu rai 
me baleti ira na tani ena loloma, ka oqo ena nomu yabaki vinaka duadua 
me yacova mai oqo!

KURI NI  LESONI
Efeso 5:2

NAI BOLEBOLE NI WILI VOLA TABU - 
117 NI SIGA
Nomu ivolanikalou nikua: 
1 Samuela 15-16; Joni 11:46-57

MONITI, EVERELI 27 

MASU NI SIGA NIKUA

VAKATUSA

Tamaqu, vakavulici au meu loloma me vaka na loloma i Karisito. Vukei 
au meu sereka na mosi sa oti, cakitaka na yaloca, ka raici ira na tani ena 
matailoilo ni Nomuni loloma sega ni vakaiyalayala.

Au lomani ira na tani ena loloma vata ga e vakaraitaka vei au o Karisito, 
ka sega ni vuvu, se yaloca. Au digitaka meu raica na vinaka vei ira na 
tamata kecega, veitalia na cala se vakacacani sa oti.

TUDEI ENA NOMU SALATUDEI ENA NOMU SALA
TUDEI ENA NOMU SALA

2 Korinica 10:12 
Ni ra sa kaya, Sa bibi ka kaukauwa na nonai vola; ia sa malumalumu 
ga ni sa tiko vei keda, ka sa ka wale na nona vosa.

Na bula e sinai tu ena veisisivi, ena cakacaka, veimaliwai, kei na mat-
avuvale sara mada ga, ia e vakavuvulitaka na iVolatabu ni sega ni ka 
vakayalomatua na veivakatautauvatataki. E levu na lotu Vakarisito era 
vakacolati ira ena lomaocaoca e sega ni gadrevi ena nodra vakatau-
vatana na nodra lako vata kei na Kalou kei ira na tani. E vakaraitaka na 
ivolanikalou ni veisisivi dina duadua ga vua e dua na lotu Vakarisito sai 
koya vei koya ga. 

E sega ni cala mo raica na nodra toso na tani, ia na nomu veivakauqeti 
e dodonu me tubu cake mai na nomu bula sa oti, kakua ni sivia e dua 
tale. Kakua ni vakawalena na sala sa digitaka na Kalou vei iko ena nomu 
vakaogai iko ena nona ilakolako e dua tale. Mo vakanamata tikoga, tubu 
tikoga, ka sasagataka ena veisiga mo yaco mo tamata sa kacivi iko kina 
na Kalou mo yaco kina.

KURI NI  LESONI
Kalatia 6:4

NAI BOLEBOLE NI WILI VOLA TABU - 
118 NI SIGA
Nomu ivolanikalou nikua: 
1 Samuela 17-18; Joni 12:1-16

TUSITI, EVERELI 28 

MASU NI SIGA NIKUA

VAKATUSA

Turaga, mo ni vakanamata tikoga vei au ena sala o ni sa vakarautaka 
e mataqu. Vakabulai au mai na veivakatautauvatataki ka vukei au meu 
tubu ena veisiga me vaka na Nomuni ituvatuva duatani me baleta na 
noqu bula.

Na noqu veisisivi duadua ga o au. Au sa vakanamata tiko ki na sala sa 
biuta tu e mataqu na Kalou. Niu lako voli ena Nona ituvatuva uasivi me 
baleta na noqu bula, na Nona loloma soli wale e vakavuna na tubu kei na 
veivakadonui me muri au ena veivanua kecega au lako kina!

VEIVAKALOUGATATAKI VEIVAKALOUGATATAKI 

1 Pita 3:9 
Kakua ni veisausaumitaka na ca, se ia tale na veivakasewasewani; 
ia dou dua tani, dou vosavakalougatataki ga; ni dou sa kacivi me 
vakakina, mo dou rawata n aka e veivakalougatataki.

O sa vakamalumalumutaka tiko beka ena sega ni nakita na ka e vakay-
acora vei iko o Karisito ena kauveilatai ena nomu vakalailaitaka ki na 
bula tawamudu duadua ga? Sa bula tiko e lomamu na Karisito mo kakua 
kina ni vakaitavi ena veivakacacani e tarai ira era bula tani mai Vua. 

Na dina o sa kacivi mo lako kina sai koya e dua e kila se o cei e buli ira 
na Kalou me ra vakacacani. O sa vakatakilakilataki ena ivakatakarakara 
i Karisito ka vakaisulutaki ena Nona lewa. E sega ni dua na vosa ca 
se veivakadrukai e rawa ni curuma yani na bai ni veitaqomaki ka sa 
biuta wavoliti iko o Koya. Na nomu bula vei Karisito e vakasinaiti ena 
veivakalougatataki. O koya gona, bula ena veisiga ena nomu namaka 
tiko na nona vinaka kei na nona veivakadonui tikoga na Kalou ka sega ni 
rerevaka na ka ena tovolea e dua na meca sa druka. 

Nanuma tiko, na nomu ivotavota vei Karisito e sega walega ni bula ta-
wamudu, ia na qaqa talega, vakacegu, kei na veivakadonui vakalou ena 
nomu lako vata kei Koya ena gauna oqo.

KURI NI  LESONI
Tiko Voli mai na Lekutu
23:20

NAI BOLEBOLE NI WILI VOLA TABU - 
119 NI SIGA
Nomu ivolanikalou nikua: 
1 Samuela 19-20; Joni 12:17-36

VUKELULU, EVERELI 29 

MASU NI SIGA NIKUA

VAKATUSA

Tamaqu, vakavinavinaka vei Kemuni ena veivakalougatataki au sa 
taukena vei Karisito. Vukei au meu lako ena yalodei ena bula sega ni 
cudruvi, ka namaka na Nomuni vinaka kei na veivakadonui ena veisiga.

Na veivakalougatataki e muri au ena vanua cava ga au lako kina. Au 
bulataka e dua na bula e sega kina na bula ni veivakacacani! E sega ni 
dua na veivakaisini se iyaragi ni meca e rawa ni vakaleqai au se noqu 
matavuvale, ena Yaca i Jisu!

TAMATA E LOMATAMATA E LOMA
2 Koronica 4:16
Ena vuku ni ka oqo keitou sa sega ni datuvu kina; ia kevaka sa 
rusa main a yagoda esau, sa vakavoui na tamata e loma ena veisiga 
kecega.

O sa sivia na ka o raica ena iloilo. E vakasakiti na yagomu vakayago, ia 
e ikoya oya na taudaku ni nomu ivakatakilakila dina. Na vosa ni Kalou e 
vakatoka ni o iko dina na tamata e loma e tiko e lomamu. E dina ni rawa 
ni oca, qase, se malumalumu na tamata e taudaku, ia na tamata e loma 
e dau vakavoui ena veisiga. 

Ni ko sa sucu vou, ko sa ciqoma na Yalo i Karisito. O sa sereki mai na 
vakaiyalayala ni vanua vakayago ka kalawa yani ki na bula cecere ni Ka-
lou. Kena ibalebale oqo na veibolebole e vakamacalataki ira e vuravura, 
tauvimate, lailai, rere, kei na druka, sa sega ni vakamacalataki iko. Ena 
yabaki ni ilumu Vakurabuitaki, bula ena veisiga ena nomu kila ni o iko e 
dua na tamata vakayalo, ka vakaukauwataki mo tucake mai na veima-
taqali veivakalolomataki kecega.

KURI NI  LESONI
Roma 8:9

NAI BOLEBOLE NI WILI VOLA TABU 
- 120
Nomu ivolanikalou nikua: 
1 Samuela 21-23; Joni 12:37-50

LOTULEVU, EVERELI 30

MASU NI SIGA NIKUA

VAKATUSA

Turaga, vukei au me’u kidava ka vakasamataka se ko cei koi au ena 
bula vakayalo. Vakaukauwataka na noqu tamata e loma ena veisiga ka 
vakaukauwataki au meu laveta cake mai na veivakaiyalayala kece sara 
ni vanua vakayago.

Na yagoqu e sa ikoya ga na ubi ni noqu bula dina! E sega ni dua na 
tauvimate, leqa, se leqa e rawa ni vakasaurarataki au, niu sa laveti cake 
ki na bula cecere. Sa tiko vei au na Yalo ni Kalou bula!

KO A SUCU MAI MO QAQAKO A SUCU MAI MO QAQA
1 Joni 5: 4
Ni sa rawai vuravura ko koya yadua sa vakasucumi koya na Kalou; 
ia oqo na qaqa eda sa rawai vuravura kina, a noda vakabauta.

Na inaki levu ni nomu a sucu mai ni ko tiko vata kei karisito sai koya mo 
qaqa se vakatulewa ena vuravura qo. E sega saraga ni nomu i votavota 
na yalolailai kei na yalonirere. Na noda itovo kei na noda vakabauta e 
kauta mai na qaqa vakatalega kina na veika e yaga sara, ki na bula oqo 
kei na veika vakayalo.

E vakadeitaka na vosa ni Kalou ni da sa sucu kece sara mai vua na 
Kalou, na apositolo ko Paula e vakavotuya edua na ka kaukauwa. E 
vakamacalataka ko koya, ke dua na tamata e ucuya ka tovo vata kei na 
Kalou ena rawa ni vakadruka na vuravura. E kena i balebale e tiko vei iko 
na qaqa mo vakamalumalumutaka na veika ca se na lasa vakavuravura. 
Kevaka ko sa tiko vata kei Karisito ko sa uasivi cake ka cecere sara mai 
na veika oqo - e sega kina na bula ni dravudravua, bula vakaiyalayala 
se na cudru ni Kalou. Na lutu sobu ni veika vakailavo kei na yalolailai sa 
vakadrukai oti tu. Digitaka mo taubale ena yalo ni qaqa baleta ni ko sa 
vakamalumalumutaki vuravuravoti tu ena yaca i Jisu.

KURI NI  LESONI
Same 60: 12

NAI BOLEBOLE NI WILI VOLA TABU - 
121 NI SIGA
Nomu ivolanikalou nikua: 
Luke 8: 26 - 56; Same 46 – 48

VAKARAUBUKA, ME 1

MASU NI SIGA NIKUA

VAKATUSA

Tamaqu, vinaka vakalevu na qaqa kei na rarama ni Turaga ko Jisu 
Karisito. Na veika caca ni vuravura qo ena sega ni torovi au mai. Na bula 
ni sautu kei na veivakalougatataki e noqu. Emeni.

Au taubale ena qaqa kei na rarama ni noda Kalou o Jisu Karisito. Na i 
vesu kecega ni vunica e vuravura oqo e sega vaka dua me volekati au. 
Na rawaka kei na vutuniyau e noqu.

CECERE MAI NA VULI NI VEIKABULA CECERE MAI NA VULI NI VEIKABULA 
Filipai 3: 8
Io, e dina ga, niu sa qai vakayalitaka vakadua vei au na ka kecega 
ni sa uasivi cake kina na veikilai kei Karisito Jisu na noqu Turaga; 
o koya kau sa vosota kina me yali vei au na ka kecega, ia kau sa 
vakasama ni sa de-ni-manumanu walega, meu rawai Karisito kina 
me noqu.

Ni ko vakadikeva na vuli ni veikabula se na veika e cegu rawa ko na sega 
vakadua ni vakasamataka tale ni tiko edua na ka ena rawa ni uasivita. 
Na lesoni e vulici koronivuli me vaka na Physics, Chemistry, Biology – 
wili talega kina na ka eda raica se rogoca wavoliti keda me vakataka na 
rokete ni vuka ena maliwalala, na veisele vakavuniwai se na vavavi – ra-
tou toka ena loma ni vuli ni veikabula se na veika e cegu rawa. 

Na noda lesoni ni kua, na Apositolo ko Paula e raivotu taka edua na 
ka cecere: Ni ko tiko vata kei Karisito, eda taukena na vuku e uasivita 
kece sara na vuku. Na vuku ena kena vakiriki kena i balebale na “vuli 
ni veikabula se na veika e cegu rawa.”Sai koya na vuku iko taukena 
vakatabakidua kei na gone turaga ko Karisito. Oqo e cecere sara mai 
na vuli ni veikabula se na veika e cegu rawa vaka talega. Ko na sega ni 
rawa ni druka ena bula qo baleta na nomu vuku e vakaukauwataki mai 
vua na vuku ni Kalou – na vuku oqo ko sivita kece na veikoronivuli toro 
cake kece e vuravura.

KURI NI  LESONI
Kolosa 1:26 

NAI BOLEBOLE NI WILI VOLA TABU - 
122 NI SIGA
Nomu ivolanikalou nikua: 
1 Samuela 22-24; Joni 13:1-20

VAKARAUWAI, ME 2

MASU NI SIGA NIKUA

VAKATUSA

Turaga, vinaka vakalevu na cecere ni nomumi vuku au kukube kina 
vei Karisito. Ni vakalevutaka na noqu kilaka ena nomuni Yalotabu ka 
maroroya na noqu vakatulewa ena vuku vakalomalagi me’u talave cake 
mai na noqu kilaka ga vakatamata. Emeni.

E tiko vei au na vuku kei na kilaka. Na noqu bula e vakasinaiti ena vuku 
vakalomalagi. Na yalovinaka kei na loloma ena noqu i votavota, ena 
yaca I Jisu. Emeni.

SA RAUTA NA VAKASAQAQARA IYAUSA RAUTA NA VAKASAQAQARA IYAU
2 Korinica 4:7 
Ia sa waqa qele sa tu kina vei keitou nai yau oqo, me sa taka mai 
vua na Kalou na kaukauwa mana levu, ka me segai maivei keitou.

Na vuravura e cakacakataki koya me vakadikeva na veika vou me baleta 
na masima ni qele kei na iyau. Na gauna e dau laurai kina edua na 
ivadidike vou era dau maqosa sara me na kila taucoko ko vuravura. E 
dau kacivaki sara ena raitio yaloyalo ka toqai sara ena niusiveva me 
marautaki na sasaga vou koya. Ia, na yalomu e toka kina edua na iyau 
koya e cecere sara mai na veika e vakadikeva ko vuravura. E kaya na 
vosa ni Kalou ni tiko na noda iyau ena vuravura qo. Ia, na yalomu e tiko 
kina na iyau vakalomalagi koya tabonaki tu ka waraki tiko me sereki 
koya mai. 

Ganequ kei na taciqu, kemuni uasivi cake sara mai na daimani se na 
koula. E nomu na iyau kece ni vuravura. Na bula kalougata, na ilavo, 
na vakacegu kei na veivakavinaka e tikoga ena yalomu. Sa rauta na 
vakasaqaqara iyau ena vuravura baleta ko Karisto sai koya na iyau 
cecere duadua esa bula ka tiko qori ena na yalomu. Dolava mai na 
gusumu ka vakatusa na iyau ko gadreva tiko me laurai mai ena yaca 
I Jisu.

KURI NI  LESONI
Kolosa 1:27

NAI BOLEBOLE NI WILI VOLA TABU - 
123 NI SIGA
Nomu ivolanikalou nikua: 
1 Samuela 25-26; Joni 13:21-38

SIGA TABU, ME 3

MASU NI SIGA NIKUA

VAKATUSA

Tamaqu, vakayadrati au ki na iyau o ni sa vakatikora oti tu ena yaloqu. 
Vukei au meu vakatusa ena vakabauta meu kaciva me noqu na bula 
taucoko, na veivakarautaki, na vakacegu kei na veika taucoko ko ni sa 
nakita oti tu kina noqu bula. Emeni. 

E vuabale na noqu iyau. Na ilavo, na bula taucoko kei na veivakalougatataki 
ena tovure mai vei au. Ni kua, au vakatusa me tubucake tikoga na veika 
e baleta na noqu bula. Emeni.

NA LAGILAGI UASIVINA LAGILAGI UASIVI
Akeai 2:9
Ena levu nai ukuuku ni vale oqo ki muri ka lailai nai ukuuku ni vale 
eliu, sa kaya ko Jiova ni lewe vuqa: ia e na yasana oqo ka’u na ia 
kina na veivinakati, sa kaya ko Jiova ni lewe vuqa.

Ko Mosese a takosova oti na wasa damudamu qai cakava na cakacaka 
ni veivakurabuitaki ena matai Fero vakatalega kina ena matadra na 
luvei Isireli. Oqo eda rawa ni okata ni saravi kina na lagilagi ni Kalou. 
Na profita ko Ilaija a kaciva na bukawaqa mai lomalagi, oya talega na 
lagilagi ni Kalou. Na volatabu e seretaka na lagilagi ni vale ena gauna 
mai muri ena levu cake mai na kena gauna e liu. 

O keda, o keda na luve ni veiyalayalati vou, eda a ciqoma na solisoli ni 
veivakabulai. Sa tu vei keda na lagilagi ni Kalou e levu cake.Na noda 
bula e dodonu me rarama cake sara mai na nodrau bula na parofita ko 
Ilaija kei Mosese. Sai keda oqo na kawa tamata bula saka yani ka ra 
gadrava tu ko ira na agilosi me ra donumaka mai. Ni ko sa tekivutaka 
na nomu siga nikua, e dodonu me vakatakilai na lagilagi ni Turaga. Ena 
veisiga kei na veigaunisala kece ni nomu bula, lako ka vakaraica na 
lagilagi cecere ni Kalou ena yaca i Jisu!

KURI NI  LESONI
Jope 8:7

NAI BOLEBOLE NI WILI VOLA TABU - 
124 NI SIGA
Nomu ivolanikalou nikua: 
1 Samuela 27-29; Joni 14

MONITI, ME 4 

MASU NI SIGA NIKUA

VAKATUSA

Turaga, me cila mai kina noqu bula edaidai na lagilagi cecere ni 
veiyalayalati vou ni Kalou. Ni seretaka na nomuni vakacegu kei na 
nomuni taucoko ena veiyasana kecega ni noqu sala, ka me kakua ni dua 
na ka e yali se lailai sobu ena noqu bula.

Na lagilagi cecere ni Kalou e tiki ni noqu bula. Au vakatusa na noqu 
veisiga e vakasinaiti ena loloma uasivi ni Kalou. Ena sega ni dua na ka 
ena yali se vakalailaitaki ena noqu bula me yacova na siga e lesu tale 
mai kina ko Jisu. Emeni.

NA DAUCICI UASIVINA DAUCICI UASIVI
Maciu 24:14 
Ia ena vunautaki mada e vuravura taucoko nai tukutuku-vinaka oqo 
kei na matanitu, mei vakadinadina ki na veivanua kecega; sa na qai 
yaco emuri nai vakataotioti.
Au dau saravi ira na daucici, i koronivuli talega, keimami dau vakaitavi 
ena veitaucici na taba gone vacauravou. Ena qito relay, ko ira na daucici 
era dau tuvani sara vakamatau mai vua na matai ni daucici ki na iotioti. 
Vakabibi, o koya na iotioti ni daucici sai koya qo era dau saravi kina na 
lagilagi.

Ni ko vulica na vosa ni Kalou, o na vakila nida sa tiko dina ena i 
vakataotioti ni gauna. Na veika e gadrevi me yaco ni se bera ni lesu 
mai o Karisito sa vakayacori oti. Sa kena ibalebale oqo ni sai iko saraga 
ko sa digitaki me itabatamata digitaki me vakaotia na iotioti ni cici qo. E 
cava beka na vuna? Baleta ni sa tu vei kemuni na loloma soliwale kei 
na cakacaka vakalou mo ni vakaotia kina na veitaucici. Oqori na vuna 
ko ni bula tiko kina ena auwa ni parofisai oqo. Ni lako yani ka vakalesu 
yalo vua na Kalou. Veisautaka na nona bula e dua. Mo dua na italatala 
gugumatua i Karisito me yacova na nona lesu tale mai na Karisito. Ni ko 
vakalesu yalo nikua, sa tubu cake talega mai lomalagi na veika e baleti 
iko. Mo dau cakacaka taki iko  itukutuku se na vosa ni Kalou — kakua 
ni vakalusia.

KURI NI  LESONI
Vakatakila 10:6

NAI BOLEBOLE NI WILI VOLA TABU - 
125 NI SIGA
Nomu ivolanikalou nikua: 
1 Samuela 30-31; Joni 15

TUSITI, ME 5

MASU NI SIGA NIKUA

VAKATUSA

Tamaqu, ni tuliraka na utoqu meu nanamaki ena kaci kei na vakalesuyalo. 
Ni vakaukauwataki au meu dau wasea na itukutuku vinaka ena veika 
au dau vosataka kei na noqu i itovo, me rawa ni vakabulai na yalo vei 
Karisito.

Au vakavinavinaka vua na Kalou ena nona loloma kei na nona kaukauwa 
meu rawa ni vakacavara na itavi qo. E tiko vei au na veikacivi cecere ni 
Kalou meu veivakauqeti vei ratou na noqu matavuvale kei ira kecega era 
tiko wavoliti au. Na noqu bula ena.

VOSA KI NA QELEVOSA KI NA QELE

Jeremaia 22:29 
Ko iko, Na vanua, na vanua, na vanua, mo rogoca na vosa i Jiova.

Na parofita ko Jeremaia a raivotutaka edua nai vakatagedegede ni 
veiqaravi ka levu sara na gone vakayalo ena loma ni matanitu ni Kalou e 
dredre mera na cakacakataka – sai koya me ra vosa ki na qele. Nanuma 
tiko, na yagomu vakayago e vu mai na vuravura, kei na veika kece me 
baleta na nomu bisinisi se ilesilesi e cakacaka kina e vuravura. Me 
vaka na i Vola Tabu, sa tu vua na vuravura na kaukauwa me rogoca ka 
vuataka me vaka na lewa ni nomuni lewa.

Nikua, mo vosa ki na qele ni se bera ni o kalawa kina; parofisai vinaka kei 
na yalololoma. Ena veivanua kece o lako kina, ena sauma o vuravura na 
domomu. Sa lutu tiko na nomuni laini ena veivanua taleitaki ni o ni tiko 
ga ena vuravura oqo. Dolava na gusumuni ka vakarota na qele me solia 
na veika ko ni gadreva, ka me vaka na parofita ni Kalou, au vakaraitaka 
ni na vakaraitaki ena Yacai Jisu.

KURI NI  LESONI
Marika 11:23

NAI BOLEBOLE NI WILI VOLA TABU - 
126 NI SIGA
Nomu ivolanikalou nikua: 
Luke 9:1-17; Same 49-50

VUKELULU, ME 6

MASU NI SIGA NIKUA

VAKATUSA

Turaga, ni biuta kina na gusuqu na nomuni vosa vakatalega kina na 
vakatulewa. Ena veigauna au na vosa kina, na qele ena vakarorogo ki na 
noqu kalougata, ena vuataka na vinaka, na vuabale kei na veika rorogo 
maleka ena veisalatu au lako voli kina.

Na kaukauwa ni vosa ni Kalou e bula kina yaloqu. Na kalouca, na 
veivakasaurarataki, kei na nodra ituvatuva na meca me baleti au sa 
vakarusai. Na vuravura e vakadinadinataka na lagilagi ni Kalou ena noqu 
bula. Ena yaca i Jisu! 

NA ILAVO NI VEIVAKALOTUTAKINA ILAVO NI VEIVAKALOTUTAKI
Vosa Vakaibalebale 11:11 
Ni ra sa ia na vosa ni veivakalougatataki na yalododonu, sa vue na 
totoka ni koro: Ia e na gusu ni tamata ca sa vukici kina.

Na kospieli e sega ni saumi, ia na kena vakatetei vei ira na tamata e 
gadreva edua na kena isau. E vuqa sara na dauvunau era vakalewai 
vakalevu ena nodra dau caka ilavo se dua ga na ka e okati kina na 
kumuni vakaicavacava. Baleta e vakamatabokotaki tu ko vuravura, ni 
sega ni rawa ni toso na Kosipeli ka sega na kena ivurevure. Na vosa 
ni Kalou e vakatakila, na bula ni tiko vinaka, ena qai rawa ni tete na 
Matanitu ni Kalou. Na kena veibasai e dina talega, ni sega ni bula ni tiko 
vinaka, na vosa ni Kalou ena sega ni vakatetei.

O wilika tiko qori e dua na ilavelave ka sega ni saumi. Kevaka madaga 
e wiliki na kosipeli ena  monalivaliva, na computer a voli talega ko a 
vakayagataki me rawa ni toqai kina na vei matanivola. Oqo na vuna 
e dodonu me tiko vei iko na ilavo, ka me vakatabakidua saraga ena 
kaulotu, me veivuke ena veivakalotutaki ka vakatalegakina na kena 
tabaki na itukutuku oqo ki na veiyasai Vuravura. Mo gole yani ni kua ka 
cakava edua na cakacaka mo rawa caka ilavo vakainai. 

KURI NI  LESONI
Same 112:3

NAI BOLEBOLE NI WILI VOLA TABU - 
127 NI SIGA
Nomu ivolanikalou nikua: 
2 Samuela 1-2; Joni 16

LOTULEVU, ME 7

MASU NI SIGA NIKUA

VAKATUSA

Tamaqau, ni vakavutuniyau taki au ena inaki ka buli au talega meu dau 
veiqaravi ena cakacaka ni matanitu ni Kalou. Ni dolava na katabu meu 
vuabale ka rawa talega ni dodo na ligaqu na kena wasei na kosipeli ka 
me vakatetei na nomuni cakacaka ni sa solia tu vei au.

Oqo na ilavo vakainaki kei na matanikatuba kece era sa tadola vei au 
ena yaca I Jisu.

BIUBIU MAI NA NOMU VANUA NI VAKALOMAVINAKABIUBIU MAI NA NOMU VANUA NI VAKALOMAVINAKA

Vakarua 1:6 
Sa vosa vei keda ko Jiova na noda Kalou mai Orepi, ka kaya, Sa 
dede na nomuni tiko e na ulu-ni-vanua oqo:

A tukuna na Kalou vei ira na luvei Isireli ni sa rui balavu na nodra tiko 
voli ga ena ulunivanua o Orepi. Na Kalou ga a liutaki ira ena vanua oya. 
Ia sa yaco talega mai na gauna ni sa sega tale ni vinakata na Kalou me 
raici ira tiko ena dua ga na vanua. Ni vakaroti ira na Kalou mera toki, 
era sega ni lai vakatikori ena dua na vanua era lomavinaka kina—era 
sa gole sara vakadodonu mera laki lewai ira na kai Kenani kei ira na 
tuwawa era tawana tu na vanua yalataki. Era biuta kece mai na nodra 
veivakalomavinakataki ka me rawa me ra na taukena kina na veika sa 
solia oti vei ira na Kalou. Ena sega ni vukei ira na luvei Isireli ni ra tiko voli 
ga ena ulunivanua; ia ena vakaseavutaka ga na ivakananumi kei Ijipita, 
ka sega ni rawa ni laurai edua na vuana ena vanua yalataki.

O ni sa ciqoma oti na Vosa ena noqu a kacivaka na yaca ni yabaki vou 
qo. Mo lako yani ka vakadruka na veivanua vou. Vunauca na nomu 
yalorerere, ka cakacakataka na nomu parofisai ena Yacai Jisu.

KURI NI  LESONI
Dauvunau 3:1

NAI BOLEBOLE NI WILI VOLA TABU - 
128 NI SIGA
Nomu ivolanikalou nikua: 
2 Samuela 3-5; Joni 17

VAKARAUBUKA, ME 8

MASU NI SIGA NIKUA

VAKATUSA

Turaga, ni solia mai vei au na yalodoudou meu biubiu tani mai na noqu 
vanua ni veivakalomavinka kece. Ka meu veiliutakiena vanua ko ni sa 
vakarautaka oti tu me baleti au. Ni vakaukauwataki au me vunauca na 
yalonirere, meu bulataka na nomuni vosa ka vakayacora na vosa ni 
yalayala me baleti au.

Na Kalou e sa solia vei au na vanua digitaki meu vakatulewa kina. Ena 
siga ni kua au na tacake meu kukube kina na nona loloma uasivi ena 
yaca I Jisu, Emeni.

ME VAKATINITAKI TALE NA VINAKAME VAKATINITAKI TALE NA VINAKA
Taniela 1:20 
Ia e na kila vuku kecega kei na kila ka sa tarogi iratou kina na 
tui, sa kunei iratou ni ratou vuku vakatini cake vei ira kecega na 
daucaka mana, kei na dauvakarai mata ni lomalagi, era tiko e na 
nona matanitu taucoko. 

E dua li na vakasama lasu vei ira era bula vakavuravura mera nanuma 
nira taukena e dua na ka me cecere cake vei ira ena Matanitu ni rarama. 
Na rarama e vakaseyavutaka na butobuto. A vakatovolei Taniela na tui 
ena nona solia vei ira na nona tamata na kakana vinaka duadua, ia e 
a kana vuata kei na kaka draunikau mai na were ko Taniela. Ena rai 
vakavuravura, e dodonu me rairai malumalumu se lutu na yagona, ia e 
qai laurai, ni vakatinitaki tale cake sara. Halleluyah!

Ko a vuli beka li ena koronivuli vinaka duadua se a dua na madigi ena 
nomu gauna sa oti, ia ena oqo kemuni sa tiko vata kei Karisito, o ni sa 
vakadeitaki oti tu me vakatinitaki tale vei iko na vinaka. Na nomu itakete, 
yaca se itukutuku makawa e sega na kena kaukauwa ena vanua o lako 
tiko kina. Ko Karisito ga vei kemuni sa i nuinui ni lagilagi kecega. Ena 
vakatinitaki vei kemuni na vinaka mai vei ira sa lako voli ena butobuto! 
Aleluia, Emeni.

KURI NI  LESONI
Vosavakaibalebale
22:29

NAI BOLEBOLE NI WILI VOLA TABU - 
129 NI SIGA
Nomu ivolanikalou nikua: 
2 Samuela 6-8; Joni 18:1-18

VAKARAUWAI, ME 9

MASU NI SIGA NIKUA

VAKATUSA

Tamaqu, ena vuku ni nomuni loloma, ni vakaikuritaka tale vakatini vei 
au na yalomatua, na lagilagi, kei na vuavuai vinaka. Me laurai vei au na 
Karisito ena veiyasana kecega, na noqu cakacaka ena yaco niu salavata 
tu ena loloma tawa yalani.

Na vuravura e sega ni rawa ni veisisivi kei au. Au vakatinitaki tale ena 
vinaka mai vua. E noqu na vuku cecere kei na loloma ni Kalou ka 
cakacaka tiko vei au ena yaca I Jisu. Emeni.

SEGA NI DUA TALE NA QELE MAI IJIPITA SEGA NI DUA TALE NA QELE MAI IJIPITA 
Lako Yani 14:22 
A ra sa lako e loma ni wasawasa e na qele mamaca ko ira na Isireli: 
a sa kedra bai na wai, e na kedra i matau kei na kedra i mawi.

Ena gauna a kauti ira tani na kai Isireli na Kalou mai Ijipita, e tukuna na 
ivolatabu nira takosova na wasa damudamu ena dela ni qele mamaca. 
Na Kalou e sega ni vinakata me ra kauta e dua na i yau mai Ijipita ki na 
vanua yalataki. Vakatalega kina vei iko, e sega ni vinakata na Kalou mo 
colata na qele ni siga ena noa ki na nomu veisiga ni mataka. Kemuni sa 
tiko vata kei Karisito; ko sa buli vou, ka sa takali tani na veika makawa. Ni 
sa lako tani mai na butobuto ki na vanua e rarama. Mo kakua ni vakatara 
na vunica me vakararawataki iko ena nomu ivalavalaca se bula druka. 
Na veika oqori esa oti. Me sobuti kemuni na yalodei ka mo na lako ena 
doudou ni veivakalougatataki ni noda Turaga o Jisu Karisito. 

KURI NI  LESONI
Aisea 43:19

NAI BOLEBOLE NI WILI VOLA TABU - 
130 NI SIGA
Nomu ivolanikalou nikua: 
2 Samuela 9-11; Joni 18:19-40

SIGA TABU, ME 10

MASU NI SIGA NIKUA

VAKATUSA

Turaga, vinaka vakalevu na noqu veisiga ena noa sa oti kau sa tamata 
bulivou kei Karisito. Turaga, ni solia mai vei au na yalodei, ni muduka 
na nodra veibeitaki na meca kecega, ka mo ni vukei au meu lako ena 
yalodoudou kei na veivakalougatataki ko sa vakarautaka vei au.

Ena loloma uasivi ni turaga ko Jisu Karisito, au sa vakabulai. Na noqu 
veisiga ena noa sa oti kei na noqu veisiga ni mataka e sa vakalougatataki 
tu ena yaca I Jisu.

NA VANUA NI QAQANA VANUA NI QAQA
Dauveilewai 6:16 
A sa kaya vua ko Jiova, Au na tiko vakaidina kei iko, ia ko na mokuti 
ira na kai Mitiani me vaka era le dua bau ga na tamata.

Kemuni na veitokai, se mani bolebole cava ko ni sotava nikua, mo kila: o 
sega ni vala tiko ena vuku ni qaqa—o sa vala tiko mai ena dua na vanua 
ni qaqa. Na Kalou a vosa vei Kitione ka kaya, au sa soli ira oti na kai 
Mitiani ena ligamu, ni bera ni tekivu sara na ivalu. 

Ena vuku ni nona loloma na Kalou baleti iko e vakaudoulutaki tale mai 
vei Kitioni. Na Yalo Tabu o rogota tiko ena veigauna. Kena ibalebale ni 
drau veitokoni voleka sara kei koya valayalo. Ko na sega vakadua ni 
rawa ni lusi se yavalati vakarawarawa se mo na vakamatei sara. Na 
pepa ni konitaraki, ira na dauveivuke vakabisinisi se na leqa cava ga 
ka biu ena ligamuni, na vuna duadua ga sai koya mo rawa ni wini kina. 
Ciqoma nai tukutuku dina oqo ka bulataka talega.

KURI NI  LESONI
Lako Yani 14:13–14

NAI BOLEBOLE NI WILI VOLA TABU - 
131 NI SIGA
Nomu ivolanikalou nikua: 
2 Samuela 12-13; Joni 19:1-22

MONITI, ME 11

MASU NI SIGA NIKUA

VAKATUSA

Tamaqu,vinaka vakalevu niu valu tiko ena vanua ni qaqa. Mo ni 
vakaukauwataka na noqu yalodei ni vukei au meu vakatulewataka na 
dredre kecega niu kila na noqu taucoko e vu tiko mai vei Karisito.

Au valu tiko mai ena vanua ni qaqa. Na noqu sautu e maroroi tiko mai 
vua na Kalou. Na buladruka kei na bula ni sega ni rawaka e sega ni noqu 
i votavota ena yaca I Jisu.

BULA LAGILAGIBULA LAGILAGI
Roma 8:11 
Ia kevaka sa tiko vakadua e na lomamudou na Yalo i koya sa 
vakaturi Jisu cake tale mai na mate, o koya sa vakaturi Karisito tale 
mai na mate, ena vakabula tale na yagomudou sa mate rawa, e na 
Yalona sa tiko vakadua e na lomamudou. 

Na ka uasivi duadua e gadrevi tu e vuravura nikua sai koya na bulabula 
vinaka. Oqo na vuna era dau taketetaka tikoga kina na meca na veika 
kece e tara na nomu bula ni tiko vinaka. Me vakataka na kakana, na i 
teitei, e vakasaqara o koya me walia ka vakamalumalumutaka na yago 
me rawa ni vakaleqai kina na nomu bula. Ia eda vakavinavinakataka 
na yalotabu ni Kalou ka bula tiko e lomada—na Yalotabu ka vakaduri 
Karisito mai na mate. 

Na vosa ni kalou e tukuna ni na vakatotolo taka na nomu vakayavalata 
na yagomu vakayago. Na vosa “e totolo” e kena ibalebale me vakavouya 
se sureta. Ena siga ni kua, sa vakayacoka taki kemuni tiko kina na 
yalotabu vata o ya. Na bula sa drodro tiko qori vei iko ena yacai Jisu. 
Sa vakaukauwataki kemuni tiko kina na yalotabu vata o ya. Na bula sa 
drodro tiko mai vei iko ena yacai Jisu. Ko na sega ni mate dole; ia ko na 
bula balavu mo seretaka na yalovinaka ni Kalou.

KURI NI  LESONI
Vosavakaibalebale 4

NAI BOLEBOLE NI WILI VOLA TABU - 
132 NI SIGA
Nomu ivolanikalou nikua: 
2 Samuela 14-15; Joni 19:23-42

TUSITI, ME 12 

MASU NI SIGA NIKUA

VAKATUSA

Turaga, vinaka vakalevu na nomuni Yalotabu e bula tiko e lomaqu. Ni 
solia mai vei au ena siga ni kua na bula lagilagi, Me vakavouiya na 
lomaqu ka me talaraki laivi kece na tauvimate, malumlaumu kei na mate 
dole.

Na bula vakakarisito e drodrovi au. Au vutuniyau ena bulavinaka kei na 
bula ni rawa ka. Au kalougata sara vakalevu ena yaca i Jisu. Emeni.

KO IRA NA VAKALASI UASIVI ENA LOTU KO IRA NA VAKALASI UASIVI ENA LOTU 
VAKARISITOVAKARISITO

Marika 16:15 
A sa kaya vei ira, Dou lako yani ki vuravura taucoko, ka vunautaka 
nai tukutuku-vinaka kivei ira na tamata kecega.

Ni o taubale ena loma ni dua na waqavuka, e tautauvata sara na 
waqavuka kei na vanua ni gole tiko kina, ia edua ga na ka e duidui sai 
koya na kalasi ni dabedabe ko na dabe kina.Na ivakatagedegede ni 
vanua ni vakacegu,  na kakana e vakarautaki kei na veiqaravi e duidui 
sara, mai na matai ni kalasi vaka bisini kei na dabedabe vakarautakiga 
vei ira na lewanivanua. Ia ena gauna ni ko sa na qele kina, sa na duidui 
taucoko sara na kemu italanoa ni gade. E tautauvata sara ga kei keda 
na lotu vakarisito. 

E levu na tamata era vakabauta kevaka e dua na tamata sa na lotu 
Vakarisito e dodonu me dravudravua ka oca, ia, era tiko talega ko ira 
era vakataki keda era vakabauta na i tukutuku vinaka ni noda Turaga 
o Jisu Karisito. Na iTukutuku Vinaka e itukutuku ni “vinaka sara ka 
dina.” O a lako mai mo mai Marautaka na kena yaga taucoko ni bula ni 
vakabulai. Na nomuni bula, na veika vakailavo, na rawa-ka kei na tamata 
kece era okati ena isolisoli ni veivakabulai. E kaya o Jisu, “Vunautaka 
na Kosipeli”—e dua na ka vinaka ka itukutuku dina, ena sega na ka e 
yali vakatalega ena sega ni dua na ka e lailai. Oqo e dua na Kosipeli va 
kalasi uasivi sara!

KURI NI  LESONI
Luke 4:18–19

NAI BOLEBOLE NI WILI VOLA TABU - 
133 NI SIGA
Nomu ivolanikalou nikua: 
Luke 9:18-36; Same 51-53

VUKELULU, ME 13

MASU NI SIGA NIKUA

VAKATUSA

Tamaqu, ni vukei au meu kukube ena itukutuku vinaka i Karisito. Meu 
rawa ni marautaka na taucoko ni soli bulavou, ena sega ni dua na ka 
ena yali se lailai sobu, kau na dau wasea na kosipeli vei ira tale eso na 
tamata

Au vakabauta na itukutuku vinaka me baleti Jisu Karisito. Au na 
marautaka na bula oqo me yacova na nona lesu tale mai na noda 
ivakabula, ena yaca i Jisu. Emeni.

SUCU ENA YALODODONUSUCU ENA YALODODONU
Roma 5:17 
Ia kevaka sa gumatua na mate e na vukuna na lewe dua, e na 
talaidredre ni le dua; ena qai rawarawa vakalevu cake vei ira sa 
yacovi ira na loloma levu kei nai solisoli ni veivakadonui, me ra 
gumatua e na bula e na vukuna na le dua, ko Jisu Karisito.

Na iloloma e dua na ka o sega ni cakacaka kina. E sega ni gadrevi 
kina edua na nomu kaukauwa. Na ka ga e gadrevi sai koya na yalo me 
ciqoma rawarawa na iloloma ko koya. E kaya na vosa ni Kalou ni da sa 
ciqoma na isolisoli ni yalododonu. A sega ni rawati ena noda dui sasaga 
yadudua ia e a soli ena loloma soliwale ni Kalou ena vuku ni mate i Jisu 
ena kauveilatai. 

Ena mata ni Kalou, kemuni sa yalododonu tu ga, veitalia sara na ka 
e a yaco ena siga nanoa. Ni raici kemuni na Kalou, e sega ni raica na 
nomuni gauna ena noa; ia e raici Karisito, o koya a vakamatei ena vuku 
ni kawatamata. Sa ikoya na yalododonu i Karisito e vosa me baleti iko, 
ka sega ni nomu cakacaka. E kena ibalebale, e rawa beka li ni bula edua 
na tamata qai valavala tawa dodonu? Na noda takina vulici e tukuna ni 
Kalou e cakacaka e lomada. Ni kua, vaka mareqeta ni ko savasava ena 
mata ni Kalou ka mo taubale voli ga ena rarama ni nona iserau.

KURI NI  LESONI
Filipai 3:9

NAI BOLEBOLE NI WILI VOLA TABU - 
134 NI SIGA
Nomu ivolanikalou nikua: 
2 Samuela 16 – 18; Joni 20

LOTULEVU, ME 14

MASU NI SIGA NIKUA

VAKATUSA

Turaga, vinaka vakalevu na nomuni loloma ni yalododonu. Ni vukei au 
meu bulataka e veisiga na yalodei niu tiko vata kei Karisito. O koya e 
cecere ena noqu bula ka meu seretaka tiko na nona lagilagi ena veiyasa 
kecega ni noqu bula.

Au vakatusa na bula ni yalododonu e vuabale ena utoqu, na noqu vuvale, 
na noqu ilavo, na noqu bula ni veimaliwai kei na noqu icavacava. Vinaka 
vakalevu Turaga na loloma ni yalododonu!



48 www.goodnewsdailydevotional.com

MO VALATAKAMO VALATAKA
Maciu 11: 12
Ia mai na gauna i Joni na dauveipapitaiso ka yacova na siga oqo, 
sa rawa na matanitu vakalomalagi e na gugumatua, ia ko ira sa 
gumatua sara, era sa taukena.

Kevaka ko a sega ni sucu mai ena dua na vuvale vutuniyau, mo saga 
sara mena lako mai vei iko e dua na vuvale vutuniyau. Ko ira era a liu 
mai vei kemuni era a cala beka, ia, o iko colata tiko na itavi me baleta na 
kena ibulibuli na veika e se bera tiko mai ena ka ko ni vinakata. Na bula 
e sega ni solia vei iko na ka e ganiti iko, e solia vei iko na ka ko rawa ni 
valuta. Na gauna nei Joni na dauniveipapitaisotaki ka me yacova mai na 
gauna oqo, o ira ga na tamata kaukauwa era taukena na veika e nodra. 

Na kaukauwa ni Matanitu ni Kalou e sega ni baleta na kaikaila ena 
domomu; e salavata tiko na masu, ena vosa ni Kalou, kei na kena dau 
bulataki tiko e veisiga na veika o vakavulici kina. Nikua o sa ciqoma e dua 
na vosa ni parofisai; kakua ni dabe kina—mo lako ka cakacakataka. Mo 
tekivutaka na bisinisi qori, ka vakaliuca na nomu raivotu, ka vakadeitaka 
mo rawa ka me yacova na nona lesu tale mai na noda ivakabula.

KURI NI  LESONI
Efeso 6: 10 - 12

NAI BOLEBOLE NI WILI VOLA TABU - 
135 NI SIGA
Nomu ivolanikalou nikua: 
2 Samuela 19-20; Joni 21

VAKARAUBUKA, ME 15

MASU NI SIGA NIKUA

VAKATUSA

Tamaqu, ni solia vei na kaukauwa vakayalo kei na yalo e makutu meu 
kukube ena nomuni vosaniyalayala me baleti au. Ni vukei au meu bulataka 
na nomuni vosa ena yalodei ka meu taukena na veivakalougatataki me 
baleta na noqu bula.

Au sa ciqoma kece sara na noqu ivotavota ni veivakalougatataki ka toqai 
tiko kina na yacaqu. Au besetaka meu druka ena guana era druka talega 
na tani. E cecere ko bula tiko e lomaqu ka lailai ko e tiko e vuravura. 
Emeni.

NA WAINIMATE UASIVINA WAINIMATE UASIVI
Vosa Vakaibalebale 16:24
A vosa vinaka sa vaka na qa ni oni, Sa ka kamikamica ki na yago ka 
sa bula kina na sui. 

Na tamata era lakova na veiyasai vuravura me ra vakasaqara na 
wainimate, ka tubu tikoga na tabana ni wainimate baleta na vuravura 
ena vakasaqara tikoga vakaukauwa na I wali ni leqa. Ia na Vola Tabu 
e vakaraitaka e dua na ka kaukauwa cake sara mai na wainimate – na 
gusumu. Na yamemu e sega walega ni dua na tiki ni yago ia e I yaragi ka 
bulia, dusia ka taqomaka na nomu bula. 

Vosa taka na vosa vinaka ena nomu bula kei na nomu vuvale. Vakatusa 
na bula, sega ni mate. Iko na sega ni mate; Na Kalou e sa solia vei iko na 
loloma mo bula balavu. Ena gauna oqo, na vei tiki ni yagomu e ciqoma 
tiko na bula mai vua na Yalo ni Kalou ena Yacai Jisu!

KURI NI  LESONI
Efeso 4:29

NAI BOLEBOLE NI WILI VOLA TABU - 
136 NI SIGA
Nomu ivolanikalou nikua: 
2 Samuel 21-22; Cakacaka 1

VAKARAUWAI, ME 16

MASU NI SIGA NIKUA

VAKATUSA

Turaga, ni biuta na vosa ni loloma ka solia na bula ena gusuqu. Ni’u 
vosa, me drodrovi ira na tamata ka ra sema vei au na bula, kaukauwa 
kei na veivakataucokotaki.

Au vakarota ka vakatusa ni au na bula balavu meu tukuna na vinaka ni 
Kalou ena Yabaki ni Lumi Veivakurabuitaki. Na yagoqu e vakabulabulataki 
ena kaukauwa ni Yalo Tabu. E tiko vei au na bula nei Karisito, ka sega ni 
noqu I votavota na tauvimate. 

RAQATAKARAQATAKA
1 Timoci 4:15
Mo dau vakananuma na veika oqo; mera rawai iko sara me rairai 
kina ni ko sa vuku cake mai ena ka kecega. 

Na vakaraqaraqa ena vuku ga ni raqaraqai e sega ni va Kalou. Na Kalou 
e sega ni vakalougatataki iko ga mo vakaraqaraqa, ia me vakaraitaki 
kina na Nona lagilagi ena nomu tuku ni yalo. Nona a tukuna ko Paula, 
“Me laurai vei ira kece na nomu tubu,” e vakaibalebaletaka ni nomu bula 
me vakaraitaka na veika sa cakava na Kalou. E vakaraitaki koya na 
Kalou ena nomu bula, baleta ni iko I vola bula ka wilika ko vuravura. Ni 
ko sautu, na lagilagi e vakalesui tale Vua. Ni ko vakabulai se toso cake 
na nomu I tutu, e vakaraitaki kina na Nona vinaka. 

Nikua e tiko na loloma ni Kalou me vakaraitaki koya ena nomu bula. Na 
cakacaka mana veivakurabuitaki esa lako tiko mai vei iko baleta ni iko I 
vakaraitaki ni Nona vinaka. Na ka e a dredre tu e sa rawarawa, baleta ni 
sa tiko kei iko na Kalou ka sa varau tu me vakaraitaki koya ena vukumu. 

KURI NI  LESONI
Maciu 5:16

NAI BOLEBOLE NI WILI VOLA TABU - 
137 NI SIGA
Nomu ivolanikalou nikua: 
2 Samuela 23-24; Cakacaka 1:1-21

SIGA TABU, ME 17

MASU NI SIGA NIKUA

VAKATUSA

Tamaqu, na noqu bula me I vakaraitaki ni Nomuni vinaka. Ni cakava na 
noqu tubu, tukuni yalo kei na noqu qaqa me laurai ka lagiti ka rokovi kina 
na Yacamuni. 

Na noqu tubu vakayalo e laurai;  na vua ni noqu cakacaka, na noqu 
tukuni yalo, na toso cake ni noqu I tutu kei na noqu qaqa me rarama mai 
ka kauta mai na lagilagi vua na Kalou. 

QAQA ENA PAROFISAIQAQA ENA PAROFISAI
1 Timoci 1:18
Ai vakaro oqo ka’u sa solia vei iko, na luvequ Timoci, me vaka na 
parofisai ko a tukuni kina e liu, mo ia kina na veivala vinaka. 

Na parofisai e I yaragi ka vakayagataki mo valu kina me yacova ni ko sa 
taukena na nomu I votavota. Na veika kece sa vosataka na Kalou me 
baleti iko e vakavuna na nomu vakabauta, ka sega ni dua na ka e dredre 
ni tiko na vakabauta. Ira na luvei Isireli e a tukuni vei ira ni vanua e drodro 
kina na sucu kei na oni e nodra. E dina ni so era rerevaka na tuwawa, ko 
Josua kei Kelepi e rau a dei tikoga ena parofisai. E rau a tu vakarau tu 
me rau vala ka taukena na veika e sa tukuna oti na Kalou. 

Na yabaki oqo e sa vakaroti ni Yabaki ni Lumu Veivakurabuitaki; sai 
koya na Kalou ka cavuta na vosa koya. Ena parofisai koya, lako ka taura 
na vei yasana vou ena Yacai Jisu. Nai vakaro ni yabaki oqo e nomu 
parofisai. Tudei kina ka qaqa tiko ena yacai Jisu! 

KURI NI  LESONI
Josua 1:9

NAI BOLEBOLE NI WILI VOLA TABU - 
138 NI SIGA
Nomu ivolanikalou nikua: 
1 Tui 1-2, Cakacaka 2:22-47

MONITI, ME 18

MASU NI SIGA NIKUA

VAKATUSA

Turaga, vukei au meu tudei kaukauwa ena vei parofisai kece baleta na 
noqu bula. Vakaukauwataki au me’u valu ena Nomuni Vosa me yacova 
ni’u taukena kece na veika baleti au. 

Na Yalo ni Kalou e vakaukauwataki au meu tucake, vosa ka cakacaka 
ena vosa e vakaroti me baleta na yabaki oqo. Na qaqa ena yaco na 
veiyasani noqu bula. Au valu ena I valu vinaka ka vakalagilagia na Kalou 
na noqu qaqa. 

VAKATOROICAKETAKI NI VEIKA KO VAKATOROICAKETAKI NI VEIKA KO 
ROGOCAROGOCA

1 KorInica 14:10
E dina beka, ni sa vuqa na vosa sa duidui e vuravura, a sa sega e 
dua sa sega ni vakaibalebale. 

Na iVola Tabu e kaya ni vakabauta e lako mai ena vakarorogo, ka 
vakavuna na nomu vakarorogo na Vosa ni Kalou. E kenai balebale 
ni veika ko rogoca e bulia na nomu bula vakayago kei na nomu bula 
vakayalo. Na noda tikini Vola Tabu nikua e tukuna vei keda ni vei domo 
kece se rorogo e tiko na kena I balebale. Na veika kece ko rogoca e tiko 
na kena revurevu vei iko- vinaka se ca. E dodonu kina mo vakatorocake 
taka na veika ko rogoca.

Kakua ni vakaqitora na veidomo ka vosataka na dravudravua, lutu sobu 
ni veika vakailavo kei na mate. Vakarogoca ga na vosa ka vakavuna 
na vakabauta, loloma kei na I nuinui. Sogota na daligamu kina rorogo 
vakavuravura ka dei tikoga ena veika e tukuna na Vosa ni Kalou. Lakova 
na Vosa ni Kalou, ka ko na lesu mai kei na tukuni yalo. 

KURI NI  LESONI
Aisea 30:12

NAI BOLEBOLE NI WILI VOLA TABU - 
139 NI SIGA
Nomu ivolanikalou nikua: 
1Tui 3-5, Cakacaka 3

TUSITI, ME 19

MASU NI SIGA NIKUA

VAKATUSA

Tamaqu, vukei au meu yadrava na daligaqu. Me’u rogoca ga na veika 
e tara cake na noqu vakabauta, nuinui kei na bula, ka rorogo kece au 
rogoca me bulia na tukuni yalo ena noqu bula. 

Na noqu bula e sa vakataucokotaki. Au rogoca na rogorogo vinaka ena 
noqu akaude, noqu bula, noqu vanua ni veiqaravi kei na veika kece 
baleta na noqu bula ena yacai Jisu.

NA NOMU I SAU E SA LAKO TIKO MAINA NOMU I SAU E SA LAKO TIKO MAI

Kalatia 6:9
Ia meda kakua ni ceguoca ena caka vinaka, ni da na tamusuka ena 
kena yabaki, kevaka eda sa sega ni oca.

Na noda I lakolako ni vakabauta e sega ni lakolako totolo ia e veitau cici 
balavu me yacova ni iko sa taura na kena cocovi. E levu na ganeda kei 
na tacida era vakacauoca taka na bula se na veiqaravi ena loma ni lotu 
baleta e levu na ka, ia rogoca na vosa nikua; kakua ni vakacauoca ena 
caka vinaka, ni na yaco dina mai vei iko na kena I sau ena kena gauna. 

Eda veiqaravi kece tiko ena dua na vanua ka yaco tiko kina na 
veivakacacani, veibeitaki kei na veilecalecavi, ia na ka ka tosoi keda tiko 
e levu sa I koya na vakasama ni cocovi levu ka tiko mai liu. Lako tale ena 
sala dodonu nikua ka caka vinaka tikoga. Vakaitavitaki iko e valenilotu, 
ena loma ni nomu vuvale kei na nomu vanua ni cakacaka ka yacova ni 
iko sa rarama kei vuravura. 

KURI NI  LESONI
2 Cesolonaika 3:13

NAI BOLEBOLE NI WILI VOLA TABU - 
140 NI SIGA
Nomu ivolanikalou nikua: 
Luke 9:37-62; Same 54-56

VUKELULU, ME 20

MASU NI SIGA NIKUA

VAKATUSA

Turaga, vakavouiya na noqu kaukauwa me’u kua ni vakacauoca kina na 
caka vinaka. Vukei au meu yalodina tiko ka dei tiko, ni’u kila tiko ni noqu 
I sau ena yaco mai ena kena gauna. 

Na loloma ni Kalou e vakauvuna meu cakacaka. Au na kama tiko ka 
sega ni vakacegu me yacova ni’u sa taukena na noqu I votavota, ena 
Yacai Jisu. 

SEGA NI LIUTAKI MAIVEI KARISITOSEGA NI LIUTAKI MAIVEI KARISITO
Kalatia 2:20
Keirau sa vakoti vata kei Karisito kina kauveilatai: ia sa sega ga ni 
koi au dina sa bula tiko, na Karisito ga sa bula e lomaqu: ia na noqu 
bula vakayago oqo, au sa bula tiko kina ni’u sa vakabauta na Luve 
ni Kalou, o koya ka lomani au, ka soli koya ena vukuqu.

Na Veiyalayalati Makawa e tukuni kina ni ko rawa ni rogoca na domo 
ni Kalou ni vosa mai dakumu, ia iko rawa ni calata ka rawa ni pasi taki 
iko ka ko sega ni rogoci koya. Ia na Veiyalayalati Vou e duatani na kena 
dina. E tukuna ko Paula, ni sega ni ko au sa bula, ia ko Karisito. E kena 
I balebale ni nomu bula e sa sega ni nomu; ia e Nona. 

Na nomu bula e rawa ni tu na kena I yalayala kei na leqa, ia ni bula ko 
Karisito e lomamu e sega ni dua kina na vakatatao. Ni ko lako nikua, o 
Karisito e lako tiko e lomamu. Ni dua e cabe cake me tarova na nomu 
sau ni taro e veivala tiko kei Karisito ka sega ni dua e rawa ni veivala kei 
Karisito ka qaqa. Tekivuna na nomu siga ena vakasama oqo, ka ko na 
lesu tale ena tukuni yalo. 

KURI NI  LESONI
Kolosa 3:3-4

NAI BOLEBOLE NI WILI VOLA TABU - 
141 NI SIGA
Nomu ivolanikalou nikua: 
1 Tui 6-7; Cakacaka 4:1-22

LOTULEVU, ME 21

MASU NI SIGA NIKUA

VAKATUSA

Tamaqu, au vakavinavinakataka ni Karisito e bula tiko e lomaqu. Vukei 
au me’u lako ena veisiga ena dina ni noqu bula e sa sega ni noqu, ka me 
laurai vei au na qaqa nei Karisito, kaukauwa kei na sautu. 

Na bula au bulataka e bula ni qaqa, vuavuai ka sautu. Na veivanua kece 
au lakova, au na vakatulewa ena Yacai Jisu. 

NA KA VA-KALOUNA KA VA-KALOU
1 Joni 4:4
Oi kemudou na luvequ lomani, dou sa mai vua na Kalou, ia dou sa 
rawai ira: ni sa levu ko koya sa tiko e lomamudou, ka lailai ko koya 
sa tiko e vuravura.

Ni’u tara e dua na mama ka tukuna ni koula, e kena I balebale ni mama e 
caka ena koula; se dua tale na kena I vosavosa ni yaya koula. Ni tukuna 
na vola tabu, ni iko sa mai vua na Kalou, e kena I balebale ni iko o buli 
mai na veika va Kalou. Iko caka mai na veika vakayalo. Na veika va 
Kalou e sega ni yali na kena yaga se luluqa baleta na dredre; e toso cake 
tikoga mai na lagilagi kina lagilagi. 

Biuta e yalomu nikua ni iko sega ni tamata wale ka taubale tiko ena dela 
ni vuravura ia ko sa va Kalou. Na cudru kei na veidomo cala e sega ni 
rawa ni kabita na veika oqo. Iko sa buli mai na veika va Kalou. Lako ka 
qaqa ena yacai Jisu. 

KURI NI  LESONI
Same 118:6

NAI BOLEBOLE NI WILI VOLA TABU - 
142 NI SIGA
Nomu ivolanikalou nikua: 
1 Tui 8-9; Cakacaka 4:23-37

VAKARAUBUKA, ME 22

MASU NI SIGA NIKUA

VAKATUSA

Turaga, au vakavinavinakataka ni’u sa mai vua na Kalou ka’u buli ena 
veika va Kalou. Vukei au meu bula doudou, ka kila tiko ni sega ni dua 
na ka butobuto ena kabita se vakamalumalumutaka na bula va Kalou e 
lomaqu. 

Au sa buli mai na veika va Kalou. Au na sega ni cava ia au na caudre 
tikoga me yacova ni’u taukena na noqu sau ni taro. Na lagilagi levu ena 
lako mai vei au ena yacai Jisu. 

DAU NI VAKAU I TUKUTUKUDAU NI VAKAU I TUKUTUKU
Iperiu 1:14
Era sa sega li ni yalo dauveiqaravi ko ira kecega, a talai yani me 
qaravi ira era na yaco e muri mei taukei ni bula.

Ko ira era tu vei ira na I tutu ni vakatulewa era sega ni yavalati se ra 
cakava ga nodra dui cakacaka. E tu na nodra tamata digitaki me ra 
cakava na nodra cakacaka. Na Vola Tabu e tukuna ni agilosi e ra talai 
mai me baleti keda, ka kena I balebale ni ira na mai cakava na noda 
cakacaka. Era cakacaka vei keda, ra cicivaka na noda cakacaka. E 
rogorogo sega ni dina, ia ya na ka dina.  

Dolava na gusumu nikua ka vakarota na agilosi wavokiti iko me ra lai 
vakavinakataka na veivanua kece ko gadreva me vakavinakataki. Se 
tamata volivoli beka ka vakaberaberataka tiko na sausaumi se dua na 
vanua ni cakacaka ka sega ni sauma tiko mai na nomu kerekere, vakauta 
kina na agilosi. Ira sa tu vakarau mo vakaroti ira ka ra na vakayacora 
vakakina. 

Mo lako ena nona totaki iko na Kalou, bula kei na kaukauwa, ka ni iko kila 
tiko ni dau ni vakau I tukutuku ni Kalou era cakacaka tiko ena vukumu, 
vakabulai iko ka ra vakagalagalataka tiko na nomu gaunisala. 

KURI NI  LESONI
Lako Yani 23:20

NAI BOLEBOLE NI WILI VOLA TABU - 
143 NI SIGA
Nomu ivolanikalou nikua: 
1 Tui 10-11; Cakacaka 5:1-20

VAKARAUWAI, ME 23

MASU NI SIGA NIKUA

VAKATUSA

Tamaqu, au vakavinavinakataka na Nomuni agilosi ka ra cakacaka tiko 
ena vukuqu. Ni’u vosa ena vakabauta, na veivuke va Kalou, na veitotaki 
ni Kalou, veitaqomaki kei na I wali ni leqa era na sereki mai ena veiyasa 
ni noqu bula. 

Au sa vakarota na agilosi me ra lako ena veiyasana kece me ra kauta 
mai na I wali ni noqu leqa. Na noqu gaunisala kei na katuba vou era 
sa tadola ena gauna oqo ena Yacai Jisu. Vinaka Turaga na Nomuni 
agilosi ka ra qaravi au ena yalodina,ka ra kauta mai na lagilagi ka ra 
veitaqomaki ena veiyasa ni noqu bula kece.

SEGA NI SOQOSOQO NI DAU SOLI KANI SEGA NI SOQOSOQO NI DAU SOLI KANI 
LOLOMA WALELOLOMA WALE

Vakarua 28:12
Ena dolava vei kemuni ko Jiova na nona lololo vinaka, na lomalagi, 
me vakatauca na uca ki na nomuni vanua ena vula e dodonu, ka me 
vakalougatataka na cakacaka kecega ni ligamuni: ka ko ni soli ka 
me talevaki kina a matanitu e vuqa, ia kemuni ena sega ni kere ka.  

Na lotu e sega ni soqosoqo ni dau soli ka ni loloma wale, koya ka ra 
vakatokai keda kina e lelevu. Na vuravura ena saga me kauta na Lotu 
ena vanua sega ni vakayalo. Na Vola Tabu e tukuna, ni keda na lotu 
na soli ka vei ira na veimatanitu. Ko keda meda lewa na veika baleta 
na veimatanitu – eda vakatulewataka na ka era kania kei na nodra I 
tuvatuva. Keda sa digitaki meda soli ka vei na veimatanitu, ka meda 
kakua ni vakararavi ena Baqe ni Vuravura. 

Me vaka ni’u parofita ni Kalou, au sa raica na I lavo ni sa lako totolo 
mai ena nomu akaude. Iko sega ni yali vei iko na ka ia ko vutuniyau. 
Na vakacegu ena lakovi ira na tacimu ena vukumu. Au sa vakarota na 
vei dinau kece ka cicivi iko ena sega ni tarai iko ena yabaki ni Lumu 
Veivakurabuitaki. Iko kacivi ena gauna oqo mo mai veisautaka na 
veimatanitu kei na vuvale. 

KURI NI  LESONI
Same 112:3

NAI BOLEBOLE NI WILI VOLA TABU - 
144 NI SIGA
Nomu ivolanikalou nikua: 
1 Tui 12-13; Cakacaka 5:21-42

SIGA TABU, ME 24

MASU NI SIGA NIKUA

VAKATUSA

Turaga, vakadeitaki au meu dewadewa ni veivakalougatataki vei ira na 
tani. Dolavi lomalagi ena noqu cakacaka kei na noqu veika vakailavo, ka 
me na drodrovi au na tubu me tara na noqu vuvale kei na veimatanitu. 

Na I lavo e sa lako tiko mai vei au, ka sa vakataucokotaki na veika kece 
me baleti au ena Yacai Jisu. 

CECERE CAKE MAI NA I TUVAKICECERE CAKE MAI NA I TUVAKI
 NI BULA NI BULA

Jope 22:29
Ni sa ia na veivakabalei, ko na kaya, Sa na ia na vakacecere cake: 
Ka na vakabula na yalo malumalumu ko koya.

Ni tarogi e levu na tamata se sa vacava tiko na nodra bula, era dau 
sauma mai ni “dredre na bula.” Na noqu taro sa I koya na cava e dredre 
tiko kina na bula? Iko sucu mai cake, ka sega ni ra, kei na ka kece me 
baleti iko e ta mai cake. Na Vola Tabu e tukuna ni gauna era na tiko I 
vuravura era vakatusa na rarawa kei na kena yavalati na ka vakailavo, 
ko iko kei au e daru na vakatusa ni daru na toso cake tikoga. 

Ena Yabaki ni Lumu Veivakurabuitaki, iko na bula ena bula cecere. Iko na 
mata nei Jisu Karisito. Iko na sega ni yali vei iko e dua na ka vinaka baleta 
na nomu I vurevure e ta mai cake. Lako ka raica na veivakalougatataki ni 
Kalou ena Yacai Jisu. 

KURI NI  LESONI
Luke 1:52

NAI BOLEBOLE NI WILI VOLA TABU - 
145 NI SIGA
Nomu ivolanikalou nikua: 
1 Tui 14-15; Cakacaka 6

MONITI, ME 25

MASU NI SIGA NIKUA

VAKATUSA

Tamaqu, vukei au meu bula ena bula cecere ka sega ni lolovira. Na noqu 
vosa me rau veidonumaki kei na Nomuni dina ni’u vakatusa na tubu, 
veivakarautaki, kei na qaqa ena veiyasa ni bula kece. 

Au bula ena bula cecere; na noqu I vurevure e ta mai cake. Na yabaki 
oqo, au na sega ni yali vei au dua na ka vinaka. Na noqu bula e levu kina 
na tukuni yalo. Emeni. 

NA VEITIKI NI CAKA MANANA VEITIKI NI CAKA MANA
Joni 9:25
Sa vosa ko koya, ka kaya, Au sa sega ni kila se sa tamata I valavala 
ca ko koya, se segai: e dua na ka ka’u sa kila ni’u a mataboko e liu, 
au sa qai rai rawa.

Na vei wainimate se I wali e rawa ni da lesu tale kina kena I cakacaka. 
Mai na kena I cakacaka, e rawa ni vidavidai na kena caka mai e dua na 
ka. Ko ira na Farisi kei na Setoki era kurabuitaka na cakacaka mana ni 
nona rai na mataboko. E ratou a vinakata e dua na kena vakamacala, ia 
e dua ga na ka koya kila: e a mataboko tu ia sa qai rai rawa. 

E a sega ni dua na kena vakamacala na veitiki ni caka mana koya. Iko 
na sega ni rawa ni vakamacalataka e dua na caka mana. Na nomu siga 
nikua mo ciqoma na veika e rawa ni cakava ga na Kalou. Ena levu cake 
mai na veika ko masulaka ka lolovaka. Ciqoma na nomu caka mana 
nikua ena Yacai Jisu. 

KURI NI  LESONI
Maciu 19:26

NAI BOLEBOLE NI WILI VOLA TABU - 
146 NI SIGA
Nomu ivolanikalou nikua: 
1 Tui 16-18; Cakacaka 7:1-22

TUSITI, ME 26

MASU NI SIGA NIKUA

VAKATUSA

Turaga, au ciqoma na Nomuni kaukauwa ni caka mana nikua. Ni cakava 
ga na ka ni rawa ni cakava ena noqu bula, koya sega ni vakamacalataki 
rawa, sivia na sasaga, ka sega ni vakaiyalayala. 

Nikua na siga ni noqu caka mana. Au ciqoma na veivakalougatataki ka 
sa tuvana tu na Kalou me baleti au, ena Yacai Jisu.

NA KAUKAUWA DEINA KAUKAUWA DEI
2 Cesolonaika 2:6-7
Ia dou sa qai kila na ka sa tarova, me vakaraitaki mai kina ko koya 
ena kena gauna. Ni sa cakacaka vakavuni e daidai na ca: ia e sa 
tarova tikoga, ka malua me kau tani yani ko koya.

Levu na I soqosoqo e vuravura era vala me ra lewa na taba tamata. 
Eso era via vakayali ira na luveni Kalou, ka so era tuvatuvaka me 
vakadravudravuataki ira. Ia na dina qo:na meca nei Karisito ena sega 
ni rawa ni vakayacora na nona i tavi ni keda se tiko. Eda na tarovi koya. 
E tiko vei keda na kaukauwa tudei, ka da lewa na veika e yaco tiko e 
vuravura. 

Vosataka na Vosa ni Kalou kina veivanua, veimatanitu kei na 
veimatavuvale ni tekivu dua na siga. Na veika kece ko vakatusa ena 
yaco ena Yacai Jisu. Mo kaukauwa vakayalo ena nomu matavuvale ka 
mo lewa na veika kece e yaco. Rawa ka se dravudravua  - e tiko kece 
ena ligamu mo lewa na cava e yaco ena nomu bula. 

KURI NI  LESONI
Jeremaia 1:10

NAI BOLEBOLE NI WILI VOLA TABU - 
147 NI SIGA
Nomu ivolanikalou nikua: 
Luke 10:1-24; Same 57-59

VUKELULU, ME 27

MASU NI SIGA NIKUA

VAKATUSA

Tamaqu, vukei au me’u tucake doudou ka kaukauwa vakayalo ena noqu 
vuvale kei na noqu kawa. Ni’u vakatusa na Nomuni Vosa, me yaco vei 
au na valavala dodonu, vakacegu kei na rawa ka. 

Au vakarota ka vakatusa doudou na bula vuabale, toso cake ni tutu kei 
na vakacegu ena noqu vuvale. Na noqu veisiga ena sinai ena reki ni 
Turaga, ena yacai Jisu. Emeni.

NA NOMU PAROFISAI,NA NOMU YARAGINA NOMU PAROFISAI,NA NOMU YARAGI
1 Timoci 1:18
Ai vakaro oqo ka’u sa solia vei iko, na luvequ Timoci, me vaka na 
parofisai ko a tukuni kina eliu, mo ia kina na veivala vinaka.

Na veimatanitu era taukena tu na veiyaragi ni sicini kei na yaragi dau 
kacabote me maroroya se vakalevutaka na nodra I yalava. E dua na 
gauna balavu, e levu era vakabauta ni qaqa na I valu e gadrevi kina na I 
yaragi vakayago- ia na Vola Tabu e vakaraitaka vei keda ni parofisai e I 
yaragi ka rawa ni vakayagataki meda vala kina. Ni tukuna na Vola Tabu 
ni iko sega ni dravudravua ia ko vutuniyau, se gauna ko ciqoma kina na 
Vosa ena I vola oqo, iko sa parofisai tiko. Oqo na parofisai ka a vakaroti 
Timoci kina ko Paula me vala ena I valu vinaka. 

Ni iko lako se masu nikua, vakatusa na veivosa vinaka iko sa ciqoma. 
Na qaqa e nomu, baleta na vosa ka cavuti ena nomu bula – na nomu 
parofisai – ena sega ni lutu kina qele ena Yacai Jisu. 

KURI NI  LESONI
Same 144:1

NAI BOLEBOLE NI WILI VOLA TABU - 
148 NI SIGA
Nomu ivolanikalou nikua: 
1 Tui 19-20; Cakacaka 7:23-43

LOTULEVU, ME 28

MASU NI SIGA NIKUA

VAKATUSA

Turaga vukei au meu valu ena vei parofisai kece ka parofisaitaki ena 
noqu bula. Ni’u vakatusa na Nomuni Vosa, na qaqa, tubu kei na taucoko 
ena lako totolo mai.

Au vakarota na veivosa kece au ciqoma mai vua na Kalou me vuavuai. 
Na noqu I lololo ena sinai ena loloma, reki, vakacegu kei na sautu ena 
Yacai Jisu. 

NA I  WALI E SA VAKARAU TUNA I  WALI E SA VAKARAU TU
Filipai 4:6
Dou kakua sara ni loma ocaoca; ia e na ka kecega me vakatikilai 
vua na Kalou na nomudou kerekere ena masu kei na dau cikecike 
kei na vakavinavinaka. 

Ni iko sucu ena matavuvale vutuniyau, na veika kece baleti iko e sa 
vakarau tu vei iko. Baleta ni vutuniyau na nomu I tubutubu, iko sega 
ni leqa taka na kakana se I sulu. Mo vakasamataka nikua ni Tamamu 
e taukena na pulumakau ena udolu na veiulunivanua ka Dauniveibuli 
ni vuravura ka sega ni buli.  Ko koya ga ka tukuna tiko vei iko mo 
vakarogotaka vua na nomu kerekere. 

E sega ni dua na I yalayala ena veika ko na rawa ni kerea vua na Kalou, 
baleta ko Koya e rawata me solia kece na ka ko gadreva me vaka na 
nona I yau levu. Taura na gauna mo masu ka vakarogotaka vua na Kalou 
na nomu kerekere, ka ko na lesu mai vata kei na tukuniyalo. Na I wali 
kece ni nomu leqa e sa vakarau tu - vakarogotaka vua na nomu kerekere. 

KURI NI  LESONI
2 Pita 1:3

NAI BOLEBOLE NI WILI VOLA TABU - 
149 NI SIGA
Nomu ivolanikalou nikua: 
1 Tui 21-22; Cakacaka 7:44-60

VAKARAUBUKA, ME 29

MASU NI SIGA NIKUA

VAKATUSA

Tamaqu, au kauta mai vei Kemuni na noqu gagadre ena vakavinavinaka. 
Ni’u masu, sereka mai na I wali ni leqa ka vukica na noqu kerekere me 
tukuni yalo.

Au tevuka na noqu gagadre ena mata ni Kalou. Na noqu kerekere ena 
masu e sa vuki me noqu vakavinavinaka. Na noqu tukuni yalo ena levu 
cake mai na noqu leqa. Emeni. 

NA MATA NI KALOUNA MATA NI KALOU
2 Korinica 5:20
Keitou sa yaco kina me I talatala I Karisito, me vaka sa vakamasuti 
kemudou na Kalou ena gusu I keitou: keitou na I sosomi kei Karisito, 
keitou sa vakamamasu, mo dou veivinakati kei na Kalou. 

E lewe levu na tamata era sega ni kila na kena I balebale dina na mata. 
Era nanuma ni vanua tiko kina na mata e dua ga na vale se vanua 
ni cakacaka ka tawana tiko na mata. Ia na vale ni mata e vale ga ni 
mata ni tiko I loma na mata. Ni sega ni tiko ko koya e vakatokai me 
valenivolavola. Na ka e cakava me vale ni mata na kena tiko I loma na 
mata. Me vaka kina ni vodoka na peresitedi ni Amerika na waqavuka, e 
vakatokai me Waqavuka ni Dau ni Tataqomaki. E sega ni baleta na kena 
I tuvaki ia e baleta o koya e vodoka. 

Na Vola Tabu e tukuna ni iko mata nei Karisito, ka vanua kece e butuka 
na yavamu e vanua ni mata. E yaco me vanua cecere na kena taqomaki 
kei na kena I vurevure. Iko sega ni tamata wale. Ni iko lako yani nikua, na 
Kalou sa cakavi iko mo I yaya ni nodra lesu e levu ki Vua. 

KURI NI  LESONI
Joni 20:21

NAI BOLEBOLE NI WILI VOLA TABU - 
150 NI SIGA
Nomu ivolanikalou nikua: 
2 Tui 1-3; Cakacaka 8:1-25

VAKARAUWAI, ME 30

MASU NI SIGA NIKUA

VAKATUSA

Turaga, vukei au me’u kila tiko ni koi au na mata. Na veivanua kece 
au butuka nikua, na nomuni kaukauwa, veitotaki kei na I vurevure me 
vakadinadinataki ena noqu bula. 

Au mata ni Yalo Tabu. Na veika kece au tara ena sautu. E tiko vei au na 
loloma kei na veitotaki ena yacai Jisu. 

I YALAYALA VAKALOUGATATAKII YALAYALA VAKALOUGATATAKI
Josua 1:3
Na tikina kecega ena butuka na qeteqete ni yavamuni, au sa solia 
vei kemuni, me vaka ka’u a kaya vei Mosese. 

Na Kalou e a sega ni solia vei Josua e dua na I vakasala – E solia vei 
koya e dua na vanua e vakarautaki ka tukuna vua me lako doudou kina 
ka e sa taukena tu. E vaka kina, e tikoga na vanua, madigi kei na I tavi 
ka sa biuta tu na Kalou vei iko. Ni iko sa kila vinaka na I yalayala ni nomu 
veivakalougatataki, iko sa na sega ni wasea wavoki na nomu kaukauwa 
ka ko na tekivu lakova na vanua ka sa waraki iko tu kina na loloma. 

E levu na lotu va Karisito era toso mai dua na vakasama kina dua tale 
na vakasama ka ra sega ni kila ni rawa ka e vakatau taki mai na vanua 
eda tiko kina. Ni sa vakalougatataka na Kalou e dua na vanua se dua 
na I tavi, na kena vakavotukana e lako malumu mai, vata kei na kena 
kalougata kei na kena totolo. Kakua ni kilakila mada, ia kerea vua na 
Turaga me vakaraitaka na vanua e sa vakarota oti tu me nomu tubu. 

Nikua, lako yani ena ka sa solia oti tu vei iko ko Koya ka mo cata na tu 
wavoki ena taudaku ni gaunisala ka Koya sa vakarautaka tu. 

KURI NI  LESONI
Same 37:23; Efeso 1:3

NAI BOLEBOLE NI WILI VOLA TABU - 
151 NI SIGA
Nomu ivolanikalou nikua: 
2 Tui 4-6; Cakacaka 8:26-40

SIGA TABU, ME 31

MASU NI SIGA NIKUA

VAKATUSA

Tamaqu, vakaraitaka vei au na gaunisala kei na vanua ko ni sa 
vakalougatataki au tu kina. Liutaka na noqu sala ena Nomuni yalayala 
digitaki ka meu lako curuma na loloma, veivakalougatataki kei na kena 
totolo. 

Ena Yabaki ni Lumu Veivakurabuitaki oqo, au lako doudou ena loma ni 
yalayala ka sa vakarautaka tu vei au na Kalou. Au lako yani ena loloma, 
kalougata kei na kena macala dodonu, ena Yacai Jisu!

VAKARARAMATAKIVAKARARAMATAKI
Efeso 5:8 
Ni dou a butobuto eliu, ia dou sa qai rarama e na Turaga; mo dou ia 
tiko nai valavala ni gone ni rarama:

Eda sa bula tiko qo e na i otioti ni gauna ka tubu kina na butobuto e delai 
vuravura.   Na ca kei na veika caca e sa tiki ni veisiga.  Na tabana ni 
vakau i tukutuku e tukuna na veika kece e veibolei e na loma ni vuravura 
oqo e na veisiga.  E boroya e dua na i yaloyalo butobuto me baleta na 
vuravura kei ira na lewena.  

Kakua ni kidroa ni o sarava ni yaco na veika oqo; mo vakacegu tiko.  E 
da sega ni kureitaki, sega ni tosoi, se yavalati nida rogoca  ni kaburaki 
na i tukutuku ca.  e tukuna o vuravura ni “ tiko na rarama e na taudaku 
ni tamale,” is o keda na rarama ena taubale yani e na loma ni tanala.  E 
sega ni tarai keda na veika caca se na bula vaka vuravura.  

KURI NI  LESONI
Aisea 60:2

NAI BOLEBOLE NI WILI VOLA TABU - 
152 NI SIGA
Nomu ivolanikalou nikua: 
2 Tui 7-9; Cakacaka 9:1-22

MONITI, JIUNE 1

MASU NI SIGA NIKUA

VAKATUSA

Tamaqu, au vakavinavinakataka, ni’u rarama ni noda Turaga. Ni 
vakaukauwataki au meu lako me vaka e dua na gone ni rarama, ka sega 
ni rere ena gauna ni butobuto, ka me rarama ni noqu vuravura na noqu 
bula ena nomuni lagilagi kei na i tovo.

Koi au na serau - kei na rarama ni lagilagi ni Kalou.  Au i dewadewa ni 
rarama, kau serauna na noqu vuravura e na lagilagi kei na noqu i tovo.  
Au kauta na rarama, ka’u i sau ni taro kina vuravura mate.  

TETE VAKAYAWATETE VAKAYAWA
1 Timoci 4:15 
Mo dauvakananuma na veika oqo; me ra rawai iko sara; me rairai 
kina ni ko sa vuku cake mai e na ka kecega.
‬
Na gagadre ni Kalou vei iko e sega walega meu toso ena vagagalu e 
na nomu bula, ia me tete ka rabailevu na nomu rawa ka.   Me vaka ga 
na nona sega ni tabonaka rawa na marama e bukete na nona bukete, e 
vakakina na kena sega ni tabonaki rawa mai vei ira na tamata na nomu 
rawa ka.  Na vosa  na ‘rairai’ ka vakayagataki tiko ena noda lesoni e kena 
i balebale me tete yani, me vakayacoka, kacabote mai.  

E vakananumi Timoci na i Apositolo ko Paula ni solisoli e a ciqoma  
ena parofisai kei na veitabaki e sega ni rauta walega oya.   O Timoci e 
gadreva me veiwakitaki koya ena vosa ni Kalou ena nona vakananuma 
tiko.  Na tolili  e gadreva me saravi kina na na nona tubu sai koya na 
nona vakananuma tiko na Vosa ni Kalou.  

O gadreva beka me tete vakarabailevu na nomu bisinisi se i soqosoqo 
lotu?  Na nomu kaci beka, solisoli se taledi me basika mai? Mo 
vakanananu kina vosa ni Kalou me rawa ni kacabote mai!

KURI NI  LESONI
Roma 12:2

NAI BOLEBOLE NI WILI VOLA TABU - 
153 NI SIGA
Nomu ivolanikalou nikua: 
2 Tui 10-12; Cakacaka 9:23-43

TUSITI, JIUNE 2

MASU NI SIGA NIKUA

VAKATUSA

Turaga, ni uliraka na yaloqu meu vakanananu vakalevu e na nomuni 
Vosa.  Me kacabote na noqu rawa ka saravi vei ira na tamata kecega, 
me kauta mai na i solisoli, na kaci, kei na noqu Kaci me tete vakayawa.  

Niu vakananuma na vosa ni Kalou ena siga kei na bogi, Au ciqoma 
vakalevu cake na kila   me baleta na veika e yaco ena noqu bula.  Na 
noqu rawa ka kei na noqu toso i liu e sa dei ka taucoko ena yaca i Jisu’.  
Emeni.  

NA TAMATA VUKUNA TAMATA VUKU
Dauvunau 10:7 
Au a raici ira na tamata wale ni ra sa vodo ose, kei ira na turaga ni 
ra taubale e dela i vuravura me vaka na tamata wale.

E so na tamata lotu e rawa ni ra kila vinaka na lesoni e na siga ni kua.  
Baleta na cava?  Era Sega ni tovolea tiko na bula ka tuvana tu na Kalou 
me baleti ira .  Na tui e ra dodonu me ra vodo ose ka sega ni taubale.  
E tukuna o Jisu, “; ni ra sa vuku vakalevu na gone ni vuravura e na 
ka sa baleti ira, a ra sa vuku vakalailai ga na gone ni rarama.” (Luke 
16.8). Na matua vua na Kalou e vakadeitaka ni dua e rawa ni ciqoma na 
veivakalougatataki kece ni  bula oqo. 

 Mo biuta e dua na vakatulewa mo tubu vakatotolo e na nomu soli iko 
taucoko mo vulica na Vosa ni Kalou mo rawa ni matua kina. Na Vosa 
ni Kalou e kauta mai vei iko na vuku, yalomatua kei na veivakanananu 
uasivi.   Kua ni bula tuga me rawa.  O sega ni sucu mai mo sarava na 
nodra bula marau na tamata tani.  Taura na nomu i tutu dina drau wasea 
vata kei Karisito.  

KURI NI  LESONI
Luke 18:1-9 

NAI BOLEBOLE NI WILI VOLA TABU - 
154 NI SIGA
Nomu ivolanikalou nikua: 
Luke 10:25-42; Same 60-62

VUKELULU, JIUNE 3

MASU NI SIGA NIKUA

VAKATUSA

Tamaqu, vakatotolotaka na noqu tubu ena matua ni bula vakayalo.  Me 
vakatubura vakalevu na noqu yalomatua, kila ka kei na vuku na nomuni 
Vosa, ka vakatikori au meu Taura na noqu i tutu dina keirau wasea vata 
kei Karisito.  

Na Vosa ni Kalou e vakatubura na noqu vuku kei na matua.  Na nona 
rawa ka e sa vakayacoka tiko e na noqu bula.  Au dewadewa ni sau ni 
taro e na veika dredre kece era yaco mai vei au.  Haleluya! 

PATETA LALAI PATETA LALAI 
Same 34: 19
Sa levu na ka rarawa sa yaco vua na yalododonu; Ia sa vakabulai 
koya ko Jiova mai na ka kecega.

Na cagilaba balavu taudua e 36 na siga.  O Paula e curuma e dua na 
draki ca levu ka yacana o Urokilitoni, ka ra luvu kina o koya kei na so tale.  

So na gauna e yaco mai e so na draki ca lelevu ka vakarerevaki kina 
na soko.  Na veika rawarawa eda rawa ni cakava e na veisiga e sa dau 
dredre.  E dua na ka dina oqo: na veidraki ca oqo e ra ka lailai (pateta 
lalai) me veidutaivata kei na ka e sa vakarautaka oti tu na Kalou.  

Oqo na gauna meda kacivaka kina “Na veika kece e laurai e vakagauna 
ga ka rawa bu veisau!  Mo gumatua e na masu kei na Vosa ni Kalou, 
ka na basika vei iko ko koya me vaka na nona vakayacora vei Paula.”  
(Cakacaka 27:22-25). Na veika ca kece e tiko na siga ena oti kina. O na 
sega ni rusa  ia o na vakatakila na lagilagi ni Kalou.  

KURI NI  LESONI
2 Korinica 4:16-18 

NAI BOLEBOLE NI WILI VOLA TABU - 
155 NI SIGA
Nomu ivolanikalou nikua: 
2 Tui 13-14; Cakacaka 10:1-23

LOTULEVU, JIUNE 4

MASU NI SIGA NIKUA

VAKATUSA

Turaga, ni vukei au meu kakua ni yavalati ena gauna ni draki ca kei na 
draki veicalati e so. Teivaki au ena nomuni Vosa ka vakaukauwataki au 
e na bula ni masu, niu kila ni kemuni na vakabulau au mai na dredre 
kecega ka vakatakila na nomuni lagilagi.  

Au sega nj yavalati ena veika au raica; e yavalati au taudua na Vosa ni 
Kalou.  Na veigauna dredre era pateta lalai ka sega ni tautauvata kei na 
veigauna vinaka kei na gauna ni mamarau ka sa vakarautaka oti tu vei 
au na Kalou ena yabaki oqo.  Haleluya. 

NONA I TUVATUVA NI VEIVAKABULAI NONA I TUVATUVA NI VEIVAKABULAI 
NA KALOU NA KALOU 

Vakatekivu 18:3 
a sa kaya, Kemuni na noqu Turaga, kevaka ka’u sa kune loloma e 
matamuni, mo ni kakua mada ni lako tani vua na nomuni tamata: 

E na gauna e dau via veisautaka kina e dua na bula na Kalou, e dau tala 
mai e dua tala na tamata.  E dau vakatala mai na veivuke vakalomalagi 
me basika mai e na nona bula e dua na tamata.  E tukuna na i Vola Tabu 
ni so era sega ni kila ni ra qarava tu e so na agilosi (Iperiu 13:2), is e so 
tale era sega ni qaravi Ira na agilosi ka ra sega ni kila. O Eparama e line 
loloma mai vua na Kalou e na Nona qarava na Kalou.  Vakavulica na kila 
mo raica rawa na loloma ni toso volekati iko mai.  Ni o cakava qo,  o sa 
na kunei ira e ra rawa ni vukei iko kina nomu i cavacava.  

Na i sau ni taro o cakasara tiko e vunitaki tiko e na dua na tamata.  Na 
nona sala ni veivakabulai na Kalou sai koya na tamata, na i vukevuke 
kina nomu i cavacava.  E tauri Mosese me vakabulai ira na milioni na 
tamata mai na veivakabobulataki, o Esiteri me bula e dua na matanitu 
mai na nodra vakawabokotaki, kei Jisu Karisito me vakabulai o vuravura 
taucoko.  Na veika kece o gadreva e na yabaki oqo e na yaco.  Ni o vukei 
Ira na tamata o sega ni kila, na nomu veivakalougatataki e na sega ni 
lako  siviti iko.  

KURI NI  LESONI
Jope 31:32

NAI BOLEBOLE NI WILI VOLA TABU - 
156 NI SIGA
Nomu ivolanikalou nikua: 
2 Tui 15-16; Cakacaka 10:24-48

VAKARAUBUKA, JIUNE 5

MASU NI SIGA NIKUA

VAKATUSA

Tamaqu, ni dolava na mataqu meu kilai ira na i vukevuke ni noqu i 
cavacava kei na loloma e na gauna e yaco mai kina vei au.  Niu lako tiko 
e na vakarokoroko kei na veikauwaitaki, me kilai au na nomuni veivueti 
ka vakataucokotaka na  noqu gagadre.  

Vinaka Turaga, na nonuni tuvatuva ni veivakabulai me baleta na noqu 
bula.  Au kacivaka ni sega ni dua e na tarova rawa na noqu rawa ka mai 
vei ira na noqu dauniveivukei kau cukei ira talega na tani.   

KENA DAU DINA KA MAQOSAKENA DAU DINA KA MAQOSA
Vosa Vakaibalebale 11:30 
... Ko koya talega sa rawa na yalo sa vuku.

E tukuna vei ratou na mona tisaipeli o Jisu Karisito ni ra na kena i 
vakadinadina e Jerusalemi, Jiutia kei Samaria (Cakacaka 1:8) E solia 
vei ratou e dua na i vakarau na Turaga e na kena rawa ni dewa na lotu 
Va Karisito.  

Na vosa na vuku e na lesoni e cake sa i koya na vosa na chakam e na 
vosa vaka Iperiu, ka kena i balebale mo kena dau se kena matai.  E na 
sega ni yaco mai vei iko na yalomatua kevaka o sa winitaka mai e dua 
na yalo; o kauta rawa mai na vuku mo rawa ni qai winitaka kina e dua 
na yalo.  

Na  vuku sai koya na kila ni vanua o tiko kina e qele bulabula ka sega 
ni dredre kina na vakalesu yalo.  Me matata na nomu i tuvatuva ni bera 
nomu gole yani mo lai vakalesu yalo me rawa ni vakavotukana.  Na levu 
ga ni nomu tuvatuva ka, na levu ni nomu kauta mai na macala vinaka.  

Mo raica vagumatua ni gauna o sa valalesuya kina e dua na yalo, e 
dodonu mo tubera ma susuga vakavinaka.  Mo tuberi koya tiko me 
yacova ni sa taucoko na Karisito e na lomana.  

KURI NI  LESONI
Joni 4:35

NAI BOLEBOLE NI WILI VOLA TABU - 
157 NI SIGA
Nomu ivolanikalou nikua: 
2 Tui 17-18; Cakacaka 11

VAKARAUWAI, JIUNE 6

MASU NI SIGA NIKUA

VAKATUSA

Turaga, ni solia vei au na vuku kei  na kila ka e matau ni vakalesu yalo.  
Vukei au me’u kena dau dina ka me’u cakacakataka, ka vukei au meu 
veituberi e na yalodina me yacova ni sa taucoko na Karisito vei ira au 
valesuya mai.  

Ni’u tubu tiko e na vuku e na yabaki oqo,  na noqu vakalesu yalo e 
cakacaka yaco, kauta mai na tubu ka uasivi,  ena yaca j Jisu’.  Emeni. 

I TOKANI SE MECAI TOKANI SE MECA
Vakatekivu 18:17
A sa kaya ko Jiova, Au na vunia li vei Eparaama na ka ka’u na 
cakava.

Na nomudrau veiwekani voleka kei ma Kalou e vakavuna na nomudrau 
veitokani vinaka.  Drau veivolekati sara kei na Kalou e na levu ni 
nomudrau veitokani tiko.  Na veiwekani mei vuravura e vakavuna na 
nomudrau veimecaki kei na Kalou, ia na nomu vakabauta na Kalou e 
vakavuna na nomudrau veitokani.  

E tukuna na Jemesa 2:23 , “...Sa vakabauta na Kalou ko Eparaama, a sa 
wili vua mei valavala dodonu; a sa vakatokai me Weka ni Kalou.”
E dredre vua na Kalou me vunitaka e dua na ka mai vei Eparama baleta 
ni nona i tokani.  Yalododonh - nomu tu donu vua na Kalou - e rawa sara 
madaga ni tu e na matani Kalpu o Eparama me vakavulici koya.   

Na lagilagi ni Kalou sai koya na nona dau vunitaka na ka, ia vei Eparama 
e vakaraitaka na veika titobu ke vunitaki.  Sa sega ni kila taudua ga na 
Kalou, sa kila talega o Eparama.  Na nomudrau veiwekani voleka kei na 
Kalou e solia vei iko e dua na i kalawa e liu mai vua na meca,  baleta na 
Kalou e vakaraitaka na ka me ia na veivakabulai.  

KURI NI  LESONI
Vakarua 29:29

NAI BOLEBOLE NI WILI VOLA TABU - 
158 NI SIGA
Nomu ivolanikalou nikua: 
2 Tui 19-21; Cakacaka 12

SIGA TABU, JIUNE 7

MASU NI SIGA NIKUA

VAKATUSA

Tamaqu, ni vakavolekati au kei kemuni.  Vakayacori aj me’u nomuni i 
tokani, ka vakaraitaka vei au na nomuni i vakaro kei na vuku e vunitaki 
me baleta na noqu bula, noqu matavuvale, kei na vei matanitu

Ni keirau veitokani vata kei na Kalou, sa vakatakilai vei au na Nona lewa 
uasivi; Sa vakamatatataki talega vei au na Nona ivakasala kei na Nona 
veituberi me baleta na noqu matavuvale kei na veimatanitu. Emeni.

LEWAI MAI LOMALAGI LEWAI MAI LOMALAGI 
Kolosa 1:13 
O koya sa vakabulai keda mai na lewa ni butobuto, a sa kauti keda 
ki na matanitu nei koya na nona Gone ni toko

Na i matai ni ka e ra veisautaka taumada e na gauna era tauri Aferika 
kina na i matai ni yago vulavula sai koya na nodra veisautaka na nodra 
i vosavosa kei na nodra i tovo rna dua na kaukauwa vakadomobula.   E 
vakakina na nona vakayaco ka na Kalou.  Ni lako mai na Talo Tabu, era 
vakasinaiti e na Yalo Tabu ka tekivu vosa e na dui vosavosa konira e ra 
vakamuri Jisu’.  Na nodrau gagadre na Kalou kei na tevoro sa i koya me 
rau tauyavutaka ka lewa e dua na tamata.  

E na siga e lesu kina e dua na yalo,  sai koya na siga e ra kau laivi 
kina mai na matanitu ni butobuto ka tokitaki tani mai na i valavala ca, 
tauvimate, veivakaleqai ni vakasama, dravudravua ka tokitaki kina nona 
matanitu ni rarama na Kalou.  

Eda vakaukauwataki meda cakacaka vaka na Kalou e vuravura, eda 
vaka i koya e na Vuravura oqo.  Eda lewa ka vakatulewa vata kei Karisito.  

KURI NI  LESONI
Joni 10:34

NAI BOLEBOLE NI WILI VOLA TABU - 
159 NI SIGA
Nomu ivolanikalou nikua: 
2 Tui 22-23; Cakacaka 13:1-25

MONITI, JIUNE 8

MASU NI SIGA NIKUA

VAKATUSA

Turaga, vinaka vakalevu ni’u sa vakagalalataki mai na butobuto ka 
tokitaki kina Nomuni Matanitu.  Me liutaki au na nomuni i tovo kei na 
kaukauwa, ka vakavuna meu qaqa kei Karisito e na veivanua kecega.  

Era sega ni vakatulewa rawa e na noqu bula na tevoro kei na nona i 
lawalawa.  Au yavutaki e na tuvatuva ni Kalou; oya na vuna, au sega kina 
ni rawa ni tauvimate se druka e na bula oqo.

SISISI!SISISI!
Vosa Vakaibalebale 21:18 
Ena kenai voli kei koya na yalododonu na tamata ca; Kei na tamata 
be ena kenai voli talega kei koya na yalodina.

Na vunica e dau biuti ira na luve ni Kalou e na dua na yasani vale, ka 
saga me tukuna vei ira ni ra sa yacova na nodra mate.  Na Kalou e na 
nona vuku tawavakaiyalayala e dau varautaka e veigauna na gaunisala 
meda dro bula rawa kina.  E a kau cake kina ulunivanua cecere o Jisu 
me rawa ni viritaki kina nona i matemate, ia e taubale mai ena kedra 
maliwa na tamata ka solia vei ira na i vakadinadina ni sega ni druka.  
(Luke 4:29-30).

E sega ni dua na ka se o cei e tuvatuvaka taka tiko na nomu druka;  
na ka ga e bibi sa i koya e tiko e yadamu ka nomu i to.  O Emani e via 
vakarusai ira na Jiu, ia e a qai lili e na dai e a viria.  E ra na kedra i sau na 
valadodonu na tamata i valavala ca.   E rawa ni vakacalaka, sake beka 
e na vanua ni cakacaka, mate, veibiu, veika ca, se curu e vale ni veivesu 
ka takete taka tiko na bula bula e na gauna saraga kwo,  na Kalou e sa 
vukica me yaco vei iko na vinaka.  O na lako tu e na galala ka sarasara 
na kemu meca! 

KURI NI  LESONI
1 Joni 3:8

NAI BOLEBOLE NI WILI VOLA TABU - 
160 NI SIGA
Nomu ivolanikalou nikua: 
2 Tui 24-25; Cakacaka 13:26-52

TUSITI, JIUNE 9

MASU NI SIGA NIKUA

VAKATUSA

Tamaqu, vinaka vakalevu na nomuni gaunisala meu dro bula kina kei na 
veitaqomaki.  Ni vukica vua na meca  na nona i tuvatuva kece, ka cakaca 
meu lako sivita e na galala na vei dai kecega ni meca, niu maroroi mai 
vua na Ka Levu e tiko e lomaqu.   

Au sisisi me vakai Jisu e na nona bula boli e Vuravura.  E na sega ni rawai 
au rawa e dua na meca baleta ni bula e lomaqu na Ka Levu.  Emeni.  

VOTAI NA I YAU VOTAI NA I YAU 
Vosa Vakaibalebale 13:22 
Ia na nona i yau na tamata i valavala ca e maroroi tu me nona na 
yalododonu.   

Na nona gagadre na Kalou sai koya mo vutuniyau.  E mai dravudravua o 
Jisu, me rawa ni da vakavutuniyautaki kina.  (2 Korinica 8:9) Na gauna e 
ra vakasewasewani kina na tamata lotu va Karisito  e na nodr ataukena 
na basikeli, sa i koya na gauna e veve kina na nodra i lakolako na luve 
ni Kalou.  

E tukuna na Kalou vei Sakarai na Parofita e na Sakarai 1:17,  “Ena tete 
yani na noqu veikoro e na vuku ni kedra vinaka;”. E na rawa walega ni 
qai vakatetei vakavinaka na Kosipeli nira vutuniyau na Luve ni Kalou.  Na 
Kalou e aa tuvana tiko e dua na keca votai mai na  vutuniyau ka sega 
walega ni o na vutuniyau kina ia mo vakailavotaka na matanitu ni Kalou.  

Na dravudravua e sega ni saravi kina na lagilagi ni Kalou, ka sega ni 
dodonu me marautaki.  Mo cata na dravudravua, me cakau Jekope 
(Vakatekivu 31:1) ka a tukuni kina, “Ko Jekope, sa kauta tani na ka 
kecega nei tamadatou: .”

KURI NI  LESONI
Vosa Vakaibalebale 
10:22

NAI BOLEBOLE NI WILI VOLA TABU - 
161 NI SIGA
Nomu ivolanikalou nikua: 
Luke 11:1-28; Same 63

VUKELULU, 10 NI JUNE

MASU NI SIGA NIKUA

VAKATUSA

Turaga, ni vakavutuniyautaki au me baleta na i naki ni nomuni 
Matanitu.  Vakagalalataki au mai na sega, ka vakatikori au e na tubu, ka 
vakadrodroya mai e ligaqu na vutuniyau me’u vakatetea kina na Kosipeli 
ka vakatikora na nomuni lagilagi e na noqu bula taucoko.  Emeni.

Au besetaka na dravudravua!  Na Kalou e sa vueti au mai na dravusa,ka 
laveti au cake mai na vanua beci, ka vakatikori au e na kedra maliwa 
na tui.  Au taukena na i votavota rairai vinaka ka cecere vei Karisito.  
Haleluya! 

NA ITUVATUVA VOU NI BULANA ITUVATUVA VOU NI BULA
Kolosa 3:2
Dou daunanuma na veika mai cake,kakua ga na veika e vuravura.

Na vosa vakadikeva ena, Tikina e cake e lako mai ena vosa vakiriki 
na “phroneo”. E kena ibalebale meda vakadodonutaka na noda 
vakanananu. Me da kakua ni vakanananutaka na tiki na veika makawa, 
ia, meda vakanananutaka ga na veika e gadreva na Kalou.

E kaya tiko nai Apositolo ko Paula,e dina ga ni sa sucu vou e yaloda na 
Kalou, ia, e rawa ni dau basika mai ena noda vakanananu nai vakarau 
makawa. Oqo na vuna e da se dau rere kina, lomabibi se caka cala 
tikoga.

Na vosa ni Kalou e dina ka kaukauwa cake mai na veika eda raica se 
sotava. Ni da vakarorogo ka muria na vosa ni Kalou, sa na yaco me 
veisau na noda vakanananu ka sa na vakavotukana mai na bula vou e 
veiganiti kei na lomana na Kalou. Me bula vakalevu e lomada na vosa i 
Jisu Karisito.

KURI NI  LESONI
2 Korinica 10:5

NAI BOLEBOLE NI WILI VOLA TABU - 
162 NI SIGA
Nomu ivolanikalou nikua: 
1 ni Veigauna 1-3, Cakacaka 14

LOTULEVU, JIUNE 11

MASU NI SIGA NIKUA

VAKATUSA

Tamaqu vukei au meu vakanananu vakalevu ena nomuni vosa. 
Vakavouya na noqu vakanananu ena veisiga me rawa ni laurai na bula 
vou ena noqu bula.

Ni’u solia na noqu bula taucoko kina na veika vakayalo,sa  vakadodonutaki 
na noqu vakanananu me sala vata kei na Kalou. Au bula ena nona vosa, 
kau sa galala mai na ca kei na kena kaukauwa. Aleluya.



76 www.goodnewsdailydevotional.com

BULA TAWA MUDU NIKUABULA TAWA MUDU NIKUA
1 Pita 1 :23
Ni dou sa sucu tale,sa segai ena sila e vuca rawa, e na vosa ni 
Kalou,sa bula ka tudei ka tawa mudu.

E vuqa na tamata era nanuma ni ra na rawata na bula tawa mudu ena 
gauna era sa mate kina. Ia,  nai vola tabu esa volai tu kina ni da sa 
taukena oti na bula tawa mudu nikua. Na bula oqo e lako vata mai kena 
bula vinaka, kaukauwa kei na qaqa.

Ni da sa sucu vou ena vosa ni Kalou, e sega ni dodonu me lewai keda 
na mate se tauvimate. Sa bula tiko e lomada ko Jisu o koya gona,  e da 
sa bula e na bula va Kalou.

KURI NI  LESONI
Vosa Vakaibalebale 
4:20-22

NAI BOLEBOLE NI WILI VOLA TABU - 
163 NI SIGA
Nomu ivolanikalou nikua: 
1 ni Veigauna 4-6, Cakacaka 15 :1 -21

VAKARAUBUKA, JIUNE 12

MASU NI SIGA NIKUA

VAKATUSA

Turaga, vinaka vakalevu na bula tawa mudu  ko ni solia vei au. Au 
digitaka nikua meu bula e na bula vinaka kei na qaqa.

Sa tu vei au na nona bula na Kalou. E sega ni lewai au na mate  se 
tauvimate. Au bula e na qaqa kei na bulabula vinaka e na yaca i Jisu. 
Emeni.

NA VOSA NI KALOUNA VOSA NI KALOU
Jeremaia 1:6
Au a qai kaya, Isa, noqu Turaga Jiova! Raica, ka’u sa sega ni kila 
vosa: ni’u sa gone ga koi au. 

Ni kacivi Jeremaia na Kalou me qarava na cakacaka, e a rere baleta ni 
se gone. Ena gauna oya, e rauta ni 17 ki na 20 na nona yabaki. Ia e levu 
tale ga na tisaipeli i Jisu era se gone ni kacivi ira na Kalou. Ko Jisu kei 
Pita ga era qase cake, na vo tale era se gone.

Ia e sega ni raica na Kalou na yabaki—e raica na lomada. Kevaka o se 
gone, e rawa ni vakayagataki iko na Kalou. Kevaka o sa qase, e rawa 
tale ga. Raica mada o Mosese—e 80 na nona yabaki ni kacivi koya na 
Kalou ena buka waqa.

Koya gona, kakua ni kaya, “Au se gone” se “Au sa qase.” Kevaka e 
kacivi iko na Kalou, e rawa ni vakayagataki iko. Na itukutuku vinaka ni 
veivinakati kei na Kalou e baleti keda kece.

KURI NI  LESONI
Roma 8:29-30

NAI BOLEBOLE NI WILI VOLA TABU - 
164 NI SIGA
Nomu ivolanikalou nikua: 
1 Veigauna 7-9; Cakacaka 15:22-41

VAKARAUWAI, JIUNE 13

MASU NI SIGA NIKUA

VAKATUSA

Tamaqu, au soli au vei Kemuni. Se mani vakacava noqu yabaki ni bula 
se na tuvaki ni noqu bula, ni cakacaka e yaloqu me rawa ni’u kauti ira 
vaka lewelevu vei Karisito, ka me rawati na nomu inaki ena noqu bula

Au sa soli au me’u suwai ni cakacaka ena vuku ni Turaga. E levu era 
sa yaco me ra kilai Jisu ena vukuqu, ka me ra rawata na kedrai sau ena 
vukui Karisito. Aleluya.

LOLOMA TAWAMUDU LOLOMA TAWAMUDU 
Josua 1:5 
Ena sega e dua me vorati iko rawa e na veisiga kecega ko na bula 
kina: au na tiko vata kei iko, me vaka ka’u a tiko vata kei Mosese: au 
na sega ni weletaki iko, se biuti iko.

Na dina ni Kalou a tekivu ena nona kaya vei Josua, “Ena sega ni dua 
na tamata me rawa ni tu vakadodonu e matamu,” e vakaraitaka ni na 
sotava o koya na veisaqasaqa kei na veivakatovolei ena nona itavi sa 
kacivi kina. Ia, na Kalou a vakadeitaka vei Josua ni na qaqa, ia,  kevaka 
ga e dau gumatua ena nona vakanananu tiko vua na Kalou (meditation) 
me ivakarau ni kena rawati na qaqa. (Josua 1:8). E gadrevai walega vei 
Josua me maroroya tiko na Vosa ni Kalou ena gusuna ni oti na nona 
vakanananu ena siga kei na bogi. Na Vosa ni Kalou ena vakaukauwataki 
koya ka vakayaloqaqataki koya ena mata ni dredre kei na veivakatovolei.

Se mani kaukauwa vakacava na veivaluvaluti kei na veivakacacani ni 
meca ena  na tiki ni nomu bula, tomana ga na nomu cavuta vakadomoilevu 
na Vosa ni Kalou. Tiko ga kina, me yacova na kena vua. Ena sega ni 
dede, o na lesu tale mai kei na kena Tukuni Yalo me i vakadinadina.

KURI NI  LESONI
1 Koronica 16:9

NAI BOLEBOLE NI WILI VOLA TABU - 
165 NI SIGA
Nomu ivolanikalou nikua: 
1 ni Veigauna 10-12, Cakacaka 16:1-21

SIGA TABU, JIUNE 14

MASU NI SIGA NIKUA

VAKATUSA

Turaga, vakaukauwataki au me’u rawata na veivakatovolei kecega. Ni’u 
vosataka tiko na Nomuni Vosa ena veigauna kece, me tubu e lomaqu na 
yaloqaqa, ia me vakaraitaki na qaqa ena veivalu kece au sotava.

Sa tiko vata kei au na Turaga; au na sega ni rere. Na cava ena rawa ni cakava vei au na 
tamata walega? Kevaka mada ga era tuva vakaivalu na kequ meca, ena sega ni rere na 
yaloqu, ni sa levu cake O Koya sa tiko e lomaqu mai vei koya sa tiko e vuravura. Aleluya!

BULA VAKAYALOMATUABULA VAKAYALOMATUA
Roma 1:17
Ni sa vakatakilai kina, ni sa vakadonui ira na Kalou e na vakabauta 
me ra sa vakabauta: me vaka na ka sa volai, Ena bula e na vakabauta 
ko koya sa yalododonu.

Na Kalou e kacivi keda me da bula ena bula e uasivita nai vakarau 
vakavuravura. E sega ni  tukuna nai volatabu , ni ra na bula na 
yalododonu enai lavo, ia, ena vakabauta walega. Ena Matanitu ni Kalou, 
na vakabauta e noda ka bibi. E bibi beka na ilavo? Io! Ia mo nanuma, na 
ilavo vata ga oqori, ea, sega ni cakacaka mai Ijipita (Vakatekivu 47:15)

Na Vosa ni Kalou e sega ni cala ena kena ituvaki. Na gauna e vakania 
kina ko Jisu e Lima na udolu na tamata, ea sega ni kaya, ‘Meu lako mada 
kina baqe meu rawa ni’u lai kauta mai nai lavo, meu rawa ni  volia tale 
eso nai kuri ni kakana.’

Na kemu bibi e sega ni vakatau ena levu ni lavo ka tiko ena lomani nomu 
Vola ni Baqe. Mo vakabauta na veika dina oqo! Na Kalou ena veisotavi 
ena gauna ni nomu gagadre. Ena solia vakalevu vei iko na Kalou,  sivia 
sara na veika e rawa ni solia na ilavo.”

KURI NI  LESONI
Vakatekivu 47:15

NAI BOLEBOLE NI WILI VOLA TABU - 
166 NI SIGA
Nomu ivolanikalou nikua: 
1 Veigauna 13-15; Cakacaka 16:22-40

MONITI, JIUNE 15

MASU NI SIGA NIKUA

VAKATUSA

Tamaqu, vakavulici au meu bula ena vakabauta ka sega ni ena ivakarau 
ni vuravura oqo. Oi kemuni na noqu ivurevure, ka’u vakararavi vei kemuni 
mo ni veisotavi ena noqu gagadre kece ena sala Va- Kalou, ka vuabale.

Na ilavo e noqu tamata cakacaka—e cakacaka vei au, e noqu bobula. Na 
noqu Kalou na noqu ivurevure levu duadua, o koya gona, ena sega na ka 
me yali vei au. Na ka kece au vinakata ena yaco vei au ena kaukauwa 
mana Va-Kalou. Emeni!

IVAKATAGEDEGEDE NI LOLOMAIVAKATAGEDEGEDE NI LOLOMA
2 Korinica 10:12
Ni keitou sa sega ni doudou me wiliki keitou vata kei ira eso, se 
vakatautauvatataki keitou kei ira era sa dautukuni ira vakai ira; ia 
ko ira ni ra sa vakarauti ira vakai ira, ka vakatautauvatataki ira vakai 
ira, era sa sega ni vuku.

Me i vakatagedegede ni nomu bula na vosa ni Kalou. Na nomu tubu 
kei na nomu toso cake ena bula ena seg ani yaco rawa kevaka o dau 
vakatauvatani iko kei irae so tale ena vanua era tiko kina en bula. Na cici 
e sega ni nodra walega na totolo, se na veivala e seg ani nodra walega 
na qaqa, ia na gauna kei na kalougata e yacovi ira na kecega.

Kevaka a vakatauvaani koya o Apositolo Paula kei ira na tamata ni Kalou 
ena nona gauna era vakasamataka ni ra uasivi cake vua, e seg ani raw 
ani cakava na veivakauqeti levu e cakava ena Lotu Vakarisito.

O Paula e lailai duadua na nona kilaka vei ira na yalosavasava kece me 
vunautaka na kosipeli vei ira na kai matanitu tani, ia a soli vua na loloma 
savu. Ni o cakava na vosa ni kalou me vakaitagedegede ni nomu bula, 
ena vakaganiti iko ka vakavuna mo toso cake ka vakalevutaki ena bula.

KURI NI LESONI
Efeso 3:8

NAI BOLEBOLE NI WILI VOLA TABU - 
167 NI SIGA
Nomu ivolanikalou nikua: 
1 ni Veigauna 16-18, Cakacaka 17: 1-15

TUSITI, JIUNE 16

MASU NI SIGA NIKUA

VAKATUSA

Turaga, maroroya na noqu rai me dei ga ena nomuni vosa me 
ivakatagedegede ni noqu bula. Vakavuna au ena nomuni loloma uasivi 
meu toso cake kina ivakatagedegede cecere ni tubu, veivauqeti, kei na 
vakavotukana ni bula.

Na noqu rai e toka ga ena vosa ni Kalou a sega vei ira na tani. Au sa 
vakavuna tiko ga meu toso cake mai na dua na ivakatagedegede ni 
serau ki na dua tale. Emeni.

NA DUIDUI NI LOLOMANA DUIDUI NI LOLOMA
1 Joni 2:27
Ia sa tu vei kemudou nai lumu dou a rawata mai vei koya, a sa sega 
ni yaga me vakavulici kemudou e dua: ia me vaka sa vakavulici 
kemudou e dua: ia me vaka sa vakavulici kemudou ena ka kecega 
na nona lumuti kemudou , a sa dina ga , ka sa sega ni lasu, io me 
vaka sa vakatavulici kemudou, dou tu dei vakakina vei koya.
Eso na Lotu Vakarisito era vakabauta ni levu na veilumuti, ia nai volatabu 
e tukuni ena tikina e cake e cavuta na veilumuti ena dua ga. Sa soli oti 
vei keda e dua ga na veilumuti- na veilumuti ni Yalo tabu- ia sa tiko vei 
keda me tawamudu.
E sega ni tiko vei keda e dua tale na veilumuti duidui me baleta nai Lavo, 
Vakawati, Veivakabulai, kei na veika tale eso. Ia, eda taukena na loloma 
uasivi, ka raw ani vakalevutaki na loloma uasivi ena vuku ni noda kila na 
Kalou kei Jisu Karisito na noda Turaga.
E vosa nai volatabu ni veimataqali na loloma. E tiko na loloma ni 
veiqaravi vakalotu,ilavo,veivakabulai,kei na veitikina kece ni nomu bula. 
Na cava ga o gadreva, e tiko na loloma me baleti koya. O koya gona, 
kakua ni masu me vakalevutaki na veilumuti ena nomu bula. O sa lumuti 
oti, ka na sega ni vakalevutaki. Ia, vulica ka vakayagataka na vosa ni 
Kalou ena tikina o gadreva kina e levu cake na loloma, ka na liutaki kina 
na veilumuti ena tikina oya me cakava kina na veivakauqeti tudei ka dau 
tiko.

KURI NI LESONI
2 ni Koronica 9:8

NAI BOLEBOLE NI WILI VOLA TABU - 
168 NI SIGA
Nomu ivolanikalou nikua: 
Luke 11;29-54: Same 66-67

VUKELULU, JIUNE 17

MASU NI SIGA NIKUA

VAKATUSA

Tamaqu, niu vakayagataka tiko na nomuni vosa ena veisiga, me 
vakalevutaki na loloma ena veitikina kece ni noqu bula. Au dau 
vakavotukana na va ena veiigauna kece ena kaukauwa ni nimuni Yalo 
sa cakacaka tiko e lomaqu.

Au dau vakayagataka na Vosa, o koya gona sa vakadeitaki niu 
vakavotukana na vua ea veitikina kece ni noqu bul ani sa vakalevutaki 
tiko ena veisiga na loloma ena noqu bula.

NA VAKACEGU NI VEIVAKALOUGATATAKINA VAKACEGU NI VEIVAKALOUGATATAKI
Filipai 4:7
Ia na vakacegu ni Kalou, sa uasivi na ka kecega e kili rawa, ena 
vakataudeitaki na yalomudou kei na lomamudou e na vuku i 
Karisito Jisu.

Na gagadre ni Kalou me ra vakila na luvena na vakacegu sa uasivi cake 
mai na kila kecega. Ena dua na vuravura sa sinai ena veilecayaki kei 
na ca, e vakananuma tale vei keda na Vosa ni Kalou ni gauna cava ga 
e basika kina na veilecayaki, sa cakacaka tiko kina na meca, baleta ni 
Kalou ga na dau ni vakacegu.
Na vakacegu e tukuni ena tikina oqo e dusia na ituvaki ni bula Vinaka 
ka vakadeitaka na vakacegu ni yalo kei na veivakalougatataki. Na vosa 
vakiriki ni vakacegu eke na “Eirene”, ka kenai balebale “ me vakalesui 
tale me dua”. E tautauvata kei na vosa vaka Iperiu na Shalom, ka kenai 
balebale na taucoko, na Vinaka taucoko, kei na veivakalougagataki.

Na dina ni so na lotu vakarisito era dau vesuki tu ena leqa ka dredre 
me vakacavara nab ula e dua nai ivakatakilakila ni sa yali tiko na 
vakacegu ena dua na yasa ni nodra bula. Na vakacegu dina e kune 
ena noda tubu cake ena kil ani Vosa ni Kalou, ka sa dau yaco me vu ni 
veivakalougatataki.

KURI NI  LESONI
Joni 14:27

NAI BOLEBOLE NI WILI VOLA TABU - 
169 NI SIGA
Nomu ivolanikalou nikua: 
1 ni veigauna 19-21; cakacaka 17:16-34

LOTULEVU, JIUNE 18

MASU NI SIGA NIKUA

VAKATUSA

Turaga, me lewa na noqu lomayalo kei na noqu vakasama na nomuni 
vakacegu. Au ciqoma nab ula taucoko, na dei, kei na veivakalougatataki 
niu tubu cake ena noqu kil ana nomuni vosa.

Au sega ni vakayavalati rawa! Au seg ani yalolailai se rarawa. Na 
vakacegu ni Kalou e vakatawa na noqu lomayalo, ka sa cakacaka vata 
kece na ka me Vinaka vei au. Oi au ga e lewa. Emeni!

TIKO LOMAVATA KA SINAI TIKOTIKO LOMAVATA KA SINAI TIKO
Efeso 5:18
Ia dou kakua ni mateni ena waini, ni sa ia kina na vakasisila; dou 
vakasinaiti ga ena Yalotabu;

E rawa ni dua e vakasamataki ni sa mateni ena veika vakavyravura se 
sa vakasamataki talega ni sa Vinaka tun a tuvaki ni nona vakasama. Ena 
veika vakayalo, e rawa ni dua e tiko ka Vinaka tu na noda vakasama se 
vakasinaiti( mateni) ena Yalo Tabu. Ena veika vakavuravura e Vinaka me 
dua e tuvaki Vinaka e vuravura, ia vaka Yalo, e Vinaka me da vakasinaiti 
ena Yalo Tabu.

Na noda sinai ena Yalotabu kei na marautaka na nona tiko vata kei 
keda e dodonu me yaco me ka ni veisiga, me vaka ga na gunu wai. E 
vakatakila vei keda na Kalou na sala; ena noda “vosa vei keda vakataki 
keda”. Oya, au vosa vei au ga, ia ko vosa vei iko.

Ena yabaki oqo ni Lumu Veivakurabuitaki, vosa tiko ga vei iko ena same, 
same ni vakavinavinaka, kei na sere vakayalo- oya e dua tale na sala ni 
kenai tukuni vei iko mo vosa tiko ga ena nona vosa, ni o cakava tiko oqo, 
o na sinai tiko ga ka vakaukauwataki tiko ena Yalo Tabu.

KURI NI  LESONI
1 cesalonaika 5:19

NAI BOLEBOLE NI WILI VOLA TABU - 
170 NI SIGA
Nomu ivolanikalou nikua: 
1 ni veigauna 22-24; cakacaka 18

VAKARAUBUKA, JIUNE 19

MASU NI SIGA NIKUA

VAKATUSA

Yalotabu, au digitaka me’u tiko ga ni sinai ena nomun tik ovata kei au. Niu 
vosa tiko ena nomuni Vosa ena veisiga, vakavoui au, vakaukauwataki 
au, ka maroroi au meu kila Vinaka na nomuni veidusimaki.

Na yalotabu sa noqu i tokani, kau sa sinai tiko ga ena nona kaukauwa. 
Na nona tik ovata kei au nanoqu itikotiko ni veisiga. Na rarawa kei na 
lomaocaoca ni vuravura oqo e sea ni raw ani vakaleqa na noqu bula. 
Emeni!

CAKACAKA MANA KEI NA CAKACAKA MANA KEI NA 
VEILIUTAKI VINAKAVEILIUTAKI VINAKA

Vakatekivu 2:15
A sa kauti koya na turaga na Kalou na tamata, ka biuti koya ki na 
iteitei mai iteni me qarava ka maroroya.

Nai matai ni lesoni ni veiliutaki e volai ena i volatabu e a yaco ena nona 
cakacaka cala o Atama. E vakAdinadinataka o Atama ni sega ni dua 
na dauveiliutaki Vinaka, ka ni cala na nona veiliutaki, e dolava kina na 
katuba me curu mai kina na mate.

E rawa ni veivakurabuitaki vei ikon a nomu kila ni levu na cakacaka-
mana era yco ena vuku ni veiliutaki cala. Ni ko sa dauveiqaravi dina ena 
nomu vakawati,matavuvale,bisinisi,veiqaravi ni lotu, yago, kei na so tale, 
o na seg ani gadreva mo dau lako tiko ena laini ni masi, ia, o na yaco mo 
dauvakadewataka nab ula, sega ni mate.

Me marautaka na cakacaka-mana me vaka nai vakadinadina ni 
kaukauwa ni Kalou ni veivakalesui tale. Ia, e seg ani nakiti e sosomitaka 
na veivakalougatataki e lako mai ena veiliutaki Vinaka. Na Inaki taumada 
ni Kalou e sega ni me bula tiko mai na dua tale, ia me veiliutaki Vinaka 
mo lako tikoga ena nona veivakalougatataki.

KURI NI  LESONI
Roma 5:17

NAI BOLEBOLE NI WILI VOLA TABU - 
171 NI SIGA
Nomu ivolanikalou nikua: 
1 Veigauna 25-27; Cakacaka 19:1-22

VAKARAUWAI, JIUNE 20

MASU NI SIGA NIKUA

VAKATUSA

Tamaqu, vukei au meu veiliutaka Vinaka na veitikina kece ni noqu bula 
ena vuku kei na cecere ni cakacaka. Me daven a Yalo nib ula mai ei 
kemuni ena veika kece e tiko ena noqu qaravi, me vakatubura kina na 
veivakalougatataki kei na vua e tudei.

Sa cakacaka tiko vei au na Yalo nib ula ni Kalou, kei na veika kece e 
tiko ena noqu veiliutaki. Au sega walega ni vakalougatataki, ia au yaco 
talega me veivakalougatataki vei ira kece e tiko ena nomu aravi, ena 
yaca i Jisu. Emeni!

NOQU CAKACAKA TUDEINOQU CAKACAKA TUDEI
Efeso 5:15-16
O koya mo dou qai raici kemudou Vinaka, mo dou i valavala 
vakayalomatua, mo dou kakua ni vakataki ira ga na vuku. 16. mo 
dou volia me nomudou na gauna ni ca na veisiga oqo.

O sa vakayagataka tiko vakavinaka na gauna sa solia vei iko na Kalou 
e vuravura? E kaya na Cakacaka 17:30 ni a tiko e dua na gauna a 
vosota kina na kalou na sega ni kila ni tamata, ia oqo sa kacivi ira  kece 
kina na tamata kina matanitu lagilagi ni Luvena duabau. Na gauna e 
vakayagataki vakavuku, e dua na gauna e vakayagataki ena veika 
ni Kalou. Okoya mo tarogi iko: e vaka cava na noqu yalodina kei na 
veiqaravi vua na Turaga? Me yaco oqo me nomu cakacaka tawa yalani.

Ena dua na vuravura e sinai ena veivakacalai kei na veika e vakayalia na 
gauna, mo yaco mo dauveiqaravi yalodina. Vakadeitaki iko. Na vuravura 
sara mada ga e vakadinadinataka na bibi ni ka oqo ena vosa “bula tiko 
ena gauna sa kerei.” Ena dua na siga, eda na saumi kece ena vuku ni 
kena vakayagataki na gauna sa soli vei keda- se vakavuku se vakalialia.

KURI NI  LESONI
Same 90:12

NAI BOLEBOLE NI WILI VOLA TABU - 
172 NI SIGA
Nomu ivolanikalou nikua: 
1 Veigauna 28-29; cakacaka 19:23-41

SIGATABU, JIUNE 21

MASU NI SIGA NIKUA

VAKATUSA

Tamaqu, vukei au me’u vakalesuya ka vakayagataka vakavinaka na 
noqu gauna. Au solia taucoko na noqu bula ena nomuni veiqaravi, ni’u 
lako vata kei na nomuni veiqaravi, ni’u lako vata kei na nomuni Yalo, yalo 
katakata kei na vakadei.

Na noqu bula e sega ni noqu, au solia ka vakatabui vua na Turaga ena 
veiqaravi. Au lako vata tiko kei na Yalo Tabu me vakavotukanataka na 
noqu Inaki kei na noqu ituvaki e Karisto. Emeni

NA GASAU NI VEIVAKABULAI NI TURAGANA GASAU NI VEIVAKABULAI NI TURAGA
2 Tui 13:18
A sa kaya ko koya, mo ni taura na gasau.  A sa taura ko koya. A sa kaya 
kokoya vua na Tui Isireli, mo ni yavita na qele. A sa yavita vakatolu, ka 
qai cegu.

E sega ni dua na veitoyaki ena matanitu ni kalou- ko sa toso tiko iliu se o 
sa lesu tiko i muri. E dodonu mo kakua ni vakadrukai, ka na itutu kaukauwa 
duadua ni veivaadrukai oya na duri ena duru ni masu.Na masu sai koya na 
gasau ni veivakabulai ni Turaga mai vei ira na meca. E dodonu meda masu 
vakayalo( sega ni cegu), ni yalodina ka tudei ena masu e basuraka kece na 
vale kaukauwa e tovolea na meca me tara ena noda bula.

A vakaroti na Tui Isireli vei Parofita Ilaisa me yavita na qele ena gasau. Ia e 
yavita vakatolu walega, ka tarova. A vunauci koya o Ilaisa, me vaka ni yavita 
vakatolu walega ena vakadrukai ira talega na meca vakatolu walega, na 
rabalailai ni ka ko vakayacora ena vuataka na rabalailai ni nomu qaqa.Sa 
vaka kina talega na masu: e rawa mo masu vakalailai, ia e sega ni rawa mo 
masu vakalesu sara. Mo tudei tikoga; mo tomana tiko na vakatalai ni gasau ni 
veivalabulai ena masu, me yacova ni sa vakadeitaki na qaqa taucoko.

KURI NI  LESONI
Vunau ni soro 6:12

NAI BOLEBOLE NI WILI VOLA TABU - 
173 NI SIGA
Nomu ivolanikalou nikua: 
2 Veigauna 1-3;Cakacaka 20:1-16

MONITI, JIUNE 22

MASU NI SIGA NIKUA

VAKATUSA

Turaga, vakayadrata vei au na yalo ni yalodina ka tudei ena masu. Niu 
tomana tiko na vakatalai ni gasau ni veivakabulai, me basuraki kece na 
vale kaukauwa me yacova ni sa vakadeitaki na qaqa taucoko.

Na bukawaqa ena noqui cabocabo ni masu ena waqa tiko ga. Na i naki 
kei na nanamaki ni meca era muduki niu solia na noqu bula ena masu.

NA VANUA VAKAYALONA VANUA VAKAYALO
Dauvunau 10:8
Okoya sa kelia nai keli ena lutu kina; kei koya sa basuka na bai, ena 
kati koya na gata.

Ko ira  kece na luve ni Kalou era colata tu vanua vakayalo- na veitaqomaki 
vakalou. Na veivakasagai ni meca era vakasevi tani ena bai e vakatikora 
na Kalou me wavoliti ira na nona tamata. Ia e vakaraitaka  nai Volatabu ni 
rawa ni malumalumu se basuraki na bai oqo ena vuku ni noda calacaka 
vakataki keda ga.

Me ivakaraitaki, a vakamalumalumutaki na bai o Jope ena cala ni nona 
vaatutusa. A tukuna ni sega tiko na veitaqomaki, ka yaco dina vua na 
ka a rerevaka vakalevu. Ia, e duidui o Ilaisa; a dikeva Vinaka vakayalo 
ka kila vakavinaka na veitaqomaki ni Kalou. Ni sotava na Tui Arama, a 
tu  ka vakadeitaka ka vakabokoca na mataivalu taucoko. A sauma ena 
vakabauta, sega ena rere.

Vakayadrata ka maroroya na veiyasana ni veitaqomaki ni Kalou ena 
nomu vosataka na nona vosa ena nomu bula, ka masu vakaukauwa ena 
Yalo Tabu. Ni ko cakava oqo,ena tudei tiko na nomu bai, ka na yali kece 
na kaukauwa ni naki ca e talai mai me veivakacacani vei iko.

KURI NI  LESONI
2 Tui 6:16

NAI BOLEBOLE NI WILI VOLA TABU - 
174 NI SIGA
Nomu ivolanikalou nikua: 
2 Veigauna 4-6; Cakacaka 20:17-38

TUSITI, JIUNE 23

MASU NI SIGA NIKUA

VAKATUSA

Tamaqu, au maroroya na bai ni veitaqomaki vakalou e wavoliti au. Niu 
vosataka na nomuni vosa ka masu vakaYalo, me vakasuka tani ka 
vakayalia na kaukauwa ni naki kece ni meca.

Niu tomana tiko na vakaukauwataki ni bai ni veitaqomaki ni Kalou ena 
noqu bula, sa laveti cake nai vakatakilakila ni Kalou me baleta na toso 
ni meca kece. Sa yawa vei au na leqa vakasauri kei na rarawa. Au sa 
taqomaki ena veitikina kece ni noqu bula ena Yaca i Jisu!

BULA BALAVUBULA BALAVU
Lako Yani 1:16
A sa kaya, Ni drau sa vu-ni-kalou vei ira na Iperiu, drau raica 
nai dabedabe era vakasucu kina; ke sa gonetagane, drau qai 
vakamatea: ia ke sa goneyalewa, me bula ga.

Ni sucu o Mosese, sa vakacurumi e dua na lawa me ra vakamatei kece 
na gonetagane. Sa vakayagataki tale ga na lawa vata ga oqo ni sucu o 
Jisu. Na tevoro e dau vakadikeva ka vakacacani ira era colata tiko na 
Inaki ni Matanitu ni Kalou. Na nona itovo me vakayavalata na yalo ni 
veivakamatei me veisaqasaqa kei na Inaki ni matanitu ni Kalou. Ia, ena 
loma ni veisaqasaqa kei na veisaqati kece, e dau taqomaki ka tokoni 
vakadodonu tiko ga o Jiova na ka kece e vauci vata kei na nona Inaki.

Sa tokoni iko tiko na Kalou mai na nomu sucu mai, ka sa colati iko mai na 
siga o curu mai kina ki vuravura. Ena Aisea 46:4, sa yalataka vei keda ni 
na tokoni keda tiko ga me yacova na noda qase kei na uluda vulavula.Na 
vosa ni Kalou e yalataka ni na vakacegui keda ena bula balavu. E sega 
ni dua na mate, na vakacala ka, se leqa vakasauri kina na nomu bula. 
Sa maroroi na nomu veiyabaki e vuravura ka vakalevutaki vakayalo me 
baleta na lagilagi ni Kalou.

KURI NI  LESONI
Aisea 65:20

NAI BOLEBOLE NI WILI VOLA TABU - 
175 NI SIGA
Nomu ivolanikalou nikua: 
Luke 12:1-31, Same 68-69

VUKELULU, JIUNE 24

MASU NI SIGA NIKUA

VAKATUSA

Turaga, au vakavinavinaka vei kemuni ni kemuni sa mororoya na noqu 
bula me baleta na nomuni Inaki. Au ciqoma na kaukauwa, nab ula balavu, 
kei na veitaqomaki vakalomalagi, ka’u nab ula balavu meu vakatututaka 
na nomuni cakacaka.

Au bese ni mate me vaka e dua na gone lailai. Na veisiko ni Kalou ena 
noqu bula e maroroi au. Au na bula balavu ka bula vakalevu ena vanua 
ni bula meu vakatututaka na cakacaka ni Turaga!

TAWASETAWASE
1 Pita 1:16
ni sa volai, Dou yalosavasava; niu sa yalosavasava koi au.

Era vakabauta e vuqa ni kena veibasai ni savasava nai valavala ca, 
dau yaco vakalevu. Na kena dina, na kena veibasai ni savasava na 
vakatauvatani kei vuravura se bula wale ga me vaka na lewe ni vuravura. 
Na savasava e kenai balebale me TAWASEI, me duatani, me sega ni 
tautauvata kei vuraura kei na kena ivakarau. Ni o sucu vou, o sa tawasei 
sara vakadua mai na vuravura. Na ivalavala ca e tawasei keda mai 
vua na kalou, ia na talairawarawa kina Nona vosa e tawasei keda mai 
Vuravura.

O ira na gone ni Kalou me ra sega wale ga ni tawasei mai vuravura, ia 
me ra tawasei vei Jiova. Na sucu vou e solia vei iko na dodonu bibi kei na 
dodonu vakalawa mo luve ni Kalou, ia na tawasei vei Jiova e vakavuna 
mo yaco mo bibi vakalevu mo  vakayagataki kina na Turaga. E dolava 
tale ga na sala mo curuma kina na lewa kei na kaukauwa ni Kalou me 
baleta na nomu meca.Vakabibitaka na nomu vakayagataka na gauna 
kei na Turaga ena Nona Vosa, ka o na tubu cake kina taucoko ni ka 
e kacivi iko kina na Kalou- mo tawasei me baleti Jiova, ka mo tawasei 
talega vei Jiova!

KURI NI  LESONI
2 Timoci 2:20-21

NAI BOLEBOLE NI WILI VOLA TABU - 
176 NI SIGA
Nomu ivolanikalou nikua: 
2 Veigauna 7-9; Cakacaka 21:1-17

LOTULEVU, 25 JIUNE

MASU NI SIGA NIKUA

VAKATUSA

Tamaqu, tawasei au vakadua vei kemuni. Niu lako tiko ena talairawarawa 
kei na savasava, vakayacori au meu dua na ka bibi me vakayagataki 
kina na nomuni cakacaka, kau colata na lewa kei na veivakuqeti ena 
noqu vuravura.

Sa digitaki au ka tawasei au na kalou. Au na taukena na kaukauwa meu 
vakavuna na veisau, sega wale ga ena noqu bula, ia ena vanua tale ga 
au vakayacora kina na veivakauqeti! Emeni.

VEIVAKAUQETI CECERE DUADUAVEIVAKAUQETI CECERE DUADUA
Roma 5:17
Ia kevaka sa gumatua na mate e na vukuna na lewe dua, e na 
talaidredre ni le dua; ena qai rawarawa vakalevu cake vei ira sa 
yacovi ira na loloma levu kei nai solisoli ni veivakadonui, me ra 
gumatua e na bula e na vukuna na le dua, ko Jisu Karisito.

Na kena revurevu nai i solisoli ni dodonu mai vua na Kalou oya me ra 
lewa na bula na Luvena. Na dodonu e vakaduria keda ena itutu dodonu 
kei na Tamada. Se mani vakacava sara na yawa ni nona sese tani e dua 
mai vua na Kalou, ni sa ciqoma ga na nona dodonu, ena lewa ena bula.

Ena vei matanitu, na Tui e taukena na ivakauqeti cecere duadua, sa 
vakarautaka na Kalou me ra Tui na luvena. Na vosa “lewa” e vauci 
vakadodonu kenai itutu vakatui, ni ra dau vakayacora na Tui na ivakauqei 
cecere duadua ena bula. Na vosa vakiriki me baleta na ‘lewa”basileuo, 
e kenai balebale na ivakauqeti cecere duadua se lewa taucoko. Oqo na 
yabaki me o vakila vakalevu cake na nomu dodonu vaka karisito Jisu, ka 
mo tekivu vakayacora na ivakauqeti cecere duadua ena bula.

KURI NI  LESONI
Vakatakila 1:6

NAI BOLEBOLE NI WILI VOLA TABU - 
177 NI SIGA
Nomu ivolanikalou nikua: 
2 Veigauna 10-12; Cakacaka 21: 18-40

VAKARAUBUKA, JIUNE 26

MASU NI SIGA NIKUA

VAKATUSA

Turaga, au vakavinavinaka vei kemuni ena i solisoli ni dodonu. Au lewa 
ena bula ena karisito Jisu, ka vakayacora na ivakauqeti vakalou kei na 
lewa ena veika kece au sotava.

Au sa ciqoma a levu ni loloma savasava kei n ai solisoli ni dodonu; o 
koya oqo, au lewa nab ula! Au seg ani lewai ena ituvaki; koi au ga au dau 
vakavuna na veisau. Au cakacaka me vaka e dua na Tui, ka vakayacora 
na lewa ena yasana kece ni noqu bula. Emeni!

WAINIMATE NI MOSIWAINIMATE NI MOSI
Aisea 48:10
Raica, ka’u a vakatovolei iko e na buka, ka sa sega ni vaka na siliva; 
ka’u a digitaki iko e na kuro qele ni veivakararawataki.

Kevaka o tudei ena Vosa Ni kalou, ona kila ni na mosi e sega ni lako mai 
me vakarusa e dua na Luve ni Kalou- e lako mai me vakasavasavataki 
ira. Na vosa “vakasavasavataki” ena tiki ni volatabu oqo e lako mai 
na vosa vakapapiloni Tsarph, ka kenai balebale me vakacurumi na 
kaukamea ena buka me biu tani kina na kena duka se ca.

Me vaka ni sa vakasavasavataki vakavitu na siliva(same 12:6), sa 
vakatara tale ga na Kalou na mosi me vakamai tani kina na ka e sega ni 
dodonu, ka buli keda me da yaco me luve ni Kalou sa matua ka Vinaka 
sara. Na naba vitu e vakaraitaka na taucoko kei na Vinaka sara, ka 
vakatakila ni sega ni wale ga na ka o sotava; e dua na iwalewale vakalou 
e bulia tiko e loma ni nomu bula e dua na ka talei sara.

Na Apositolo Paula, ni sotava na mosi, e tukuna ni vakayavalati koya me 
masu vakaukauwa. Sa kaya nai Volatabu, “ sa dua beka vei kemuni e 
sotava na Mosi? Me masu” ( Jemesa 5:13). Na masu e dua na wainimate 
ni mosi, ka na vakavuna vei iko e dua na lagilagi tawa mudu e levu cake 
sara!

KURI NI  LESONI
1 Pita 1:6-7

NAI BOLEBOLE NI WILI VOLA TABU - 
178 NI SIGA
Nomu ivolanikalou nikua: 
2 Veigauna 13-14; Cakacaka 22

VAKARAUWAI, JIUNE 27

MASU NI SIGA NIKUA

VAKATUSA

Tamaqu, niu sotava na veivakatovolei, vakasavasavataki au ka kakau ni 
vakarusai au, ena masu kei na vakabauta, me vakavuna na mosi kece 
na yalomatua, na kaukauwa, kei na lagilagi ena noqu bula.

Au sa vakasavasavataki tiko, sega ni vakarusa, na mosi kece ena noqu 
bula e bulia tiko na lagilagi, na Yalomatua kei na Kaukauwa. Niu masu, 
au tubu cake meu savasava ka Vinaka sara ena Yaca I Jisu!

KATAKATA VAKAYALOKATAKATA VAKAYALO
Roma 12:11
Ena gumatua mo dou kakua ni vucesa mai;  me katakata na 
yalomudou; mo dou qarava na Turaga

Eso a Lotu Vakarisito era vakani yagodra vakatolu ena du na siga, ia era 
solia ga e dua na kakana batabata vein a yalodra. Na vosa “Katakata” 
ena tikini ni volatabu e tekivu kina oqo e lako main a vosa vakiriki Zeo, 
ka kenai balebale me kakana na wai se vakayagataki na katakata me 
ycova ni rarama na ka kaukauwa. O koya gona, me “ katakata vakayalo” 
e kenai balebale ni sa katakata, sa kama tiko na yalomu ena vosa ni 
Kalou, ka laurai sara e taudaku.

Nai vakadewa ni kena vakamatataki e kaya, “mo rarama ka kama ena 
vakayalo,” ia nai ivakadewa ena itukutuku e kaya “ mo maroroi iko me 
katakata ka kama tiko.” Na i volatabu e tukuna vei Joni na dauveipapitaiso 
me vaka e dua na “rarama e kama ka serau.” Na katakata vakayalo e 
tubu mai ni da vakarau vakadodonu kina na yaloda vua na Kalou ena 
masu vakavuqa ena dui vosavosa, ena noda maroroya na gugumatua 
ena cakacaka vakayalo me vaka na lako ki lotu, kei na noda tudei ena 
vulica na vosa ni Kalou. Ni o maroroya tiko na yalomu me katakata ena 
vosa, o na yaco mo dua na rarama e kama ka serau ena nomu vuravura.

KURI NI  LESONI
Vakatakila 3:15-16

NAI BOLEBOLE NI WILI VOLA TABU - 
179 NI SIGA
Nomu ivolanikalou nikua: 
2 Veigauna 15-16; cakacaka 23:1-15

SIGATABU, JIUNE 28

MASU NI SIGA NIKUA

VAKATUSA

Turaga, maroroya na yaloqu me katakata ka kama tiko. Niu masu ka tudei 
ena nomu vosa, me rarama vakaukauwa na noqu bula, ka vakatakila na 
nomuni lagilagi ena veivanua kece au lako kina.

Au bula Vinaka ka marau tiko ena yaloqu, sega ni vucesa se malumalumu, 
ia au dau vakasinaiti ka yalo gugumatua ena veika ni Kalou, Aleluya!

TUDEI KA KAKUA NI LAKO TANITUDEI KA KAKUA NI LAKO TANI
Iperiu 12:1
Ena vuku ni ka oqo, ni sa vakavolivoliti keda talega e lewe vuqa e 
vaka na o era sa vakaraici keda, me da biuta laivi tun a ka bibi kece 
kei nai valavala ca eda sa tao rawarawa kina, ka me da cicva tikoga 
na cere sa tu e matada.

Na ka bibi e dua na colacola e sega ni lako mai vua na Kalou - e dua na 
ka e tarovi iko mo vakayacora na noa Inaki ena nomu bula. E rawa ni 
yaco na ka bibi me dokadoka, itovo cala, veiwekani ca, se dua ga na ka 
e vakaberaberataka na nomu tubu vakayalo.
Na vosa vakiriki sa vakadewataki me vosota ena tikina ni siga oqo 
oya Hupomone, ka kenai balebale na tu dei, kakua ni soro, se vosota 
vakadede ena loma ni veivakatovolei kei na ituvaki dredre. Me rawati 
kina na noda lako vata kei Karisito, e dodonu me da biuta tani navei 
colacola oqo me rawa kina ni da ciciva na cere ena vosota. A viri kotori 
o Apositolo Paula e Lisitira ka laivi me mate, ia e tomana tikoga na nona 
vunautaka na Kosipeli. E sega ni vosota wale ga ena yalomalua, ia e 
vosota ena dua na sala e vakalagilagitaka na Kalou. Na tudei e gadreva 
meda tiko vata keiJisu Karisito, o koya na Vosa, ni sa bulia tiko na vosa 
na itovo ni Karisito, o koya na vosa, ni sa bulia tiko na vosa na itovo 
Karisito e loma ni noda bula ena loma ni veivakatovolei.

KURI NI  LESONI
Jemesa 1:2-4

NAI BOLEBOLE NI WILI VOLA TABU - 
180 NI SIGA
Nomu ivolanikalou nikua: 
2 Veigauna 17-18: Cakacaka 23:16-35

MONITI, JIUNE 29

MASU NI SIGA NIKUA

VAKATUSA

Tamaqu, vukei au meu biuta tani na a bibi kece kei na veika e vakalatilai 
au. Vakaukauwataki au ena vosota ena nomuni vosa meu ciciva kina 
noqu cere ka vakacavara vakadodonu.

Au sa biuta tani na ka bibi kece kei na veika e vakalatilati au. Na vosa e 
vakaukauwataki au, ka seg ani dua e rawa ni tarovi au. Au taukena na 
tudei ena Yaca i Jisu!

SALA TAWAMUDUSALA TAWAMUDU
Vakarua 1:6
Sa vosa vei keda ko Jiova na noda Kalou mai Orepi, ka kaya, sa 
dede na nomuni tiko e na ulu ni vanua oqo.

E dua na gauna ena nomu lako vata kei na Kalou, ni tiko ga ena dua ga 
na vanua- vakayalo, vakasama, se vakayago- e raw ani yaco me seg 
ani usutu. A tukuna vei Mosese na Kalou me ra sa lako yani, baleta ni sa 
dede nodra tik oi Isireli e Ulu ni Vanua ko Orepi. Dina ga ni sa yalataka 
oti na Kalou vei ira e dua n vanua e drodro kina na wani ni sucu kei na 
oni, era sa vakacegu ga e Orepi. Sa yaco o Orepi me vanua ni vakacegu 
kei na dokai, ia e vakaraitaka ga na rawaka sa  tarovi ka sega ni toso.

E dau vakacudruya na Kalou na noda vanua ni vakacegu baleta ni sa 
vakarautaki keda tiko kina dua na vanua levu cake. Ni da sa voleka tiko 
kina icavacava ni Yabaki ni Ilumi Veivakakurabuitaki, mo kila vakadei 
ni Kalou e dau cakava na ka vou. Era sa tarai ikon a sala vou me 
vakayacori kina na itekitekivu vou ena nomu bula. Kakua ni rerevaka na 
turaga lelevu e matada. Mo qaqa ka yaloqaqa, ia ko na rawa ka Vinaka

KURI NI  LESONI
Same 2:8

NAI BOLEBOLE NI WILI VOLA TABU - 
181 NI SIGA
Nomu ivolanikalou nikua: 
2 Veigauna 19-20; Cakacaka 24

TUSITI, JIUNE 30

MASU NI SIGA NIKUA

VAKATUSA

Turaga, tuberi ai kina sala vou o sa vakarautaka vei au. Niu lako iliu ena 
vakabauta kei na yaloqaqa, me basika ena noqu bul ana itekiteki vou, na 
rawa ka na guilecava ni dredre.

Ena vakabauta, sa vakadeitaki ena yaloqu ni rawa ka Vinaka sa noqu i 
votavota! Niu vakasamataka na Vosa Ni Kalou, au vakavuna me rawa ka 
na noqu sala. Au vakarota ka valaraitaka: au sa vutuniyau cake mai na 
veimatanitu, ena Yaca i Jisu!

